
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᓯᕗᓪᓕᖅᐹᖓᑦ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 2 
 

ᐊᐃᑉᐱᖅ, ᒫᑦᓯ 6, 2018 
 

 

ᖁᑉᐱᕐᓂᓖᑦ 38ᒥᒃ 75ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ   

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 6, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ, ᓯᕗᓕᖅᑎ, 

ᑲᑎᒪᔩᑦ ᐅᓐᓄᓴᒃᑯᑦ. ᐊᒻᒪᓗ ᓄᓇᕗᒻᒥᐅᖑᖃᑎᕗᑦ, 

ᐅᓐᓄᓴᒃᑯᑦ. 

 

ᐅᖃᖅᑎᐅᑉ ᐅᖃᐅᓯᖓ 

 

ᑕᐃᒃᑯᐊ ᑕᓚᕖᓴᒃᑯᑦ, ᓈᓚᐅᑎᒃᑯᓪᓗ ᑐᓵᔪᑦ 

ᑲᑎᒪᕕᖁᑎᔅᓯᓐᓄᑦ ᑕᒪᔅᓯᑦᑎᐊᖅ ᑐᓐᖓᓱᒋᑦᑎ.ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ ᐅᖃᐅᓯᒃᓴᖃᕈᒪᔪᖓ 

ᐱᒋᐊᕈᑎᒋᓂᐊᖅᑕᑦᑎᓐᓂᑦ.  

 

ᐅᓪᓗᒥ ᓯᕗᓪᓕᖅᐹᕆᒐᑦᑎᒍ ᐅᑭᐅᒥ 

ᑲᑎᒪᓂᕆᓂᐊᖅᑕᑦᑎᓐᓂᑦ ᐊᒻᒪᓗ 

ᖃᐅᔨᒪᑦᑎᐊᒻᒪᕆᒃᑐᖓ ᑲᑎᒪᔨᓕᒫᑦ ᐅᕙᓃᑦᑐᑦ 

ᒪᓕᒐᓕᐅᖅᑎᓕᒫᑦ ᐊᒃᓱᕈᐊᓪᓚᒃᓯᒪᔪᒪᒻᒪᕆᒃᑐᑦ. 

ᑖᓐᓇ ᖃᐅᔨᒪᔭᕋ.  

 

ᑕᕝᕙᓂ ᐅᖃᕈᒪᖕᒥᔪᖓ ᑐᓄᓂᕐᒧᑦ 

ᒪᓕᒐᓕᐅᖅᑎᐅᑎᓪᓗᖓ 

ᒫᓐᓇ ᐱᕕᖃᕐᓂᓐᓂᑦ  

ᐊᒃᓱᒻᒪᕆᐊᓗᒃ ᐱᒃᑯᒍᓱᒍᒪᓪᓗᖓ, 

ᖁᕕᐊᓱᒍᒪᓪᓗᖓᓗ  

ᑖᒃᑯᐊ ᒪᓕᒐᓕᐅᖅᑎᐅᖃᑎᓕᒫᒃᑲ 

ᒥᑦᑎᒪᑕᓕᖕᒦᖃᑎᒋᔪᓐᓇᓚᐅᕋᔅᓯ ᓄᓇᑦᑎᓐᓂᑦ 

ᐱᓕᕆᐊᖃᖅᑎᓪᓗᑕ 

ᐱᓕᕆᐊᕆᔭᕆᐊᖃᖅᑎᑦᑎᓐᓂᑦ.  

 

ᑕᐃᒃᑯᐊ ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ ᐊᒻᒪᓗ 

ᐅᕙᖓ ᖁᕕᐊᓱᓪᓚᕆᒃᑐᒍᑦ ᐃᓕᔅᓯᓐᓂᒃ 

ᐅᖃᖃᑎᖃᕈᓐᓇᓚᐅᕋᑦᑕ ᐊᒻᒪᓗ 

ᑲᑎᓐᖓᖃᑎᖃᕈᓐᓇᓚᐅᕋᑦᑕ ᒥᑦᑎᒪᑕᓕᖕᒥᑦ.  

 

ᒥᑦᑎᒪᑕᓕᖕᒦᑎᓪᓗᑕ ᐅᔾᔨᕈᓱᒃᑐᓯ, ᖃᐅᔨᒪᓪᓗᓯᓗ, 

ᐃᖅᑲᐅᒪᓪᓗᓯᓗ ᐱᒻᒪᕆᐊᓗᖕᓂᒃ 

ᐅᖃᐅᔾᔭᐅᖃᑦᑕᓚᐅᖅᑐᒍᑦ ᓄᓇᑦᑎᓐᓂᑦ 

ᒥᑦᑎᒪᑕᓕᖕᒥ, ᓄᓇᓕᖕᓂᓗ 

ᐱᕙᓪᓕᐊᔭᕆᐊᖃᕐᓂᕆᔭᐅᔪᓂᒃ ᐱᖁᑎᕐᔪᐊᖑᔪᓂᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᒡᓗᓕᕆᓂᕐᒧᑦ, 

ᕿᓂᕐᓂᐅᖃᑦᑕᖅᑐᒧᓪᓗ. ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᒻᒪᕆᐅᓂᖏᑦ. 

ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

ᐱᒻᒪᕆᐅᓂᖏᓐᓂᒃᑕᐅᖅ. 

 

ᖃᐅᔨᒪᖕᒥᔪᖓ ᐊᒻᒪᓗ ᐊᖏᖃᑎᒋᔭᐅᓂᐊᖅᑐᖓ 

ᖃᐅᔨᒪᓪᓗᖓ ᓂᕆᖃᑎᒌᒃᑎᓪᓗᑕ 

ᖁᕕᐊᓇᓪᓚᕆᓚᐅᕐᒪᑦ ᑕᒪᓐᓇᓗ 

ᑲᔪᓯᑎᑕᐅᑦᑎᐊᒻᒪᕆᓚᐅᕐᒪᑦ ᒥᑦᑎᒪᑕᓕᖕᒥᐅᓄᑦ. 

ᖁᔭᓐᓇᒦᖃᑎᒋᕙᔅᓯ. ᐊᒻᒪᓗ ᐅᔾᔨᕈᓱᒃᑐᖓ 

ᖃᐅᔨᒪᒋᓪᓗᖓᓗ ᓇᓗᓇᕈᓐᓃᓚᐅᕐᒥᔪᖅ ᑕᐃᑲᓂ 

ᓂᕆᖃᑎᒌᒃᑎᓪᓗᑕ ᐃᓛᑎᒍᑦ ᐃᓚᖏᓐᓂᑦ 

ᒧᒥᒃᑲᐅᓂᖅᓴᐅᓐᓂᕋᑦᑕ. 

 

>>ᐃᓪᓚᖅᑐᑦ 

 

ᐅᖃᒃᑲᓐᓂᕈᒪᔪᖓ ᒫᓐᓇ ᖁᕕᐊᓱᒃᑐᖓ 

ᖁᕕᐊᓱᖃᑎᒋᔭᒃᑲᓗ ᒥᑦᑎᒪᑕᓕᖕᒥᐅᑦ ᓄᓇᖅᑲᑎᒃᑲ 

ᓄᓇᑦᑎᓐᓃᑦᑐᓐᓇᓚᐅᕋᔅᓯ.  ᑖᓐᓇᓗ 

ᐱᓕᕆᐊᕆᓚᐅᖅᑕᕗᑦ ᖃᐅᔨᒪᔪᖓ 

ᐱᒻᒪᕆᐊᓘᓂᐊᖅᑐᖅ ᓄᓇᕗᒻᒥᐅᓕᒫᓄᑦ 

ᓄᓇᖅᑲᑎᑦᑎᓐᓄᑦ ᐊᒻᒪᓗ ᑭᒡᒐᖅᑐᖅᑕᓕᒫᑦᑎᓐᓄᑦ 

ᑕᒪᓐᓇ ᐊᑲᐅᓯᕙᓪᓕᐊᖁᓪᓗᒍ ᓄᓇᕗᒋᔭᕗᑦ.  

 

ᑲᔪᓯᕙᓪᓕᐊᓗᖓ ᑎᑎᕋᐅᓯᐊᕆᓚᐅᖅᑕᓐᓂᒃ ᒫᓐᓇ 

ᐅᖃᓕᒫᕈᒪᔪᖓ ᓄᓇᕗᑦ ᑲᒥᓯᓇᖓᓐᓂᒃ 

ᑎᑎᕋᐅᓯᐊᓐᓂᒃ, ᐃᒪᐃᓕᖓᔪᖅ. ᐅᓇ, 

ᑎᒍᕋᑖᑦᑎᐊᖅᑲᐅᒐᒃᑯ, ᖃᓪᓗᓈᑎᑑᖓᔪᖅ 

ᒪᓕᑐᐃᓐᓇᕐᓂᐊᕋᒃᑯ: 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    39 

 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

(ᑐᓵᔨᑎᒍᑦ) “ᐅᖃᖅᑎ, ᐃᓕᔅᓯᓐᓄᑦ 

ᑐᓴᖅᑎᑦᑎᔪᒪᔪᖓ ᐊᑐᓕᖁᔭᓕᐅᖅᑐᖓ 

ᒪᓕᒐᓕᐅᕐᕕᖕᒧᑦ ᓄᓇᕗᒥ,  

ᐊᓂᒍᖅᑎᑕᐅᖁᓪᓗᒋᑦ ᐅᑯᐊ ᒪᓕᒐᒃᓴᐃᑦ 

ᑲᑎᒪᕐᔪᐊᖅᑎᓪᓗᒋᑦ ᓯᕗᓪᓕᖅᐹᒥ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ,  

 

 ᒪᓕᒐᒃᓴᖅ 1, ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, ᓈᓴᐅᑎᖓ 2, 

2018−19; 

 

 ᒪᓕᒐᒃᓴᖅ 2, ᑮᓇᐅᔭᐃᑦ ᐊᑐᓚᐅᑲᒃᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᐄᐳᕈᓪ 1, 2018 ᑎᑭᓪᓗᒍ ᔫᓂ 30-ᒧᑦ, 

2018; 

 

 ᒪᓕᒐᒃᓴᖅ 3, ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑖ 3, 2017−18; ᐊᒻᒪᓗ 

 

 ᒪᓕᒐᒃᓴᖅ 4, ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, ᓈᓴᐅᑎᖓ 4, 

2017-18. 

 

ᑎᑎᕋᖅᑐᖅ ᓇᓕ ᑎ. ᑯᓱᒐᖅ.  ᑲᒥᓯᓇ ᓄᓇᕗᒧᑦ” 

 

ᒫᓐᓇᐅᔪᖅ ᑲᑎᒪᔾᔪᑎᒃᓴᓂᒃ ᐅᖃᓕᒫᕐᓂᐊᖅᑐᖓ. 

ᐱᒋᐊᕐᓂᐊᖅᑐᖓ ᑲᑎᒪᔾᔪᑎᒃᓴᖅ 2-ᒥ. ᒥᓂᔅᑕᐅᑉ 

ᐅᖃᐅᓯᖏᑦ. ᐃᓕᓴᕆᓂᐊᖅᐸᕋ ᓯᕗᓕᖅᑎ 

ᓄᓇᕗᒻᒧᑦ, ᒥᔅᑐ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 001 - 5(1): 

ᓇᓪᓕᐅᓂᖅᓯᐅᕈᑦ ᐃᑯᒪ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᒫᓐᓇᐃᓛᒃ ᓇᓗᓇᐃᕈᒪᖦᖤᖅᐳᒐ, 

ᓄᓇᕗᒻᒥᐅᑕᓄᑦ.  

 

ᑕᐃᒪ ᖃᐅᔨᒪᔪᒃᓴᐅᓕᖅᑐᓰᓛᒃ ᑕᒫᓂ  

ᐊᕐᕌᒍᕆᓚᐅᖅᑕᑦᑎᓐᓂ ᓄᑖᒥᒃ ᑖᓐᓇ 

ᐃᑯᒪᐃᓐᓇᖅᐸᒃᑐᖅ ᑕᑲᓇᓂ ᐋᑐᕚᒥ 

ᓯᓚᑎᑦᑎᐊᖓᓃᑦᑐᖅ. ᑖᓐᓇ ᓇᓗᓇᐃᒃᑯᑕᐅᖕᒪᑦ 

ᑲᓇᑕᒥᐅᑕᐅᓂᑦᑎᓐᓂᒃ ᑕᑲᓇᓂ ᐃᑯᒪᖃᑦᑕᖅᑐᖅ 

ᑕᐃᓐᓇ. ᑭᓯᐊᓂ ᒫᓐᓇᓵᑯᓗᖕᒋᓛᒃ ᑕᐃᒪ 

ᐃᑯᒪᖃᑦᑕᖅᑐᒥᒃ ᓄᓇᕗᑦ ᓇᓗᓇᐃᒃᑯᑎᖓ 

ᐱᑕᖃᓚᐅᓐᖏᒻᒪᑦ.  

 

ᑕᐃᒪ ᐃᓚᒋᔭᐅᓕᖅᑎᑕᐅᓕᖅᑎᓪᓗᒍᐃᓛᒃ ᑖᓐᓇ 

ᓇᓗᓇᐃᒃᑯᑎᕗᑦ ᓄᓇᕗᒻᒥᐅᑕᐅᓂᑦᑎᓐᓂ ᑕᑲᓇᓂ 

ᐃᑯᒪᖃᑦᑕᖅᑐᒥᒃ ᑖᓐᓇ ᓴᖅᑭᑕᐅᓵᓚᐅᕐᒪᑦ ᑎᓰᕝᕙ 

13, 2017−ᖑᑎᓪᓗᒍ. ᐊᒻᒪ ᑕᑯᒃᓴᐅᓚᐅᖅᖢᓂ 

ᑲᓇᑕᓕᒫᓄᑦ ᑕᐃᔅᓱᒪᓂ ᑲᓇᑕ 150 

ᓇᓪᓕᐅᑎᑎᓪᓗᑕ. ᑖᓐᓇᓗ ᓈᒻᒪᑦᑎᐊᓚᐅᕐᒪᓂᓛᒃ 

ᓴᖅᑭᑕᐅᓕᖅᑎᓪᓗᒍ ᐃᑯᒪᖃᑦᑕᖅᑐᒥᒃ 

ᓇᓗᓇᐃᒃᑯᑎᒥᒃ, ᓄᓇᕗᑦ 

ᐃᓚᒋᔭᐅᓕᑕᐃᓐᓇᓚᐅᕐᒪᑦ ᑕᑲᓇᓂ. ᑖᓐᓇᐃᓛᒃ 

ᓇᓗᓇᐃᒃᑯᑎᖃᓚᐅᖅᑐᖅ ᑲᓇᑕᒥᐅᑕᓂᒃ 

ᐃᓚᒋᔭᐅᓕᑕᐃᓐᓇᕐᓂᑦᑎᓐᓂᒃ. ᐊᒻᒪᓗ 

ᓇᓗᓇᓐᖏᑦᑐᖅ ᑕᒪᓐᓇ ᑲᓇᑕᒥᐅᑕᐅᓂᑦᑎᓐᓂ 

ᐅᐱᒍᓲᑎᖃᖅᑐᖅ. 

 

ᐅᖃᖅᑎᑦᑎᔩ, ᖁᕕᐊᓱᓪᓚᕆᑦᑐᖓᐃᓛᒃ ᑖᒃᑯᐊ 

ᐅᖃᓪᓚᑦᑎᓪᓗᖓ ᑖᒃᑯᐊ ᐱᖃᑎᒋᔪᓐᓇᓚᐅᕋᒃᑭᑦ 

ᑲᓇᑕᒥ ᓯᕗᓕᖅᑎᕐᔪᐊᖓ ᔭᔅᑕᓐ ᑐᕉᑑ, ᑖᓐᓇᓗ 

ᒥᓂᔅᑕᐅᔪᕐᖏᓛᒃ ᑲᓇᑕᐅᑉ ᐱᖅᑯᓯᓕᕆᔨᖏᓐᓄᑦ 

ᑐᕌᖓᔪᓂᑦ ᑲᓇᑕᒥ ᐱᖅᑯᓯᓕᕆᔨᕐᔪᐊᒃᑯᑦ ᒥᓚᓂ 

ᔮᓕ ᐊᒻᒪᓗ ᑖᓐᓇ ᒥᓂᔅᑕᐅᔪᖅ ᑕᒪᒃᑯᓄᖓ 

ᑳᓐᑐᕌᓄᑦ ᑐᕌᖓᔪᓄᑦ ᒐᕙᒪᑐᖃᒃᑯᓐᓂᑦ ᑳᓚ 

ᑯᐊᑐᕉ ᐊᒻᒪ ᑖᓐᓇ ᐃᓄᓕᕆᔨᑐᖃᒃᑯᓐᓄᑦ 

ᒥᓂᔅᑕᐅᔪᖅ ᑭᐅᕈᓕᓐ ᕕᓂᑦ, ᑖᓐᓇᑦᑕᐅᖅ 

ᐱᖃᑎᒋᔪᓐᓇᓚᐅᕐᒥᔭᕗᑦ ᑲᒥᓴᓇ ᑕᒪᐅᖓ 

ᓄᓇᕗᒻᒧᑦ ᓂᐊᓕ ᑯᓱᒐᖅ ᐊᒻᒪᓗ ᐊᓯᖏᑦ 

ᑕᑲᓇᓃᖃᑕᐅᓚᐅᖅᑐᐃᑦ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᑐᖓᐃᓛᒃ ᑖᓐᓇ 

ᓄᓇᕗᒻᒥᐅᑕᐅᓪᓗᑕ ᐅᐱᒋᑦᑎᐊᕋᔭᖅᑕᕗᑦ 

ᐃᓚᒋᔭᐅᓕᕋᑦᑕ ᑕᑲᓇᓂ ᐃᑯᒪᐃᓐᓇᖅᐸᑦᑐᒥ 

ᑲᓇᑕᐅᑉ ᒪᓕᒐᕐᕕᔾᔪᐊᖓᑕ ᓯᓚᑎᑦᑎᐊᖓᓃᑦᑐᖅ 

ᐊᒻᒪᓗ ᓇᓗᓇᓐᖏᑦᑐᖅ ᑖᓐᓇ ᓴᓐᖏᓂᑦᑎᓐᓂᑦ 

ᑕᑯᔅᓴᐅᑎᑦᑎᓂᖅᓴᐅᓕᕐᒥᒻᒪᑦ ᑲᓇᑕᒥᐅᑕᓄᓪᓗ 

ᑭᒃᑯᓕᒫᓄᓪᓗ ᑕᑯᔭᐅᔪᓐᓇᕐᓂᐊᓕᖅᑐᓂ. ᑕᐃᒪᐃᓛᒃ 

ᐅᖃᐅᑎᑐᐃᓐᓇᕈᒪᔭᒃᑲ ᓄᓇᕗᒻᒥᐅᑕᐅᖃᑎᒃᑲ 

ᑕᑲᓄᓐᖓᕌᖓᑕ ᐋᑐᕚᒧᑦ 

ᑕᑯᔭᖅᑐᖅᑕᐅᖃᑦᑕᕐᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ ᓴᕕᑲᑖᖅ.  
 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    40 

 

 

ᐊᖓᔪᖅᑳᑉ ᐅᖃᐅᓯᖓ 002 - 5(1): ᒫᑦᓯ 

2018 ᐃᓄᓕᕆᓂᕐᒧᑦ ᑕᖅᑭᒋᔭᐅᕗᖅ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᑦᓯᑕᒫᑦ ᑭᓇᒃᑯᑐᐃᓐᓇᐃᑦ 

ᑎᒥᐅᔪᓪᓗ ᑲᓇᑕᒦᑦᑐᑦ ᐃᓄᓕᕆᓂᕐᒧᑦ 

ᑕᖅᑭᖃᖅᑎᑦᑎᖃᑦᑕᕐᒪᑕ ᐃᓕᓴᖅᓯᓪᓗᑎᒃ 

ᐃᓄᓕᕆᔩᑦ ᐃᑲᔪᕐᓂᕆᖃᑦᑕᖅᑕᖏᓐᓂᒃ 

ᐋᓐᓂᐊᖅᑕᐃᓕᓂᕐᒧᑦ ᐊᒻᒪᓗ 

ᐊᑦᑕᓇᐃᕐᔭᐃᖅᓯᒪᓂᕐᒧᑦ, ᖃᓄᐃᓐᖏᑦᑎᐊᕐᓂᕐᒧᓪᓗ 

ᓄᓇᓕᓐᓂᑦ.  
 

ᐊᕐᕌᒍᒋᔭᑦᑎᓐᓂᑦ ᑕᐃᒎᓯᕆᔭᐅᔪᖅ ᐊᓯᔾᔩᓂᖅ 

ᐃᓅᓯᕐᒥᑦ ᐊᑦᑐᐊᓂᖃᖅᑐᖅ ᑖᓐᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᐱᓪᓗᐊᑕᖏᓐᓂᒃ ᒪᑯᑎᒎᓇᖅ 

ᐃᓅᖃᑎᒌᑦᑎᐊᓂᕐᒧᑦ;   

ᐊᓯᒥᓂᒃ ᐅᐱᒍᓱᓪᓗᑎᒃ, ᑲᒪᒋᔭᖃᕐᓗᑎᒃ ᐊᒻᒪ  

ᐸᖅᑭᒃᖠᕐᓗᑎᓪᓗ ᐱᔨᑦᓯᕋᕐᓗᑎᒃ ᐃᓅᖃᑎᒥᓐᓂᒃ; 

ᐊᒻᒪᓗ ᐱᔨᑦᓯᕐᓂᖅ: ᐱᔨᑦᑎᕐᓂᖅ ᐸᖅᑭᓂᕐᓗ 

ᐃᓚᒌᓂᑦ ᓄᓇᓕᓐᓂᓪᓗ. 

 

ᐱᓕᕆᔨᕗᑦ ᒫᓐᓇ 47−ᖕᒪᑕ ᒫᓐᓇ ᓄᓇᓕᓐᓂᑦ 

ᐃᓄᓕᕆᔩᑦ ᐃᖅᑲᓇᐃᔭᖅᑐᑦ ᓄᓇᕗᒻᒥ. ᓄᓇᓕᖕᓂ 

ᐃᓄᓕᕆᔩᑦ ᐃᖅᑲᓇᐃᔭᖅᑏᑦ ᑲᒪᕙᑉᐱᑦ 

ᐊᔾᔨᒌᓐᖏᑦᑐᓂᒃ ᐃᑲᔪᕈᑎᓂᒃ ᓱᕈᓯᕐᓄᑦ ᐃᓐᓇᓄᓪᓗ 

ᐃᑲᔪᖅᑕᐅᔭᕆᐊᓖᑦ, ᓴᐳᒻᒥᔭᐅᔭᕆᐊᓖᓪᓗ. 

ᑲᒪᖃᑦᑕᕐᒥᔪᑦ ᑕᒪᒃᑯᓂᖓ ᐱᔨᑦᑎᕈᑎᖃᖅᖢᑎᒃ 

ᖃᓄᐃᑦᑕᐃᓕᒪᑎᑦᓯᓂᕐᒧᑦ ᐃᓚᒌᓂᒃ.  

 

ᐃᓄᓕᕆᔨᒃᑯᑦ ᓄᓇᓕᓐᓂᑦ ᑎᒥᖁᑎᒋᔭᐅᔪᓂᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐱᓕᒻᒪᓴᖅᑕᐅᖁᓪᓗᒋᑦ 

ᓄᓇᓕᖕᓂ ᐃᓄᓕᕆᔨᐅᓂᐊᖅᑐᓂᒃ ᑖᒃᑯᐊ 

ᐃᓚᐅᑎᑦᑎᒋᐊᖁᓪᓗᒋᑦ ᐊᖓᔪᖅᑳᕆᔭᓂᑦ, ᐊᒻᒪᓗ 

ᐊᑐᕐᓗᑎᑦ ᖃᐅᔨᒪᔭᒥᓂᒃ ᐃᓐᓄᐊᖓᓪᓚᑦᑖᖅᑐᓂᑦ 

ᓴᐳᒻᒥᐅᓴᕐᓂᕐᒥᒃ ᓱᕈᑎᕐᓂᑦ, ᓲᕐᓗ 

ᐃᓄᓐᖑᐃᓂᖅᑎᒍᑦ ᐊᖓᔪᖅᑳᖑᓂᕐᒥᒃ. 

 

ᐅᖃᖅᑏ, ᑲᓇᑕᓕᒫᒥᑦ ᐃᓄᓕᕆᓂᕐᒧᑦ 

ᑕᖅᑭᖁᑎᒋᔭᖓ ᐱᕕᖃᕐᕕᒋᕙᑉᐳᑦ 

ᐃᓕᓴᖅᓯᖁᓪᓗᑕ ᖁᕕᐊᓲᑎᖃᕐᓗᑕᓗ 

ᐃᓄᓕᕆᔨᖁᑎᑦᑎᓐᓂᒃ ᐱᓕᕆᕙᑦᑕᓕᒫᖏᓐᓂᒃ 

ᐊᕐᕌᒍᓕᒫᒥ. 

ᐊᔭᐅᕈᑎᒋᕙᒻᒥᔭᕗᑦ ᐊᓯᕗᑦ,  

ᐱᓗᐊᖅᑐᒥ ᒪᒃᑯᒃᑐᑦ ᐃᓱᒪᓕᖁᓪᓗᒋᑦ ᑕᒪᑐᒪᓂ 

ᐃᓄᓕᕆᓂᕐᒥ ᐃᖅᑲᓇᐃᔮᖅᑖᓛᕈᒪᖁᓪᓗᒋᑦ. 

ᑭᒑᑐᕐ;ᒋᑦ ᐱᓕᕆᕕᕗᑦ, ᖁᔭᓕᔪᒪᔪᖓ ᐊᒃᓱᐊᓗᒃ 

ᓄᓇᓖᑦ ᐃᓄᓕᕆᔨᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᑉ ᐅᖃᐅᓯᖓ 003 - 5(1): 

ᕿᑭᖅᑕᕐᔪᐊᒥ ᐳᕙᓪᓗᓂᕐᒥᒃ ᖃᐅᔨᓴᐃᕕᒃ 

(ᐊᕐᓇᒃᑲᖅ) 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᕕᕝᕗᐊᕆ 5-ᖑᑎᓪᓗᒍ 

2018−ᒥ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐳᕙᓪᓗᓐᓂᕐᒥᑦ ᖃᐅᔨᓴᐃᓕᓚᐅᕐᒪᑕ ᕿᑭᖅᑕᕐᔪᐊᕐᒥ. 

ᑖᓐᓇ ᓄᓇᕗᒻᒥ ᓯᕗᓪᓕᖅᐹᑦᑎᐊᒥᒃ ᓄᓇᓕᓕᒫᓂᒃ 

ᖃᐅᔨᓴᐃᓂᐅᕗᖅ ᐅᓄᖅᓯᕙᓪᓕᐊᓂᖏᓐᓄᑦ 

ᐳᕙᓪᓗᓐᓂᐅᔪᖅ.  

 

ᑖᔅᓱᒧᖓ ᑐᕌᒐᒃᓴᕆᔭᐅᔪᖅ ᐃᓄᐃᑦ 

ᓴᐳᔾᔭᐅᖁᓪᓗᒋᑦ ᐳᕙᓪᓗᓐᓇᖅᑐᖃᖅᑐᖅ 

ᕿᑭᖅᑕᕐᔪᐊᕐᒧᑦ ᑕᐃᒃᑯᐊ ᖃᐅᔨᓴᖅᑕᐅᔪᒪᔪᑦ 

ᖃᐅᔨᓴᖅᑕᐅᖃᑦᑕᕐᓗᑎᑦ. ᖁᕕᐊᓱᑦᑎᐊᖅᑐᖓ 

ᐅᖃᕆᐊᒃᓴᖅ ᐱᖓᓱᐃᑦ ᐱᓇᓱᐊᕈᓰᑦ 

ᐊᓂᒍᕋᑖᖅᑎᓪᓗᒋᑦ 47 ᐳᓴᖏᑦ ᓄᓇᖃᖅᑐᑦ 

ᑕᐃᒃᑯᐊ ᑕᑯᔭᐅᓯᒪᓕᖅᑐᑦ, ᓯᕗᓪᓕᖅᐹᒥᑦ ᑖᓐᓇ 

ᖃᐅᔨᓴᐃᔾᔪᑎ ᐊᖑᒻᒪᑎᑦᑎᐊᖅᑐᖅ 

ᐃᓱᓕᑦᑎᑕᐅᓂᐊᖅᑐᖅ ᒫᔾᔨᐅ ᐃᓱᐊᓂ.  

 

ᐅᖃᖅᑏ, ᑖᒃᓱᒧᖓ ᑭᒡᒍᓯᐅᔪᖅ 

ᑲᔪᓯᔪᓐᓇᒐᔭᓚᐅᓐᖏᑦᑐᖅ 

ᐃᑲᔪᖅᑐᖅᑕᐅᓚᐅᓐᖏᒃᑯᑦᑕ ᕼᐋᒻᓚᒃᑯᖏᓐᓂᑦ 

ᕿᑭᖅᑕᕐᔪᐊᑉ. ᐱᓕᕆᕕᖓᓐᓂᓪᓗ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ, ᐱᓕᕆᕕᖓᓐᓂᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ, ᐃᓄᐃᓪᓗ ᑎᒥᖁᑎᒋᔭᖏᑦ 

ᓄᓇᓕᓐᓂᓗ ᓄᓇᕗᒥᓗ ᑲᓇᑕᒥᓗ ᑖᒃᑯᐊ 

ᐱᓕᕆᖃᑕᐅᓪᓚᕆᓚᐅᒻᒪᑕ ᑕᒪᑐᒧᖓ 

ᐱᓕᕆᔭᐅᔪᒧᑦ.  

 

ᐱᓗᐊᖅᑐᒥᒃ ᐃᓕᓴᖅᓯᔪᒪᔪᖓ 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    41 

 

 

ᐃᑲᔪᖅᑐᐃᓚᐅᕐᒪᑕ ᐃᖅᑲᓇᐃᔭᖅᑎᑦᑎᒍᑦ 

ᐊᒻᒪᓗᑦᑕᐅᖅ ᖃᐅᔨᓴᐃᔾᔪᑎᓄᑦ ᐊᑐᐃᓐᓇᐃᓪᓗᑎᒃ 

ᑲᓇᑕᒥ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᑦ, 

ᐅᖁᒪᐃᓐᓂᓐᓂᐊᕝᕕᒃᑯᑦ, ᓱᕈᓯᕐᓄᓪᓗ ᐋᓐᓂᐊᕖᑦ, 

ᐊᒻᒪᓗᑦᑕᐅᖅ ᐊᐅᖏᖅᓯᕕᖓᑦ ᐊᒻᒪᓗᑦᑕᐅᖅ 

ᐊᓯᖏᑦ ᖃᐅᔨᓴᐃᔾᔪᑏᑦ ᐃᖅᑲᓇᐃᔭᖅᑏᑦ 

ᑕᒪᒃᑯᓄᖓ ᑲᓇᑕᒦᓐᖔᖅᑐᑦ. 

 

ᐅᖃᖅᑏ, ᕕᕝᕗᐊᕆ 9−ᖑᑎᓪᓗᒍ ᕿᑭᖅᑕᔾᔪᐊᒻᒥ 

ᓂᕆᕕᔾᔪᐊᕆᐊᖅᑐᓚᐅᕋᑦᑕ ᓯᕗᓪᓕᖅᐹᖅ 

ᐱᓇᓱᐊᕈᓯᕐᒥ ᖃᐅᔨᓴᐃᓂᐅᓚᐅᖅᑐᒥ, ᐊᒻᒪ 

ᖁᕕᐊᓇᒻᒪᕆᓚᐅᖅᑐᖅ ᐱᖃᑎᒋᓚᐅᕋᒃᑭᑦ 

ᓯᕗᓕᖅᑎᕗᑦ ᖁᐊᓴ, ᐸᐅᓗᓯ ᕿᔪᒃᑖᖅ, 

ᓯᕗᓕᐅᕆᔪᐃᓪᓗ ᑲᓇᑕᒥ, ᓄᓇᕘᒥ 

ᐊᕕᑦᑐᖅᓯᒪᓂᓗ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓕᕆᔨᕐᔪᐊᕆᔭᐅᔪᖅ ᓘᑦᑖᖅ, ᑭᒻ ᐹᑲ 

 

ᐳᕙᓪᓗᓂᕐᒥᒃ ᖃᐅᔨᓴᐃᕕᒃ ᕿᑭᖅᑕᕐᔪᐊᒥ 

ᐆᑦᑑᑎᒋᕙᕗᑦ ᐋᓐᓂᐊᖅᑐᓕᕆᔨᒃᑰᓪᓗᑕ 

ᐊᖏᖅᓯᒪᓂᑦᑎᓐᓂᒃ  

ᐳᕙᓪᓗᓐᓇᖅ ᓄᖑᑕᐅᖁᓪᓗᒍ ᓄᓇᕗᒥ. ᐱᓕᕆᕕᒃ 

ᕿᒥᕐᕈᓇᓐᓂᐊᖅᑐᖅ ᖃᐅᔨᔭᐅᔪᓂᒃ ᐊᒻᒪ 

ᐃᓕᑕᐅᔪᓂᒃ ᑕᕝᕙᓐᖓᑦ ᖃᐅᔨᓴᐃᕕᒻᒥ 

ᓯᕗᓂᒃᓴᑦᑎᓐᓂ ᐋᖅᑭᒃᓯᓂᐊᒻᒪᑕ ᓄᓇᓕᖕᓂ 

ᖃᐅᔨᓴᖅᑕᐅᖃᑦᑕᓐᓂᐊᕐᒪᑕ 

ᐳᕙᓪᓗᓐᓇᖅᑐᖃᓗᐊᖅᑐᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 5(1): 

ᓴᓂᑭᓗᐊᕐᒥ ᐱᓐᖑᐊᖅᑏᑦ: ᓯᕗᓂᐊᓂ, 

ᒫᓐᓇᒃᑯᑦ, ᓯᕗᓂᒃᓴᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ.  

 

ᐅᓪᓗᒥ ᓂᑯᕕᑦᑐᖓ, ᐅᖃᖅᑏ, ᑕᐃᒍᒪᓪᓗᒋᑦ  

ᐱᓐᖑᐊᖅᑏᑦ, ᐅᐊᑦᑎᖏᑦ, ᐊᖓᔪᖅᑳᖏᑦ, 

ᐃᓚᒌᓪᓗ ᓴᓂᑭᓗᐊᕐᒥᐅᑦ, ᑖᒃᑯᐊ 

ᐊᔅᓱᕈᓪᓚᕆᔅᓯᒪᒻᒪᑕ ᐱᓕᒻᒪᔅᓴᖅᓯᒪᓪᓗᑎᒃ 

ᐱᓐᖑᐊᕆᐅᖅᓴᓂᒻᒥᒃ ᐱᐅᔪᒃᑲᓐᓂᕐᓄᑦ 

ᑎᑭᐅᑎᕙᓪᓕᐊᓂᐊᕐᒪᑕ. 

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᓄᓇᖃᖅᑐᓂ  

ᓄᓇᓕᕋᓛᓂ ᐃᓚᐅᓇᓱᓐᓂᐊᕆᐊᒃᓴᖅ 

ᐊᕕᑦᑐᖅᓯᒪᔪᓂ, ᓄᓇᕘᒥ ᑲᓇᑕᒥᓘᓐᓃᑦ 

ᐱᓐᖑᐊᕐᓂᐊᖅᑐᓂ ᐱᔭᕐᓂᖏᓂᖅᓴᒻᒪᕆᐅᒻᒪᑦ. 

ᐱᓕᒻᒪᖅᓴᖅᓯᓐᓈᑦ, ᐱᓐᖑᐊᖃᑕᐅᓯᓐᓈᑦ 

ᑕᕝᕙᐅᓪᓗᑎᒃ, ᓱᓕ ᐱᓐᖑᐊᖅᑎᖁᑎᕗᑦ 

ᐊᒃᓱᕈᕆᐊᖃᖅᐸᑉᐳᑦ ᑮᓇᐅᔭᓂᑦ ᓄᐊᓴᐃᓂᕐᒥᒃ 

ᐋᖅᑭᒃᓱᐃᓂᕐᒥᓪᓗ ᖃᖓᑕᓂᕆᓂᐊᖅᑕᒥᓂᒃ 

ᑐᔪᕐᒥᕕᒋᓂᐊᖅᑕᒥᓂᒃ ᐊᒻᒪ ᐊᓪᓚᑦᑐᐃᓂᕐᒥᒃ 

ᐱᓐᖑᐊᕆᐊᖅᑐᕐᕕᓐᓂ ᐅᖓᓯᒃᑲᓗᐊᖅᑎᓪᓗᒍᑦ. 

 

ᐅᖃᖅᑏ, ᓴᓂᑭᓗᐊᕐᒥ ᐱᓐᖑᐊᖅᑎᖁᑎᕗᑦ 

ᑕᐅᕙᖔᓘᑦᓯᒪᔪᐃᑦ ᐃᑲᔪᖅᓯᖅᑕᐅᑦᑎᐊᖅᑐᑎᒃ 

ᐅᐊᑦᑎᖏᓐᓄᑦ, ᐃᓚᖏᓄᓪᓗ, ᓄᓇᖅᑲᑎᓄᓪᓗ 

ᐹᑦᒪᓐᑕᓐᒥ ᓵᓚᖃᖅᑐᖃᖃᑦᑕᖅᓯᒪᒻᒪᕆᒻᒥᔪᖅ  

ᓴᓂᑭᓗᐊᒻᒥᐅᓂᒃ ᑲᓇᑕᓕᒫᒥ, 

ᓂᕕᖓᑖᖅᑖᖃᑦᑕᖅᑐᑎᒃ ᐊᒻᒪᑦᑕᐅᖅ ᐅᖓᓯᑦᑐᒧᑦ 

ᐅᓪᓚᑦᑎᓂ ᐋᓐᑎᐅᕆᔪᒥ 

ᓵᓚᖃᖃᑕᐅᖃᑦᑕᖅᓯᒪᒻᒥᔪᖅ, ᕼᐋᑭᖅᑎᕗᓪᓗ ᑕᐃᒪ 

ᓴᖅᑭᑉᐸᓪᓕᐊᔪᐊᓗᐃᑦ. ᑖᒃᑯᐊ ᐊᑕᖏᑦᑎᐊᖅᑐᑎᒃ 

ᐅᖃᖅᑏ, ᐃᓕᓴᖃᑦᑕᕐᖓᑕ ᐱᓐᖑᐊᖃᑕᐅᓂᖅ 

ᑖᓐᓇ ᐃᓅᓯᒻᒥ 

ᓂᕈᐊᕋᔅᓴᑦᑎᐊᕙᐅᓂᖅᐹᖑᖃᑕᐅᒻᒪᑦ.  

 

ᐅᖃᖅᑏ, ᑕᒪᒃᑯᐊ ᐃᓅᓱᑦᑐᐃᑦ ᑯᐃᓐᑕᓐ ᓵᓚᑎᑐᑦ 

ᖃᐅᔨᒪᔭᒥᓂᒃ ᐃᓕᓴᑎᑦᑎᖃᑦᑕᕐᖓᑕ 

ᐃᓅᓱᓐᓂᖅᓴᐅᔪᓄᑦ, ᑕᐃᒪ ᓯᕗᓂᕆᓛᖅᑕᑎᓐᓂ 

ᐱᓐᖑᐊᖅᑎᕗᑦ ᐱᒍᒪᔭᖏᓐᓂᒃ 

ᑎᑭᐅᑎᒍᓐᓇᓛᒻᒥᒻᒪᑕ 19−ᓂᒃ ᐅᑭᐅᓕᒃ ᑭᐃᓐᑕᓐ, 

12−ᒐᓚᒻᒪᕆᐊᓗᓐᓂᒃ ᐃᓅᓱᑦᑐᓂᒃ ᒪᒃᑯᑦᑐᓂᒃ 

ᐃᓕᓴᑎᑦᑎᖃᑦᑕᖅᑐᖅ 6−ᓂᒃ ᐊᕐᕌᒍᓕᓐᓂᓪᓗ, 

ᐅᑭᐅᖅᑕᖅᑐᒥ ᐱᓐᖑᐊᕈᓯᓂᒃ ᐊᕿᒋᐅᖅᓴᓂᒻᒥ 

ᖁᑦᑎᑦᑐᒥ, ᐊᒻᒪ ᐊᔾᔨᒌᖏᑦᑐᕈᓘᔭᓐᓂᒃ ᐃᓄᐃᑦ 

ᐱᓐᖑᐊᕈᓯᖏᓐᓂᒃ. 

 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓕᖅᑲᑕ  

ᓵᓚᖃᖃᑕᐅᒐᓱᐊᓛᕐᖓᑕ ᑖᒃᑯᐊᓗ 

ᖃᓪᓕᕕᐅᑎᓕᒻᒥᒻᒪᑕ ᐱᓐᖑᐊᕕᔾᔪᐊᓐᓂᐅᓛᖅᑐᐃᑦ 

ᒫᓐᓇ ᑕᐃᒪ ᐅᐱᒋᔭᕕᔾᔪᐋᕌᓗᒋᔭᕆᐊᖃᖅᑲᕗᑦ 

ᑖᒃᑯᐊ ᐱᖃᑕᐅᒐᓱᖃᑦᑕᕐᖓᑕ ᐱᓐᖑᐊᖅᑎᖁᑎᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 5(1): 

ᐱᒃᑯᒋᔭᐅᓂᖏᑦ ᖃᒪᓂᑦᑐᐊᕐᒥ 

ᐃᒡᓗᓕᕆᔨᒃᑯᑦ ᑲᑎᒪᔨᑖᖑᔪᐃᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑲᑎᒪᓂᒻᒥ 

ᐅᐱᒍᓱᒍᒪᓪᓗᖓ ᓄᑖᖑᔪᓂᒃ ᖃᒪᓂᑦᑐᐊᕐᒥ 

ᐃᒡᓗᓕᕆᔨᒃᑯᑦ ᑲᑎᒪᔨᒋᓂᐊᓕᖅᑕᖏᓐᓂ. ᑕᐃᒃᑯᐊ 

ᑎᒃᑯᐊᖅᑕᐅᓂᖏᑦ ᓴᖅᑭᖅᑕᐅᕋᑖᓚᐅᕐᖓᑕ 

ᒐᕙᒪᒃᑯᑦ ᐱᕙᓪᓕᐊᔪᓕᕆᔾᔪᑎᖏᓐᓂᒃ ᓄᓇᕗᑦ 

ᒐᔨᑦᖓᓂ. 

 

ᐅᖃᖅᑏ, ᐱᒻᒪᕆᓪᓚᕆᐊᓗᒻᒥᒃ ᑖᒃᑯᐊ 

ᐱᓕᕆᖃᑦᑕᒻᒪᑕ ᖃᐅᑕᒫᑦ ᓄᓇᓕᓐᓂ 

ᐃᒡᓗᓕᕆᔨᒃᑯᑦ ᑎᒥᖁᑎᕈᓘᔭᖏᓂᓛᒃ, ᑕᐃᒫᒃ 

ᑕᐃᔭᐅᒋᐊᖃᓚᕆᒻᒪᑕ ᐃᓕᓴᕆᔭᐅᒋᐊᖃᖅᑐᑎᑦ.  

 

ᖃᐅᔨᒪᔪᐃᓐᓇᐅᒐᑦᑕ ᓄᓇᕗᒻᒥ 

ᐃᒡᓗᑭᔅᓴᖅᑐᕕᔾᔪᐊᕌᓘᒻᒪᑕ. ᑕᐃᒃᑯᐊᓗ 

ᓂᓪᓕᐊᔾᔪᑎᕙᒃᑲ ᖁᓄᕐᓂᖃᑦᑕᖅᐸᓚᐅᖅᑐᐃᑦ 

ᓄᑖᒥᒃ ᑮᓇᐅᔭᖅᑖᕐᓂᐊᖅᑐᒋᓪᓗᑎᒃ 

ᐃᒡᓗᓕᐅᕈᑎᔅᓴᓂᑦ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ. 

 

ᐅᖃᖅᑏ, ᓄᓇᓕᓐᓂ ᐃᒡᓗᓕᕆᔨᒃᑯᑎᒍᑦ 

ᐊᒥᓱᐊᓗᓐᓂᒃ ᐱᒡᒐᓇᖅᑐᖅᓯᐅᕈᑎᖃᖅᐸᒻᒪᑕ, 

ᐱᓕᕆᐊᒃᓴᓕᕕᔾᔪᐊᕌᓘᑎᑕᐅᕙᑦᑐᑎᒃ 

ᐱᓕᕆᔾᔪᑎᔅᓴᑭᓕᐅᑎᑦᑐᑎᓪᓗ. ᑖᒃᑯᐊ ᐃᓕᓴᕆᕙᒃᑲ 

ᐊᒃᓱᕈᖅᑐᕕᔾᔪᐊᕌᓘᓪᓗᑎᒃ ᐃᖅᑲᓇᐃᔭᖅᐸᑦᑐᐃᑦ 

ᖃᒪᓂᑦᑐᐊᒥ ᐃᒡᓗᓕᕆᔨᒃᑯᓐᓂ, ᑖᒃᑯᐊᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᖁᔭᓕᒋᕙᒃᑲ ᐃᑲᔪᖅᓰᖃᑦᑕᕐᒪᑕ 

ᐃᖅᑲᓇᐃᔭᖅᑎᖏᓐᓂᒃ.  

 

ᐅᖃᖅᑏ, ᑕᐃᒪ ᖃᐅᔨᒪᒐᕕᑦ ᖃᒪᓂᑦᑐᐊᒥ 

ᐃᒡᓗᓕᕆᔨᒃᑯᑦ ᐊᓪᓚᕕᔅᓴᖓᓂᒃ ᓴᓇᕙᓪᓕᐊᓯᒪᒻᒪᑕ 

ᐊᒻᒪᑦᑕᐅᖅ ᐅᐱᒍᓱᕕᐅᑎᔪᔪᖓ ᓂᕈᐊᖃᑕᐅᓪᓗᖓ 

ᑮᓇᐅᔭᒃᓴᕆᓂᐊᖅᑕᖏᓐᓂᒃ ᑖᔅᓱᒪ.  

 

ᐅᖃᖅᑏ, ᑖᒃᑯᐊ ᖃᒪᓂᑦᑐᐊᒥ ᐃᒡᓗᓕᕆᔨᒃᑯᑦ 

ᑲᑎᒪᔨᒋᓂᐊᓕᖅᑕᖏᑦ ᓄᑖᑦ:  

 

 ᓰᓇ ᐃᔅᓯᕋᖅ;  

 ᔭᐃᒻᔅ ᑲᓪᓗᒃ;  

 ᓴᐃᓚᔅ ᕿᓇᓗᒐᖅ;  

 ᓕᐅ ᓚᕉ;  

 ᑕᐃᓱ ᖁᐃᓇᓐᓇᖅ;  

 ᓯᐅᕋ ᓯᕗᒐᖅ; ᐊᒻᒪᓗ  

 ᐲᑕ ᑖᐸᑕᐃ  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᐅᐱᒍᓱᖃᑎᒋᔪᒪᕙᒃᑲ ᑖᒃᑯᓂᖓ 

ᑎᒃᑯᐊᖅᑕᐅᓂᕆᓚᐅᖅᑕᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᐊᒻᒪᓗ 

ᑎᑭᕋᕐᔪᐊᒧᑦ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 5(1): 

ᐃᓕᓴᖅᓯᓂᖅ ᓂᕈᐊᖅᑕᐅᕕᒻᒥ ᐃᑲᔪᖅᑎᓂᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᒃᑰᑉᖢᒋᑦ 

ᑕᕐᕆᔭᐅᑎᒃᑯᑦ ᑕᐅᑐᒃᑐᑦ ᒫᓐᓇ ᑎᑭᕋᕐᔪᐊᕐᒥᐅᑦ 

ᐊᕐᕕᐊᕐᒥᐅᑦ.  

 

ᓇᐃᑦᑐᒐᔮᒥᒃ ᐅᖃᓚᐅᕐᓂᐊᖅᑐᖓ, ᐅᖃᖅᑎᑦᓯᔩ, 

ᐅᖃᐅᓯᒃᑲ ᐊᒥᓲᖕᒪᑕ ᖃᐅᔨᒪᒐᒪ.  

 

ᐅᑯᐊ ᒪᕐᕉᒃ ᑭᒡᒐᖅᑐᖅᑖᒃᑲᒃ ᐃᓕᑕᕆᕼᐅᐊᕋᒃᑭᒃ, 

ᔨᐃᕈ ᐆᐹᒃ ᐸᓂᒍᓂᐊᖅ ᐊᒻᒪ ᐸᑐᕆᓴ ᐃᓄᐊᐱᒃ. 

ᑖᒃᑯᐊᒃ ᑭᒡᒐᖅᑐᖅᖢᒋᓪᓗ ᓂᕈᐊᖅᑎᒋᒐᑉᑭᒃ 

ᑎᑭᕋᕐᔪᐊᒥ ᐊᕐᕕᐊᓂᓪᓗ ᐱᓕᕆᖃᑎᒋᒻᒫᕋᒃᑭᒃ 

ᓂᕈᐊᖅᑕᐅᕕᒻᒥ 

ᐃᑲᔪᖅᑎᒋᓪᓗᒋᒃ ᒫᓐᓈᑦᓯᐊᕐᒥᐊᖄᒃᑲᒃ. ᑖᒃᑯᐊᒃ 

ᓯᓚᑐᔫᖕᒪᑎᒃ ᐊᔪᓐᖏᑦᑐᕐᔫᓪᓗᑎᑉᓗ.  

 

ᐅᑯᐊ ᓄᓇᓖᖁᑎᒃᑲ ᑭᒡᒐᖅᑐᒐᒃᑲ 

ᐊᕐᕕᐊᓗᒃᑕᐅᓪᓗᐊᕐᓗ 

ᐅᖓᓇᖅᑐᖦᖢᒥᐊᓐᖑᒐᓗᐊᕐᒪᑕ. ᑭᓯᐊᓂ ᐄᑯᓗᒃ 

ᑕᒫᓂ ᐃᖃᓗᖕᓂ ᐱᓕᕆᒋᐊᖃᑦᑕᕐᓂᐊᕋᒪ 

ᒪᓕᒐᓕᐅᖅᑎᐅᑎᓪᓗᖓ. ᑖᒃᑯᐊᒃ ᐸᑐᕆᓴᓗ ᐆᐹᕐᓗ 

ᐅᕙᒻᓂᒃ ᑭᒡᒐᖅᑐᐃᓂᐊᕐᒪᑎᒃ ᑖᕙᓃᓐᖏᒃᑳᖓᒪ. 

ᐊᔪᓐᖏᓐᓂᖃᑦᓯᐊᖅᑐᑎᒃ ᓯᓚᑐᔪᕐᔫᖕᒪᑎᒃ, 

ᒪ’ᓈᖅᓯᒪᑦᓯᐊᒥᐊᕋᒃᑭᒃ. 

 

ᐅᑯᐊᓗ ᐱᓕᕆᔨᖁᑎᓯ [ᐃᑲᔪᖅᑎᒋᔭᓯ 

ᓂᕈᐊᖅᑕᐅᕕᑦᑎᓐᓂ] ᓄᓇᓕᒋᔭᑉᑎᓐᓂ. 

ᑐᓐᖓᕕᖃᑦᓯᐊᕐᓗᑕ ᑭᓯᐊᓂ ᓄᓇᓕᖕᓂ 

ᓄᓇᓕᖕᓃᓐᖔᖅᑐᓂᒃ ᐃᓱᒪᔾᔫᓯᕆᔭᐅᔪᓂᒃ 

ᑐᓐᖓᕕᖃᑦᓯᐊᕐᓗᑕ ᑭᓯᐊᓂ ᐱᓕᕆᓂᐊᖅᑰᕋᑉᑕ, 

ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᓗᑕ. 

 

ᑖᒃᑯᐊᒃ ᑕᐅᑐᖅᑰᕐᒪᑎᒃ ᑕᒪᕐᒥᒃ ᐸᑐᕆᓴᓗ ᐊᐅᐹᕐᓗ 

ᒪ’ᓈᑦᓯᐊᕐᒥᐊᕋᒃᑭᒃ ᐱᓕᕆᓱᐊᓚᐅᕋᑉᓯ ᐊᒻᒪ 

ᐅᑭᐅᓂᑦ ᖃᐃᔪᓂᒃ ᐱᓕᕆᖃᑎᒌᔾᔪᐊᕐᓂᐊᖅᑐᒍᑦ 

ᑖᒃᑯᐊ ᐱᓕᕆᔨᒃᑲᓗ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 5(1): 

ᐃᓄᐃᑦ ᖃᐅᔨᒪᔭᑐᖃᖏᑕ 

ᐱᒻᒪᕆᐅᓂᖏᓐᓂᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᖁᓐᖏᐊᖅᑐᑦ ᑰᒑᕐᕈᒻᒥ, ᑕᓗᕐᔪᐊᓂ. ᐅᓪᓗᒃᑰᖅᐸᒃᓯ 

ᒪᓕᒐᓕᐅᖅᑎᐅᖃᑎᒋᔭᒃᑲ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓇᖏᖅᓯᕗᖓ ᐅᓪᓗᒥ 

ᐅᖃᐅᓯᖃᓗᐊᓐᖑᐊᕈᒪᓪᓗᖓ ᐃᓄᐃᑦ 

ᖃᐅᔨᒪᔭᑐᖃᖏᑕ ᐱᒻᒪᕆᐅᓂᖏᓐᓂᒃ 

ᐃᓅᖃᑎᒌᖁᑎᑦᑎᓐᓂ. 

 

ᐃᓄᐃᑦ ᖃᐅᔨᒪᔭᑐᖃᖏᑦ ᑕᐅᑐᒐᕆᔭᐅᕗᖅ 

ᓯᓚᕐᔪᐊᕐᒥᒃ. ᐃᓄᑐᖃᖁᑎᕗᑦ ᖃᐅᔨᖃᑦᑕᖅᓯᒪᕗᑦ 

ᖃᐅᔨᒪᔭᖃᖅᑐᑎᓪᓗ.  

 

ᐃᑲᔪᕈᓐᓇᓪᓚᕆᒻᒪᑕ ᖃᐅᔨᒪᒐᓱᐊᖅᑎᓪᓗᑕ 

ᒐᕙᒪᒃᑯᑦ ᐱᓕᕆᓂᖏᑦ ᐃᓄᓐᓄᑦ 

ᑎᑭᐅᑎᕙᒃᑲᓗᐊᕐᒪᖔᑕ ᐱᒋᐊᖃᓪᓚᕆᑦᑐᓄᑦ. 

 

ᑖᓐᓇ ᓄᓇᕘᑦ ᓵᓐᖓᑦᑎᒻᒪᑦ ᐃᓄᓕᕆᓂᕐᒧᑦ 

ᐊᒃᓱᕈᕐᓇᖅᑐᐊᓗᓐᓂᑦ. ᒐᕙᒪᒃᑯᓪᓕ 

ᐱᓕᕆᐊᒐᓱᓯᒪᔫᒐᓗᐊᑦ, ᑭᓯᐊᓂ 

ᐱᓕᕆᓂᕆᒐᓱᒃᑕᖏᑦ ᐃᓄᐃᑦ 

ᑕᑯᓐᓈᖅᑕᖓᒎᖅᓯᒪᓐᖏᒻᒪᑕ. ᑕᒪᒃᑯᐊ ᐱᓕᕆᓃᑦ 

ᓴᖅᑭᖅᑕᐅᓯᒪᔪᑦ ᑲᓇᑕᐅᑉ ᐅᓇᓐᖓᑦ 

ᐊᓯᐊᓃᖔᖅᓯᒪᒻᒪᑕ ᐊᒻᒪᓗᑦᑕᐅᖅ 

ᐊᑐᕈᓐᓇᑦᑎᐊᕋᔭᖅᐸᓪᓚᐃᒐᑦᑎᒃ ᓄᓇᕗᒻᒥᐅᑦ 

ᐋᖅᑭᒍᑕᐅᒐᓱᓪᓗᑎᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕿᓐᖑᖅ: ᐃᓐᓇᑐᖃᐃᓪᓕ ᐅᖃᐅᔾᔪᖃᑦᑕᕐᖓᑕ 

ᐅᖃᐅᔾᔨᒍᓐᓇᕐᖓᑕ ᖃᓄᖅ ᒐᕙᒪᒃᑯᑦ ᐱᓕᕆᓂᖏᑦ 

ᐃᓄᐃᑦ ᐃᓕᖅᑯᓯᖏᓐᓄᑦ 

ᑐᕌᖓᓂᖅᓴᐅᒍᓐᓇᕐᒪᖔᑕ. ᑕᒪᒃᑯᐊ ᐃᓄᐃᑦ 

ᐃᓕᖅᑯᓯᖏᓐᓄᑦ ᑐᕌᖓᖃᑦᑕᓐᖏᑉᐸᑕ 

ᐃᑲᔫᑎᖃᔾᔮᓐᖏᒻᒪᑕ ᐊᔅᓱᕈᕐᓇᖅᑐᖁᑎᒋᔭᑦᑎᓐᓄᑦ. 

 

ᐃᓄᐃᑦ ᕿᒪᕉᑎᕙᓪᓕᐊᓯᒪᓕᖅᑐᑦ ᐅᐊᑦᑎᐊᕈ 

ᐃᓅᓯᕆᕙᓚᐅᖅᑕᒥᓂᒃ ᐅᓪᓗᒥᓕᓴᖅᑎᑐᑦ 

ᐃᓅᓂᖅᓴᐅᕙᓕᖅᑐᑎᒃ ᕿᓚᒥᑯᓗᓪᓗ ᑕᐃᒫᒃ 

ᐃᓅᒋᐊᓕᖅᑎᑕᐅᓯᒪᓪᓗᑎᒃ 

ᐱᕕᖃᖅᑎᑕᐅᓐᖏᓗᐊᖅᓯᒪᔪᑦ 

ᐊᐅᓪᓛᖅᐸᓪᓕᐊᓂᕐᒧᑦ ᕿᒪᐃᕙᓪᓕᐊᓂᕐᒥᓪᓗ 

ᐅᐊᑦᑎᐊᕈᕐᓂᓴᕐᓂᑦ. 

 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᐅᖅᑲᐃᓂᒃ 

ᐅᖃᐅᓯᑐᐃᓐᓇᕐᓂᒃ ᓴᓐᖐᓗᐊᕋᔭᖅᑐᖅ 

ᐊᑐᐊᒐᑐᐃᕐᓅᖅᑕᐅᒐᓱᒃᑲᓗᐊᖅᑲᑦ. 

ᑲᑎᒪᓂᑐᐃᓐᓇᒃᑯᑦ ᐅᓂᒃᑳᖑᑐᐃᓐᓇᒃᑯᓪᓗ 

ᓴᖅᑭᕋᔅᓴᐅᓐᖏᒻᒥᔪᖅ. ᐱᓕᕆᔾᔪᑎᒃᓴᓪᓚᕆᖕᓂᒃ 

ᓴᖅᑮᒋᐊᖃᖅᑐᒍᑦ ᑐᓐᖓᕕᖃᕐᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᒻᒪᓗᑦᑕᐅᖅ ᒐᕙᒪ 

ᐊᐅᓚᑎᒋᐊᖃᖅᑕᕗᑦ ᑕᐃᒫᔅᓴᐃᓐᓇᖅ ᐃᓄᐃᑦ 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    44 

 

 

ᑕᑯᓐᓇᓐᖑᐊᖃᑦᑕᖅᓯᒪᒻᒪᑕ  

ᐊᐅᓚᒋᐊᖃᖅᑐᒋᔭᐅᓪᓗᓂ. ᐊᒻᒪᓗ 

ᑐᑭᒧᐊᑦᑎᑕᐅᒋᐊᖃᕋᑦᑕ ᐃᓐᓇᑐᖃᖁᑎᕗᑦ 

ᖃᐅᔨᒪᓂᖃᕐᖓᑕ 

ᓯᕗᓂᕆᓚᐅᖅᑕᑎᓐᓃᓐᖔᖅᑐᓂᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᐱᐊᓂᒍᒪᒐᓗᐊᖅᑐᖓ ᐅᖃᕇᕈᒪᓪᓗᖓ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓐᖑᖅ 

ᐅᖃᐅᓯᕐᒥᓂᒃ ᐱᔭᕇᖅᓯᔪᒪᒐᓗᐊᕐᒪᑦ. 

ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ. ᒥᔅᑐ ᕿᓐᖑᖅ, 

ᑲᔪᓯᒋᐊᖁᔪᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒍᑦ) ᐃᓐᓇᑐᖃᖁᑎᕗᑦ 

ᖃᐅᔨᒪᓂᖃᕋᓗᐊᑦᑎᐊᕐᖓᑕ ᓯᕗᓕᒥᓃᓐᖔᖅᑐᓂᑦ 

ᐊᒻᒪᓗ ᐃᑲᔪᕈᓐᓇᖅᑐᑦ ᒐᕙᒪᓕᐅᕐᓗᑎᒃ ᐃᓄᓐᓄᑦ 

ᑐᕌᖓᔫᒥᔪᓂᒃ ᓈᓚᖃᑦᑕᕈᑦᑎᒍ.  

 

ᐅᖃᖅᑏ, ᑕᑯᓐᓇᓐᖑᐊᖅᑕᖃᕋᒪᓕ ᑖᔅᓱᒧᖓ 

ᑕᓪᓕᒪᒋᔭᖓᓄᑦ ᒪᓕᒐᓕᐅᕐᕕᒻᒧᑦ ᑕᐃᒫᒃ 

ᑲᑐᔾᔨᖃᑎᒌᓪᓗᑕ ᐱᓕᕆᖃᑎᒌᓪᓗᑕ 

ᖃᐅᔨᒪᑦᑎᐊᕋᓱᓪᓗᑕ ᓄᓇᕗᑦ ᒐᕙᒪᒃᑯᖏᑦ 

ᐃᓕᐅᖅᑲᐃᓪᓚᕆᑎᒐᓱᓕᕐᓗᒋᑦ ᐃᓄᐃᑦ 

ᐅᑉᐱᕆᔭᖏᓐᓂᑦ ᐊᐅᓚᓂᓕᒫᑦᑎᐊᖏᓐᓄᑦ. 

 

ᓄᓇᕗᒥᐅᓕᒫᑦᑎᐊᓄᑦ ᐃᓐᓇᑐᖃᖅᓯ 

ᐊᐱᖅᓱᖃᑦᑕᖅᓯᐅᒃ  

ᐊᒻᒪᓗ ᖃᐅᔨᓴᖃᑦᑕᕐᓗᓯ ᐅᐊᑦᑎᐊᕈ 

ᐅᑉᐱᕆᔭᐅᕙᖅᑐᒥᓂᕐᓂᒃ ᐊᑐᖅᑕᐅᕙᑦᑐᒥᓂᕐᓂᓗ 

ᓯᕗᓕᕆᓯᒪᔭᑦᑎᓐᓄᒃ. ᑲᑐᔾᔨᓗᑕ ᓴᓐᖏᔪᐊᓗᓐᓂᑦ 

ᐊᔾᔨᐅᓐᖏᑦᑐᓂᑦ ᓄᓇᓕᓕᐅᕈᓐᓇᕋᑦᑕ 

ᓴᖅᑭᔮᖅᑎᑦᑎᔪᓂᑦ ᐃᓄᐃᑦ ᐃᓅᓯᖏᓐᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 5(1): 

ᐃᑲᔪᖅᑐᕆᐊᖃᕐᓂᖅ ᐃᓕᓐᓂᐊᓕᓐᖏᑦᑐᓂᑦ 

ᐃᓕᓴᐃᓂᕐᒥᒃ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᒋᔅᓯ ᐃᓘᓐᓇᓯ. ᐊᒻᒪᓗ ᐅᕙᖓ ᓄᓇᖓᓂᑦ 

ᑕᑯᕋᓐᓈᖅᑐᐃᑦ, ᑐᓐᖓᓱᒋᔅᓯᑦᑕᐅᖅ.  

 

ᐅᓪᓗᒥ ᓂᑯᕕᑦᑐᖓ ᒐᕙᒪᒃᑯᑦ ᑲᔪᖏᖅᓴᕈᒪᓪᓗᒋᑦ. 

ᐅᓪᓗᒥ ᓂᑯᕕᑦᑐᖓᐃᓛᒃ ᒐᕙᒪᒃᑯᑦ 

ᑲᔪᖏᖅᓴᕈᒪᓪᓗᒋᑦ ᐃᑲᔪᖅᓯᓂᖅᓴᐅᖁᓪᓗᒋᑦ 

ᐃᓕᓐᓂᐊᕆᐊᓐᖓᖃᑦᑕᖅᑐᓂᒃ ᓄᓇᓕᖁᑎᑦᑎᓐᓂ.   

 

ᐅᖃᖅᑏ, ᒫᓐᓇᓕ ᒪᓕᒐᖏᓐᓂ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᐊᔅᓴᑖᖅᑎᑕᐅᓲᖑᒻᒪᑕ 

ᐃᓕᓐᓂᐊᕆᐊᓐᖓᕐᓂᐊᖅᑐᓂᒃ ᓄᓇᓕᑦᑎᓐᓂ.  

 

ᐊᒥᓱᑦ ᓄᓇᓖᑦ ᐸᐃᕆᕕᖃᐅᕐᒥᔪᑦ ᐊᒻᒪᑦᑕᐅᖅ 

ᐃᓕᓐᓂᐊᕆᐊᓐᖓᕕᔅᓴᓂᑦ ᐊᐅᓚᑕᐅᖃᑦᑕᖅᑐᓂᑦ 

ᑎᒥᐅᔪᓄᑦ. ᑕᒪᒃᑯᐊ ᑎᒥᐅᔪᐃᑦ 

ᐱᒡᒐᓇᖅᓴᖅᓯᐅᖅᑐᐊᓘᓪᓗᑎᒃ ᒪᑐᐃᖓᖃᑦᑕᖅᑐᑦ 

ᐃᖅᑲᓇᐃᔭᖅᑎᔅᓴᓂᒃ ᐱᔪᓐᓇᐅᑎᖃᑦᑎᐊᖅᑐᓂᑦ 

ᓇᓂᓯᒍᓐᓇᑦᑎᐊᖅᐸᓐᖏᑦᑐᑦ ᐊᒻᒪ 

ᓇᓂᓯᒐᐃᒐᓗᐊᕐᖓᑕ ᑮᓇᐅᔾᔭᔅᓵᔅᓴᖏᑦ 

ᒥᑭᓗᐊᖃᑦᑕᖅᑐᐃᑦ ᐱᒻᒪᕆᐊᓗᒻᒥ 

ᐃᖅᑲᓇᐃᔮᖃᖅᑎᓪᓗᒋᑦ ᓱᕈᓯᓛᑦ 

ᐱᕙᓪᓕᐊᑎᑕᐅᓂᖏᓐᓂ.   

 

ᐅᖃᖅᑏ, ᐅᑉᐱᕈᓱᒃᑲᒪ ᐸᐃᕆᕖᑦ ᐊᒻᒪ 

ᐃᓕᓐᓂᐊᕆᐊᕆᐊᓐᖓᕐᕖᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᑖᓃᓐᓂᖅᓴᐅᖁᓕᕋᓗᐊᕋᒃᑭᑦ. ᐅᑉᐱᕈᓱᓪᓚᕆᒃᑲᒪ 

ᒥᑭᔫᑕᐅᓂᖅᐹᑦ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᑐᒋᓪᓗᒋᑦ.  

 

ᐅᖃᖅᑏ, ᓴᓐᖏᓪᓚᕆᑦᑐᒥᒃ ᐅᑉᐱᕈᓱᒃᑲᒪ 

ᐃᓕᐅᖅᑲᐃᒃᑲᓐᓂᕆᐊᖃᕋᑦᑕ ᐊᒻᒪ 

ᐃᑲᔪᖅᓰᓂᖅᓴᐅᓗᑕ 

ᐃᓕᓐᓂᐊᕆᐊᓐᖓᕐᓂᐅᖃᑦᑕᖅᑐᓂᒃ ᑕᒪᒃᑯᐊ 

ᓱᕈᓯᓛᖁᑎᕗᑦ ᑲᔪᓯᑦᑎᐊᖁᓂᐊᕈᑦᑎᒍᑦ 

ᐃᓕᓐᓂᐊᕋᓱᑦᑎᓪᓗᒋᑦ 

ᐃᓄᓐᖑᖅᑎᐊᕋᓱᓐᓂᐊᑎᓪᓗᒋᑦ ᐃᓐᓇᕈᕐᓗᑎᑦ.  

ᐅᖃᖅᑏ, ᑎᓴᒪᒋᔭᖓᓂ ᒪᓕᒐᓕᐅᕝᕕᒻᒥ ᒐᕙᒪᒃᑯᑦ 

ᐊᓯᔾᔩᒐᓱᐊᓚᐅᖅᓯᒪᒻᒪᑕ ᐃᓕᓐᓂᐊᖅᑐᓕᕆᓂᒻᒧᑦ 

ᒪᓕᒐᖓᓂᒃ, ᑭᓯᐊᓂ ᑖᓐᓇ  

ᑲᔪᓯᒍᓐᓇᓚᐅᖅᓯᒪᖏᒻᒪᑦ. 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    45 

 

 

ᑐᑭᓯᓯᒪᔪᖓ ᐃᓛᒃ, ᑐᑭᓯᔪᖓ 

ᐸᓐᓇᐅᑎᑕᖃᖅᐸᓪᓕᐊᒻᒪᒡᒎᖅ ᓄᑖᒥᒃ ᒪᓕᒐᔅᓴᒥᒃ 

ᓴᖅᑮᔪᖃᓐᓂᐊᓪᓗᓂ ᐊᓯᔾᔩᒍᑕᐅᓂᐊᖅᑐᒥᒃ 

ᐃᓕᓐᓂᐊᖅᑐᓕᕆᓂᒻᒧᑦ ᒪᓕᒐᒻᒥᒃ ᑕᕝᕙᓂ 

ᑕᓪᓕᒪᒋᔭᖓᓂ ᒪᓕᒐᓕᐅᕝᕕᒻᒦᑎᓪᓗᑕ. 

 

ᒐᕙᒪᒃᑯᓪᓕ ᑲᔪᖏᖅᓴᖅᑲᒃᑲ ᒫᓐᓇ 

ᐱᕕᖃᓐᓂᖏᓐᓂ ᓴᖅᑮᓗᑎᒃ 

ᐊᑑᑎᖃᑦᑎᐊᓐᓂᐊᖅᑐᓂᒃ 

ᐃᓕᓐᓂᐊᖅᑐᓕᕆᔾᔪᓯᔅᓯᓐᓄᑦ, ᖃᓄᓪᓗ 

ᓴᖅᑮᕙᒻᒪᖔᑕ ᐃᓕᓐᓂᐊᕆᐊᓐᖓᕝᕕᐅᕙᑦᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑐ ᕿᔪᒃᑖᖅ. 

ᐃᓕᓴᖅᓯᓂᖅ ᐅᓖᐱᑲ ᕼᐊᐃᓐᓄ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᐅᑎᖃᖅᑐᖓ ᐅᐱᒍᓱᒍᒪᓪᓗᖓᓗ 

ᓯᕗᓪᓕᒻᒥᒃ ᖁᔭᓐᓇᒦᖅᑳᕈᒻᒪᓪᓗᒋᑦ ᑕᐃᒃᑯᐊ 

ᕿᑭᖅᑕᔾᔪᐊᒧᑦ ᑎᑭᓯᒪᓚᐅᖅᑐᑦ, ᓯᕗᓕᖅᑎᕗᑦ 

ᐱᓗᐊᖅᑐᒥᓪᓗ ᒥᓂᔅᑐᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᑕᐃᒃᑯᐊ 

ᐱᖃᑕᐅᓚᐅᖅᑐᑦ ᐃᓄᐃᑦ ᑕᐱᕇᑦ ᑲᓇᑕᒥ 

ᐊᖓᔪᖅᑳᖓᑦ ᐊᒻᒪᓗ ᑐᓐᖓᕕᒃᑯᑦ ᐊᖓᔪᖅᑳᖓᑦ, 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᒃᑯᑦ 

ᐊᖓᔪᖅᑳᖓᑦ. ᑖᒃᑯᐊ ᕿᑭᖅᑕᔪᐊᕐᒥᐅᑦ 

ᑭᒡᒐᑐᓪᓗᒋᑦ ᖁᔭᓕᑦᑎᐊᖅᑯᒍᑦ ᑖᒃᑯᓄᖓ 

ᐅᐸᑦᑕᐅᓯᒪᓂᕆᓚᐅᖅᑕᑎᓐᓄᑦ, ᐅᖃᖅᑎᑦᑎᔩ. 

 

ᐅᖃᖅᑎᑦᑎᔩ, ᐊᒻᒪᓗ ᐅᐱᒍᓱᒃᑲᓐᓂᕈᒪᓪᓗᖓ 

ᑭᒡᒐᑐᖅᑕᓐᓂᒃ ᐱᓕᕆᒻᒪᕆᖃᑦᑕᖅᓯᒪᔪᒥᒃ 

ᑲᖏᖅᑐᒑᐱᒻᒥᐅᒥᒃ ᑕᐃᒪ ᖃᐅᔨᒪᔪᐃᓐᓇᐅᒐᑦᑕ 

ᑕᒪᒃᑯᐊ ᐃᓕᓴᐃᔩᑦ ᐊᔅᓱᒻᒪᕆᐊᓗᒃ ᐱᓕᕆᓲᖑᒻᒪᑕ 

ᐃᓕᓐᓂᐊᖅᑎᖁᑎᒥᓂᒃ 

ᐊᔅᓱᕈᓐᓇᖅᑐᒃᑰᖃᑦᑕᖅᑐᑎᓪᓗ ᐊᒃᓱᐊᓗᒃ 

ᐱᓕᕆᓪᓗᑎᒃ. 

 

ᐅᖃᖅᑎᑦᑎᔩ, ᑖᓐᓇ ᐃᓕᓴᐃᔨᒃᑯᑦ 

ᐊᖓᔪᖅᑳᕆᔭᖓᑦ ᑲᖏᖅᑐᒑᐱᒻᒥᒃ ᐊᔾᔨᐅᖏᑦᑐᒥᒃ 

ᐱᓕᕆᓚᐅᕐᖓᑦ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᑦᑎᐊᕈᒪᕙᒃᑲ ᑖᓐᓇᓗ 

ᐱᒋᐊᓐᖓᖅᑑᓪᓗᓂ ᐱᓕᕆᓚᐅᖅᑐᖅ ᐃᓕᓴᐃᔨᖏᑕ 

ᐊᖓᔪᖅᑳᖓᑦ, ᐅᓖᐱᑲ ᕼᐊᐃᓐᓄ ᐊᒥᓱᓄᑦ 

ᑐᓴᐅᒪᔭᐅᔫᒐᓗᐊᖅ. 

 

ᑭᓯᐊᓂ ᐅᐱᒍᓱᖃᑎᒋᔪᒪᓪᓚᕆᒃᑲᓐᓂᖅᑲᔅᓯ ᑕᐃᓐᓇ 

ᐱᓕᕆᓯᒪᔾᔪᐊᓐᓂᕆᓚᐅᖅᑕᖓ ᐅᓖᐱᑲᐅᑉ, 

ᐃᓕᓐᓂᐊᖅᑎᑦ ᐊᒥᓱᑦ ᓄᖅᑲᖅᓯᒪᓕᕋᓗᐊᖅᑎᓪᓗᒋᑦ 

ᐊᒥᓱᓂᒃ ᐅᑎᖅᑎᑦᑎᓚᐅᕐᖓᑦ ᐃᓕᓐᓂᐊᕕᒻᒧᑦ 

ᐊᒻᒪᓗ ᑖᓐᓇ ᐃᓕᓴᕆᔭᐅᓕᖅᑐᓂ ᑲᓇᑕᓕᒫᒥᑦ 

ᐃᓕᓴᐅᕆᔭᐅᔪᒫᓐᓂᐊᕈᑎᓕᖅᑐᓂᐅᒃ 

ᐱᓕᕆᔾᔪᐊᓐᓂᕆᓚᐅᖅᑕᖓ, ᑕᒪᒃᑯᐊ ᑕᐃᒪᐃᑦᑐᑦ 

ᐊᒃᓱᐊᓗᒃ ᐱᓕᕆᒃᑲᐃᑦ ᐅᐱᓐᓇᕐᖓᑕ.  

 

ᑖᔅᓱᒥᖓ ᐅᐱᒍᓱᖃᑎᒋᔾᔪᐊᕈᒪᕙᓯ ᐃᓅᓪᓗᓂ 

ᐃᓕᓴᐃᔨᐅᓪᓗᓂ ᐊᒥᓱᓂᒃ 

ᐃᓕᓐᓂᐊᖅᑐᒥᓂᐅᒐᓗᐊᓂᒃ ᓄᖅᑲᓐᓂᑯᓂᒃ 

ᐃᓕᓐᓂᐊᕕᒻᒧᑦ ᐅᑎᖅᑎᑦᑎᓚᐅᕐᖓᑦ. ᑖᓐᓇ 

ᐊᒃᓱᐊᓗᒃ ᐅᐱᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏ ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 5(1): 

ᐃᓛᒃᑰᖅᑐᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑲᒥᓴᓇ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ.  

 

ᐅᓪᓗᒥ ᑕᓪᓕᒪᖓᓂᒃ ᒪᓕᒐᓕᐅᕝᕕᐅᑎᓪᓗᒍ 

ᐅᕙᑦᑎᓐᓄᑦ ᐊᔾᔨᐅᓐᖏᑦᑐᒥᒃ ᐊᑐᕋᑦᑎᒍᑦ ᐊᒻᒪᓗ  

ᓇᓗᓇᐃᕈᑎᖃᒻᒥᒻᒪᑦ ᓂᕈᐊᖅᑕᐅᕋᑖᖃᑎᓐᓄᑦ. ᐄ, 

ᑖᓐᓇ ᐅᑕᖅᑭᔭᐃᓐᓇᕆᓯᒪᔭᕗᑦ 

ᐊᒃᓱᕈᕈᑎᒋᓯᒪᒐᑦᑎᒍᑦ ᐅᕙᓃᓐᓂᕗᑦ.  

 

ᑕᐃᒪᓕ ᑕᐃᓐᓇᓗ ᐱᓕᕆᔪᒪᓂᕆᓯᒪᔭᕋ 

ᓂᕈᐊᖅᑎᒋᔭᓐᓄᑦ ᐊᒻᒪᓗ ᓄᓇᕗᒻᒥᐅᖑᖃᑎᓐᓄᑦ. 

ᑕᐃᒪ ᐱᓕᕆᐊᖃᕐᓂᐊᕋᒪ ᑖᒃᑯᐊ ᑎᑎᕋᖅᓯᒪᔭᒃᑲ 

ᓂᕈᐊᖅᑕᐅᔪᒪᔾᔪᑎᒋᓚᐅᖅᑕᒃᑲ ᐊᒻᒪᓗ ᐊᕙᑎᕗᑦ, 

ᐃᓕᓐᓂᐊᖅᑐᓕᕆᓂᖅᐳᑦ, 

ᐃᖅᑲᓇᐃᔭᖅᑐᓕᕆᓂᖅᐳᑦ, ᐃᒡᓗᓕᕆᓂᖅᐳᑦ, ᐄ, 

ᐊᒻᒪᓗ ᑕᑯᒃᓴᐅᑦᑎᐊᒃᑲᓐᓂᕆᐊᖃᕐᓂᕗᑦ. 

 

ᑕᐃᒪᓕ ᑎᑎᕋᖅᓯᒪᖃᓯᐅᑎᓯᒪᔪᖓ 

ᐱᖃᓯᐅᑎᓇᓱᓚᐅᓐᖏᑕᓐᓂᒃ ᐃᒪᓐᓇ 

ᐊᑭᒋᐊᖅᑕᐅᓂᐊᖅᑐᕆᓪᓗᖓ ᐱᓕᕆᔾᔪᔾᔨᔪᒪᕗᖓ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᔾᔪᑎᔪᒪᒐᒃᑭᑦ.  

 

ᐅᖃᕈᒪᓪᓗᖓ ᑕᐃᒪ ᐱᓕᕆᖃᑦᑕᓐᓂᐊᕋᒪ 

ᑲᔪᓰᓐᓇᓐᓂᐊᕋᒪ ᑖᒃᑯᐊ ᑎᓴᒪᓐᖓᓐᓂᒃ 

ᒪᓕᒐᓕᐅᕝᕕᒻᒧᑦ ᐱᓕᕆᐊᖑᓚᐅᖅᑐᓂᒃ. ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᒻᒥᒃᑰᖅᑐᒥᒃ 

ᑎᒥᖃᖁᓪᓗᒋᑦ ᑕᐃᒃᑯᐊ ᐊᒃᑐᐊᓐᖏᓪᓗᑎᒃ 

ᐃᖅᑲᓇᐃᔭᖅᑐᓕᕆᓂᖅ ᒐᕙᒪᒃᑯᓐᓄᑦ 

ᐊᒃᑐᐊᖏᓪᓗᑎᒃ ᑭᒡᒐᖅᑐᐃᒐᔭᒻᒪᑕ 

ᐃᖅᑲᓇᐃᔭᖅᑎᓂᒃ ᐊᖓᔪᖅᑳᒡᒍᑎᖏᓐᓂᓪᓗ. 

 

 

ᑕᐃᒪ ᐃᓱᒪᒐᓗᐊᖅᐳᖓ 

ᐱᓕᕆᖃᑎᒋᔪᓐᓇᓛᖅᑕᑦᑎᓐᓂᒃ ᑖᓐᓇ 

ᐱᔭᕇᕈᒪᓪᓗᒍ. ᓂᕆᐅᑦᑎᐊᖅᒐᐳᖓᓗ 

ᑕᐃᒪᓐᓇᐃᓕᐅᕆᐊᔅᓴᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑏ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

ᐊᐅᓱᐃᑦᑑᑉ ᑐᒃᓯᐊᕐᕕᖓᓂ ᐃᑯᐊᓪᓚᓐᓂᖓ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᒪᑭᔾᔪᑎᒐ ᐊᒻᒪᓗ 

ᑕᕝᕙᐅᕗᑏᕈᒪᑦᑎᐊᖅᑕᒃᑲ ᖃᐅᓱᐃᑦᑐᒻᒥᐅᑦ, 

ᐃᑉᐱᐊᕐᔪᒻᒥᐅᑦ ᐊᒻᒪᓗ ᐊᐅᓱᐃᑦᑐᒥᐅᑦ.  

 

ᖃᐅᔨᔪᐃᓐᓇᐅᖅᑰᓚᐅᕋᔅᓯ ᐊᐃᑉᐹᓂ ᑕᑉᐹᓂ 

ᐊᐅᓱᐃᑦᑐᒻᒥ ᑐᔅᓯᐊᕐᕕᖁᑎᑯᓗᑉᐳᑦ 1960−ᒥ 

ᓴᓇᔭᐅᓚᐅᖅᓯᒪᔪᖅ.  

ᑕᐃᓐᓇ ᓴᓇᔨᒋᔭᐅᓚᐅᖅᑐᖅ ᑕᐃᑲᓂᓱᓕ 

ᐊᔪᕆᖅᓱᐃᔨᒋᒐᑦᑎᒍᑦ.  

 

ᒫᓐᓇ ᐊᔅᓱᕉᓴᒻᒪᑕ ᑖᓐᓇ ᐊᑐᕋᔅᓴᐅᒍᓐᓃᖅᓯᒪᒻᒪᑦ 

ᐅᓪᓗᒥᐅᔪᖅ. ᖃᐅᔨᓴᖅᑕᐅᓪᓗᓂ ᒫᓐᓇᐅᔪᖅ 

ᖃᓄᐃᑕᐅᓂᐊᓐᓂᖓᓂᒃ ᐊᒻᒪᓗ 

ᖃᓄᐃᓕᐅᖅᑕᐅᓂᐊᓐᓂᖓᓂᒃ. 

ᐃᑲᔪᖅᑐᕆᐊᖃᓐᓂᐊᒻᒥᒐᑦᑎᒍ ᑕᐃᒪ, 

ᑮᓇᐅᔭᒃᑯᑎᒍᑦ ᒪᑭᑎᓐᓇᓱᒃᑲᓐᓂᓪᓗᑎᒍᑦ ᑖᓐᓇ 

ᑐᔅᓯᐊᕐᕕᒃ. 

 

ᑖᓐᓇ ᑐᔅᓯᐊᕐᕕᒃ ᐃᒡᓗᑐᐃᓐᓇᐅᖏᒻᒪᑦ, 

ᖁᕕᐊᓇᖅᑐᐊᓗᓐᓂᓪᓗ ᐊᒻᒪᓗ 

ᕿᒃᓵᓐᓇᖅᑐᐊᓗᓐᓂᒃ ᐃᓗᓪᓕᖃᑦᑕᕋᑦᑎᒍᑦ ᑕᒪᒃᑯᐊ 

ᐊᒃᓱᕈᓕᕋᐃᒐᑦᑕ ᖁᕕᐊᓱᓕᕋᐃᒐᑦᑕ 

ᐅᐸᒍᑎᖃᑦᑕᕋᑦᑎᒍᑦ.  

 

ᑖᒃᑯᐊ ᐊᐅᓱᐃᑦᑐᒻᒥᐅᑦ ᐊᒻᒪᓗ ᑕᐃᒃᑯᐊ 

ᐸᓐᓇᒐᓱᓐᓂᐊᖅᑐᐃᑦ ᑖᒃᑯᓂᖓ 

ᒪᑭᑎᑦᑎᒃᑲᓐᓂᕋᓱᓐᓂᒻᒥᒃ ᑐᒃᓯᐊᓐᓂᒃᑯᓪᓗ, 

ᐅᖃᐅᓯᒃᑯᓪᓗ, ᑮᓇᐅᔭᒃᑯᓪᓗ 

ᐃᑲᔪᖅᑐᑦᑕᐅᑦᑎᐊᓐᓂᐊᖅᐳᑦ. ᑖᒃᑯᐊ 

ᐃᖅᑲᐅᒪᖃᑎᒋᔪᒪᑦᑎᐊᕆᕙᒃᑲᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏ, ᒪᒥᐊᓇᖅ, ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, 

ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 5(1): 

ᐃᒡᓗᓕᒑᕐᔪᒻᒥ ᖃᔭᓕᐅᕐᓂᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᕗᖓ ᐃᓕᓴᖅᑕᔪᒪᓪᓗᖓ ᐃᒡᓗᓕᒑᕐᔪᖕᒥ 

ᖃᔭᕐᒧᑦ ᑕᐃᒃᑯᐊ ᐱᓕᕇᓐᓇᖅᑐᑦ 

ᐃᓕᑕᕆᔭᐅᓚᐅᕐᒪᑕ ᐅᑭᐅᖅᑕᖅᑐᒧᑦ ᐅᓇᖕᒥᓲᑎᓂᒃ 

$150,000−ᑖᖅᓱᑎᒃ.  

 

ᐃᓕᑕᕆᔪᒪᑦᑎᐊᖅᐸᒃᑲ ᒋᓚᓐ ᐳᕋᑲᕕᑦᔅ ᐊᒻᒪ 

ᐃᓐᓇᕆᔭᐅᔪᖅ, ᓘᐃ ᐊᐅᑐᑦ ᐊᒻᒪ ᑲᕙᓐ ᐄᓴᓗᒃ. 

ᑕᐃᒃᑯᐊ ᒪᒃᑯᒃᑐᐃᑦ ᐃᒡᓗᓕᒑᕐᔪᖕᒥ ᖃᔭᕐᒧᑦ 

ᖃᔭᓕᐅᖃᑦᑕᖅᓱᑎᒃ ᐊᔪᕈᓐᓃᖅᑐᑦ. 

 

ᐊᒻᒪᑦᑕᐅᖅ ᐃᓕᑕᖅᓯᔪᒪᑦᑎᐊᖅᐳᖓ 

ᐃᒡᓗᓕᒑᕐᔪᖕᒥᐅᖏᑦᑐᕐᓕ, ᑲᖏᖅᓯᓂᕐᒥ, 

ᕼᐋᑭᕐᓂᕐᒧᑦ ᒪᒃᑯᒃᑐᓂᒃ ᓵᓚᒃᓴᓚᐅᕐᒥᔪᖅ 

ᐅᑭᐅᖅᑕᖅᑐᒥᒃ ᐱᔫᒥᓵᕈᑎᓂᒃ, $90,000−ᖂᖅᑐᒥᒃ 

ᑕᐃᕕᑦ ᒃᓚᐅᒃ, ᐱᓕᕆᖃᑎᖃᐃᓐᓇᖃᑦᑕᖅᑐᖅ 

ᓄᑕᕋᓂᒃ, ᓄᑕᕋᑦᑎᓐᓂᒃ ᕼᐋᑭᒋᐅᖅᓴᓂᕐᒧᑦ.  

 

ᑖᓐᓇᑦᑕᐅᖅ ᑭᖑᓪᓕᖅᐹᕐᒥᒃ ᐱᒻᒪᕆᐅᔪᖅ 

ᐅᕙᑦᑎᓐᓄᑦ ᐊᕐᓇᓄᑦ ᐊᒃᑐᖅᓯᒪᔪᖅ ᐊᒻᒪ 

ᐊᖑᑎᓄᑦ, ᑕᐃᒃᑯᐊ ᑲᓇᑕᒥ ᐊᕐᓇᐃᑦ ᓱᕈᓰᓪᓗ 

ᓄᑕᕋᐃᓪᓗ ᐊᓯᐅᓯᒪᔪᑦ ᐃᓄᐊᖅᑕᐅᖃᑦᑕᖅᑐᑦ 

ᑕᐃᑲᓂ ᑲᖏᖅᓯᓂᕐᒦᓚᐅᕐᒪᑕ.. 

 

ᑖᓐᓇ ᐊᒃᑑᑎᓯᒪᖕᒪᑦ ᐅᐱᒋᔪᒪᕙᒃᑲ ᐊᕐᓇᐃᑦ 

ᑕᐃᒃᑯᐊ ᓂᑉᓕᓚᐅᖅᑐᑦ ᐊᖑᑏᓪᓗ. ᐃᓚᖏᑦ 

ᐃᓄᐊᖅᑕᐅᖃᑦᑕᖅᓯᒪᔪᑦ ᑕᒫᓂ ᓄᓇᕗᑦᒥ 

ᑲᓇᑕᓕᒫᒥᒡᓗ ᐊᒻᒪ ᓄᑕᕋᐅᑎᓪᓗᒋᑦ 

ᐱᓕᕆᐊᕆᔭᐅᖃᑦᑕᖅᑐᑦ ᖁᓄᔪᕐᓂᐊᕐᓂᕐᒧᑦ 

ᑲᖏᖅᓯᓂᕐᒥ ᑲᑎᒪᓚᐅᕐᒪᑕ. 

 

ᒐᕙᒪᒋᔭᐅᓪᓗᑕ ᓇᓗᓇᓐᖏᑦᑎᐊᖅᑐᖓ ᑖᓐᓇ 

ᐅᕙᒍᑦ ᑕᑉᐱᖅᑐᑦᑎᐊᕐᓂᐊᖅᑕᕗᑦ ᑕᒫᓂ 

ᑕᐃᒪᓐᓇᐃᑦᑐᖃᕆᐊᖃᖏᒻᒪᑦ ᑲᓇᑕᒥ ᐊᕐᓇᓄᓪᓗ 

ᓱᕈᓯᔅᓯᓐᓄᓪᓗ ᓂᕕᐊᖅᓵᓄᑦ 

ᐃᓄᐊᖅᑕᐅᖃᑦᑕᖅᑐᓄᑦ. ᖁᔭᓐᓇᒦᖑᕗᑎᑦ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ, ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᓪᓗᑕ. 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑎᑦ. ᐱᑕᖃᖏᒻᒪᑦ. ᓇᐃᓴᐅᑎᖓ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᕐᕕᐊᓄᑦ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎᑦᑎᔩ ᐃᓕᓴᖅᓯᒐᓱᔪᓐᖏᓐᓇᒪ 

ᐳᓛᕆᐊᖅᑐᓂᒃ. ᒫᓐᓇ ᑭᖑᕚᕇᖕᓂᒃ 

ᐅᕙᓃᑦᑐᖃᕐᒪᑦ ᐃᓕᓴᕆᔪᒪᔭᕋ ᓲᓴᓐ ᓴᕕᑲᑖᖅ 

ᓄᓕᐊᕋ, ᓯᕗᓪᓕᖅᐸᐅᖦᖤᖅᐳᖅ.  

 

>>ᐃᓪᓚᖅᑐᑦ 

 

...ᐸᓂᒐᓗ, ᕕᐊᓐᑎ ᓴᕕᑲᑖᖅ, ᑭᖓᕚᖓ ᐊᒻᒪ 

ᐸᓂᖓ ᐊᓇᕕᐊᓚ ᓴᕕᑲᑕᒃ. ᐱᖓᓱᐃᑦ 

ᑭᖑᕚᕇᖕᒪᑕ ᐃᓚᔮᒃᑲ ᑕᕝᕙᓂᑦᑕᐅᖅ ᐅᐱᒍᓱᒃᐳᖓ 

ᑕᕝᕙᓂ ᑕᑯᓐᓈᕐᒪᑕ.  

 

ᐊᒻᒪᓗ ᐊᐃᑯᓗᒐ ᓱᕇᓇ ᓯᒃᓯᒃ ᐊᒻᒪᓗ 

ᐃᕐᖑᑕᒃᑲᓐᓂᕋ ᔪᐊᑕᓐ ᓴᕕᑲᑖᖅ, ᑲᓐᖑᓱᑦᑑᒐᓗᐊᖅ 

ᑕᒫᓃᑦᑐᖅ.  ᑖᒃᑯᐊ ᐃᓚᔮᒃᑲ ᑐᓐᖓᓱᒃᑎᑦᑐᒪᕙᒃᑲ 

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᖏᖅᖠᓂᐅᑉ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑭᖑᕚᕇᖕᓂᒃ ᐃᓕᓴᖅᓯᓇᐅᖅᑰᕐᒪᑦ 

ᐅᓪᓗᒥ.  

 

(ᑐᓵᔨᑎᒎᕈᓐᓃᖅᑐᖅ) ᑕᒡᕙᓃᑦᑐᓂᒃ, ᓄᓕᐊᕋ ᓵᓕ 

ᑯᓱᒐᖅ ᑕᕝᕙᓃᑦᑐᖅ ᐃᓕᑕᕆᔪᒪᑉᓗᒍ. ᐸᓂᒐ 

ᐊᖓᔪᒃᖠᖅᐹᖅ ᑲᓐᑕᔅ ᑯᓱᒐᐅᔪᓐᓃᖅᑐᖅ, ᑳᓐᑕᔅ 

ᒍᕌᒻ, ᐃᕐᓂᑯᓗᐊᓗ ᐃᕐᖑᑕᕋ ᕼᐊᐅᕗᑦ ᒍᕌᒻ 

ᑕᒫᓃᑦᑑᒐᓗᐊᖅ ᐊᒻᒪ ᐸᓂᐊ ᐅᒃᐱᒃ ᒍᕌᒻ 

ᑕᒫᓃᒃᖢᓂ. ᐊᒻᒪ ᐊᑖᑕᒪ ᐊᑎᐊ ᑯᓱᒐᖅ ᒍᕌᒻ 

ᐃᓕᑕᕆᔪᒪᑉᓗᒋᑦ.  

 

ᐊᒻᒪ ᐸᓂᒃᑲᓐᓂᕋᑦᑕᐅᖅ ᐊᑯᓪᓕᖅᐹᖅ ᓄᐊᑎ 

ᑯᓱᒐᖅ, ᐱᖃᑎᐊ ᐅᒃᑯ, ᑕᐃᓗ ᐋᑕᒻᔅ, ᐊᒻᒪ 

ᐃᕐᓂᑯᓗᖓᑦᑕᐅᖅ ᓂᐸᐃᕋᐅᔭᓐᖏᑦᑐᑯᓘᖕᒪᑦ 

ᐊᑖᑕᑦᑎᐊᖅᓱᓐᖏᓐᓇᒥ, ᐃᓕᑕᕆᔪᒪᑉᓗᒍ ᖃᕆᑕᖅ 

ᑯᓱᒐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᖁᕐᓗᖅᑐᒧᑦ 

ᒪᓕᒐᓕᐅᖅᑎ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᒐᒪ ᐆᒻᒪᑎᓐᓄᑦ ᐊᓈᓇᒐ ᒦᓚ 

ᕼᐃᖅᑯᐊᖅ ᐊᐃᑉᐸᖓᓗ ᔭᐃᓴᓐ ᐊᓇᕈᐊᖅ ᐊᒻᒪᓗ 

ᐊᐃᑯᓗᒐ ᐸᐅᓗᓯ ᔪᐊᓇᓯ ᐊᕿᐊᕈᖅ. ᐊᒻᒪᓗ 

ᐃᑦᑐᕋᓗ ᐲᑕ ᖃᒻᒥᓐᖑᐊᖅ ᓇᖕᒥᓂᖅ ᑕᕝᕙᓃᑦᑐᖅ 

ᐃᒃᐱᒋᒐᒃᑯ ᐅᓪᓗᒥ.  

 

ᑭᖑᓪᓕᖅᐹᒥᓗ ᐊᐃᑉᐸᕋ ᕋᓱᓪ ᐊᕿᐊᕈᖅ 

ᐃᓕᓴᕆᔪᒪᕙᕋ ᐱᓕᕆᔪᒪᓯᒪᓐᖏᑉᐸᑦ 

ᑕᕝᕙᓃᒃᑲᔭᓐᖏᓐᓇᒪ. ᐅᓪᓗᒥ ᑖᓐᓇ 

ᑐᓐᖓᕕᒌᓐᓇᕋᒃᑯ ᐃᑲᔪᖅᓯᖅᑐᓂ 

ᓯᕗᓪᓕᖅᐹᖏᓐᓇᐅᖏᓐᓇᖅᖢᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ., ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ. 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᖓ ᐃᓚᔮᓐᓂᒃ ᐃᓕᓴᖅᓯᓂᐅᖅᑰᕐᒪᑦ 

ᓂᕈᐊᖅᑎᓐᓂᒃ ᓂᕈᐊᖅᑎᒐ ᐋᓪᓚᐅᓐᖏᑦᑐᖅ 

ᑕᕝᕙᓂ ᒪᓕᒐᓕᐅᕐᕕᖕᒥ ᑕᖅᓴᐅᑦᑎᐊᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔭᖃᑦᑕᖅᓯᒪᔪᖅ 

ᐊᒻᒪᓗ ᑖᓐᓇ ᑐᓴᖅᑎᑦᑎᖃᑦᑕᖅᓯᒪᔪᖅ 

ᒪᓕᒐᓕᐅᕐᕕᖕᒥ ᑳᑎ ᒪᒍᕆᐊᒍ ᐃᓕᓴᕆᔪᒪᕙᕋ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᒃ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, 

ᒥᔅ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᖅᓯᔪᒪᒐᓗᐊᕐᒥᔪᖓᑦᑕᐅᖅ 

ᑕᕝᕙᓃᑦᑐᒥᒃ ᓄᐊᑯᓗᒐ ᐸᐅᓗᓯ ᔪᐊᓇᓯ ᐊᕿᐊᕈᖅ 

ᑕᕝᕙᓃᑦᑐᖅ. ᓴᓂᓪᓕᖓᑦᑕᐅᖅ ᑕᐃᓐᓇ 

ᓂᕈᐊᖅᑎᒋᒻᒥᒐᒃᑯ ᔪᐊᓇ ᐊᕙ ᐊᒻᒪᓗᑦᑕᐅᖅ ᐋᓐ 

ᕼᐋᓐᓴᓐ ᐃᓕᓴᕆᒻᒥᔭᕋᑦᑕᐅᖅ ᑕᕝᕙᓃᑦᑐᖅ. 

ᖁᔭᓐᓇᒦᒃ ᑕᕝᕙᓃᒃᑲᔅᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᑐᓐᖓᓱᒋᑦᑎ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ  

ᐃᓕᓴᖅᓯᔪᓐᓇᖅᓯᑕᐃᓐᓇᕋᒪ ᓄᓕᐊᑯᓗᒐ ᕼᐃᓗᕆ 

ᕘᑕᓐ ᐊᒻᒪ ᐃᕐᓂᖅᐳᓪᓗ ᐊᐃᑕᓐ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᐃᑕᓐ, ᑐᓐᖓᓱᒋᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐅᓐᓄᓴᒃᑯᑦ ᑕᒪᑦᓯ 

ᐳᓛᕆᐊᖅᓯᒪᔪᓕᒫᑦ.  

 

ᐃᓕᓴᕆᖅᑳᕈᒪᔭᕋ ᓯᕗᓪᓕᖅᐹᒥ ᓄᓕᐊᕋ, 

ᓯᕗᓪᓕᖅᐸᐅᑏᓐᓇᕆᐊᖃᕋᒃᑯ ᓇᓪᓕᒋᓂᖅᐹᕆᓪᓗᒍ 

ᑕᕝᕙᓃᖃᑕᐅᒻᒪᑦ ᓄᓕᐊᕋ ᐃᒪᓕ ᔪᐊᓇᓯ.  

 

ᑭᓯᐊᓂᑦᑕᐅᖅ ᐃᓚᖃᕐᒥᒐᒪᑦᑕᐅᖅ 

ᑕᕝᕙᓃᖃᑕᐅᔪᓂᒃ ᐱᒋᐊᕐᓗᖓ 

ᑭᓐᖓᕐᓃᓐᖔᖅᑐᐃᑦ ᑖᒃᑯᐊ ᐊᓈᓇᒐ ᕕᐊᓐᑎ, 

ᓇᔭᒐᓗ ᒥᐊᕆ ᑕᕝᕙᓃᖃᑕᐅᔫᒃ.  

 

ᐊᒻᒪᓗ ᐅᑯᐊ ᑐᓐᖓᓱᑦᑎᓯᒪᔮᒃᑲ 

ᖃᐃᖅᑯᔨᓯᒪᒍᓐᓇᓚᐅᕋᒪ ᖁᔭᓐᓇᒦᒃ 

ᒪᓕᒐᓕᐅᕐᕕᒃᑯᑎᒍᑦ ᖃᖏᐊᕋ ᒥᐊᕆ ᐋᓐ ᐊᓪᓚ 

ᐊᒻᒪᓗ ᐊᐃᑯᓘᔮᖅᐸᑦᑕᕋ ᐅᓇ ᐋᓇᒋᓚᐅᖅᑕᕋᓂ 

ᐊᑦᓯᖅᑕᐅᒪᒻᒪᑦ ᒥᐊᔨ ᔪᐊᓇᓯ. ᑖᒃᑯᐊ 

ᖃᐅᒻᒪᖅᑯᑎᐅᒻᒪᑕ ᑭᓐᖓᕐᒥᐅᓄᑦ ᐊᒻᒪᓗ ᐅᕙᓐᓄᑦ 

ᓇᓪᓕᒋᕕᔾᔪᐊᖅᑐᓯ ᑕᕝᕗᖓ 

ᑐᓐᖓᓱᖁᕕᔾᔪᐊᖅᑕᒃᑲ.  

ᓯᕗᓂᑦᓴᒥᓂᑦᑕᐅᖅ ᐃᓱᒪᖃᑦᑕᕐᒪᑕ ᖃᐅᔨᒪᒐᒃᑭᑦ 

ᖃᐅᒻᒪᖅᑯᑎᓐᓂᒃ ᖃᐅᒻᒪᖅᑎᑦᓯᖃᑦᑕᕐᓂᐊᕐᒥᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᐱᖅᑯᑎᖃᕈᓐᓃᕋᒪ. 

ᑭᖑᓪᓕᖅᐹᖑᓗᖓ ᐊᒻᒪᓗᑦᑕᐅᖅ ᑐᓐᖓᓱᖁᔮᒃᑲᒃ.  

 

ᐊᒻᒪᑦᑕᐅᖅ ᑐᓐᖓᓱᒃᑎᑕᐅᖁᔮᒃᑲᒃ ᐊᐃᑉᐸᕋ ᒥᐊᕆ  

ᕿᓚᕝᕙᖅ ᐊᒻᒪ ᐸᓂᒐ ᓇᐅᒥ ᐃᓄᒃ−ᐊᕐᓇᑲᓪᓚᒃ. 

ᑐᓐᖓᓱᒋᑦᑎᒃ. 

 

>>ᐸᑦᑕᑐᖅᑐᑦ 

 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 001 - 5(1): ᐊᖁᖅᑐᖅᓯᐅᑏᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᓂᕐᒧᓪᓗ ᒥᓂᔅᑕᖓᓐᓄᑦ 

ᑐᕌᖅᑎᓐᓂᐊᖅᑕᕋ.  

 

ᐊᒻᒪᓗ ᐃᖅᑲᐅᒪᔪᒃᓴᐅᕗᓯ ᒫᓐᓇᕈᓘᓚᐅᖅᑐᖅ 

ᐸᓖᓯᒃᑯᑦ “ᐃᓕᓐᓂᐊᖅᑎᑦᑎᖃᑦᑕᔾᔮᕈᓐᓃᕐᒪᑕᒎᖅ 

ᑎᑎᖅᑲᑎᒎᖓᔪᓂᓪᓗ ᖁᑦᑎᓐᓂᓕᓐᓄᑦ 7 ᐊᒻᒪᓗ 

5” ᓄᓇᕗᒻᒥ. ᑖᓐᓇ ᐊᓯᔾᔨᕆᐊᕐᓂᖅ 

ᐱᒋᐊᓚᐅᖅᑐᖅ ᔭᓐᓄᐊᕆ 1, 2018−ᒥ ᕿᑭᖅᑕᓂ.  

 

ᐅᖃᖅᑏ, ᐃᒪᐃᓕᖓᔪᖅᑕᖃᓚᐅᖅᑐᖅ, 

“ᐊᓯᖏᓐᓂᒎᖅ ᓇᓖᕌᕈᑎᓂᒃ ᕿᓈᓂᐊᖅᑐᖅ 

ᑕᒪᓐᓇ ᐱᕐᔪᐊᖑᔪᖅ ᐱᔨᑦᑎᕈᑦ ᓄᓇᕗᒻᒥᐅᓄᑦ 

ᑲᔪᓯᓂᐊᕐᒪᑦ ᐊᒻᒪᓗ ᐊᑐᐃᓐᓇᖃᕐᓗᑎᒃ 

ᐊᖁᒋᐅᖅᓴᕐᓂᕐᒧᑦ ᐃᓕᓐᓂᐊᕈᑎᒃᓴᕐᓂᒃ.” 

 

ᐅᓪᓗᒥᖃᐃ ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐳᖅ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᕈᓐᓇᕐᓂᐊᕐᒪᑕ. 

ᖃᓄᐃᓕᖓᓕᕐᒪᖔᑦ ᓇᓗᓇᐃᖅᓯᔪᓐᓇᖅᐹ? 

ᖁᔭᓐᓇᒦᒃ, ᐅᖃᖅᑏ. 
 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    50 

 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᖑᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᓐᓇ ᓇᓗᓇᓐᖏ 

ᐊᐱᖅᑯᑕᐅᓚᖓᒻᒪᑦ ᓇᓗᒋᖅᑲᐅᓐᖏᑦᑕᕋ. ᑖᓐᓇ 

ᕿᒥᕐᕈᐊᖅᑕᕗᑦ ᓱᓕ ᓲᖃᐃ ᐊᔾᔨᒌᓐᖏᒻᒪᑕ ᒪᕐᕉᒃ 

ᑖᑦᓱᒧᖓ ᑲᑎᓐᖓᔪᐃᑦ: ᑲᑎᑦᑎᓪᓗᑕ ᑕᐃᓐᓇᑦᑕᐅᖅ 

ᐊᓪᓛᓘᓐᓃᒃ ᐊᔾᔨᑐᐃᓐᓇᓐᖑᐊᖅ ᒪᕐᕉᓕᓯᒪᒻᒪᑕ 

ᑖᒃᑯᐊ. ᐊᔾᔨᓕᐅᖅᑕᐅᒍᓐᓇᖅᑑᒐᓗᐊᖅ ᑕᒫᓂ 

ᓄᓇᕗᒻᒥ ᑭᓯᐊᓂ ᕿᒥᕐᕈᐊᕋᑦᑎᒍᑦ ᓱᓕ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ. ᑕᐃᓐᓇ 

ᒐᕙᒪᐅᓚᐅᖅᑐᒥ ᐊᖏᖅᑕᐅᓯᒪᓚᐅᖅᑐᖅ 

ᑲᔪᓯᒐᓱᐊᖅᑑᒐᓗᐊᖅ ᑭᓯᐊᓂ, ᓲᖃᐃ 

ᑭᓯᐊᓂᖃᕈᓐᓇᕐᒪᑦ ᐃᓗᐃᓐᓇᓂ 

ᐋᖅᑭᑦᓱᐃᔾᔮᓐᖏᒻᒪᑦ ᕿᒥᕐᕈᐊᒃᑲᓐᓂᖅᑕᕗᑦ ᑖᓐᓇ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕ ᖃᐅᔨᒪᖕᒪᑦ, ᓄᓇᕗᒻᒥ ᓄᓇᒃᑰᔫᓄᑦ ᒪᓕᒐᖅ 

ᒫᓐᓇᓵᒃᑯᑦ ᐋᖅᑭᒋᐊᖅᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ. 

ᐃᓚᖓᑦ ᐋᖅᑭᒋᐊᕈᑕᐅᓚᐅᖅᑐᖅ ᒐᕙᒪᒃᑯᓐᓂᒃ 

ᓴᖅᑮᑎᑦᑎᒍᓐᓇᖅᓯᓯᒪᖕᒪᑦ ᒪᓕᒃᑕᐅᒋᐊᖃᖅᑐᓂᑦ 

ᓄᑖᓂᑦ ᐊᖁᑦᑐᓐᓇᕐᓂᐅᔪᓂᒃ ᓄᓇᓯᐅᕈᓐᓇᐅᑎᓂᒃ 

ᓄᓇᕗᒥ.  

 

ᒥᓂᔅᑕᒧᑦ ᑐᓴᖅᑎᑕᐅᔪᓐᓇᖅᐱᑖ ᐅᓪᓗᒥ 

ᖃᓄᐃᓕᖓᓕᕐᒪᖔᑦ ᑖᒃᑯᐊ ᓄᑖᑦ 

ᐊᖁᑦᑐᓐᓇᕐᓂᐅᔪᓂᒃ ᐊᖁᖅᑐᖅᓯᐅᑎᓂᒃ ᓄᓇᕗᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓇ ᐅᖃᕈᓐᓇᖅᑐᖓ ᐊᕐᕕᐊᓂ ᒫᓐᓇ 

[ᐆᑦᑐᕋᐅᑎᖃᖅᑐᒍᑦ] ᖃᓄᐃᓛᕐᒪᖔᑦ 

ᑲᔪᓯᒍᓐᓇᕐᒪᖔᑕ ᑕᒪᑦᓱᒧᖓ ᑲᔪᓯᕙᓪᓕᐊᑎᓪᓗᑕ. 

ᕿᒥᕐᕈᐊᓚᖓᔪᐃᑦ [ᐊᖁᕈᓐᓇᕐᓂᐅᔪᒥᒃ] 5 ᐊᒻᒪ 

[ᐊᖁᕈᓐᓇᕐᓂᐅᔪᒥᒃ] 7−ᒥᒃ ᖃᓄᖅ 

ᑲᔪᓯᑦᑎᐊᕈᓐᓇᕐᒪᖔᑦ ᑖᓐᓇ ᐊᑐᑲᐃᓐᓇᓚᖓᔭᕗᑦ 

ᐊᕐᕕᐊᓂ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓇᓗᓇᐃᖅᓯᖅᑲᐅᒐᒪ ᐅᐊᑦᑎᐊᓵᖅ ᒥᓂᔅᑕᐅᑉ 

ᐱᓕᕆᕕᐊ ᑐᓴᖅᑎᑦᑎᕋᑖᓚᐅᕐᒪᑕ ᐸᓖᓯᒃᑯᑦ 

ᑲᒪᖃᑦᑕᔾᔮᔪᓐᓃᕐᒪᑕᒎᖅ ᖃᐅᔨᓴᐃᖃᑦᑕᕐᓂᕐᒥᒃ 

ᐊᖁᑦᑐᓐᓇᕐᓂᖅ 7−ᒥᒃ ᐊᒻᒪ 5 ᐊᖁᖅᑐᖅᓯᐅᑎᓂᒃ 

ᓄᓇᕗᑦ ᓄᓇᓕᖏᓐᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᓂᑦ 

ᐱᔾᔪᑎᖃᓪᓚᕆᓚᐅᕐᒪᖔᑕ ᓱᖕᒪᑦ ᐸᓖᓯᒃᑯᑦ  

ᖃᐅᔨᓴᐃᖃᑦᑕᔾᔮᔪᓐᓃᕐᒪᖔᑕ ᑕᒪᑐᒥᖓ 

ᐊᖁᖅᑐᖅᓯᐅᓯᕆᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᑦᓱᒥᖓ. 

ᐃᖅᑲᐅᒪᒋᐊᖁᔨᒻᒥᔪᖓ ᑖᒃᑯᐊ ᐸᓖᓯᒃᑯᑦ 

ᐃᓘᓐᓇᑎᒃ ᐊᑕᐅᑦᓯᒃᑯᑦ ᐊᔾᔨᒌᑦᑐᓂᒃ 

ᐊᐅᓚᑦᓯᓚᐅᕐᒥᒻᒪᑕᑦᑕᐅᖅ ᑕᒪᑦᓱᒥᖓ. ᑭᓯᐊᓂ 

ᐅᓪᓗᒥ ᐅᖃᕈᓐᓇᖅᑐᖓ ᐃᓕᓐᓂᐊᖅᑎᑕᐅᒻᒥᔪᐃᑦ 

ᕼᐋᒻᓚᐅᔪᓂ ᑎᑎᕋᕐᕕᖏᓐᓂ ᐊᖓᔪᖅᑳᖑᔪᐃᑦ 

ᑕᒪᑦᓱᒧᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᓯᓂᐅᑉ ᐅᐊᖕᓇᖓᓄᑦ ᐊᒻᒪᓗ 

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 002 - 5(1): ᐃᓄᓕᒫᖅᓯᐅᑎᑦ 

ᐃᒡᓗᓄᑦ ᐊᑐᖅᑐᐊᕈᑎᑦ ᐊᑭᖏᑦ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᔭᕋ ᑖᓐᓇ ᒥᓂᔅᑐᒋᔭᐅᔪᒧᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ.  

 

ᐅᖃᕈᒪᔪᖓ ᓯᕗᓪᓕᖅᐹᕐᒥᒃ ᐱᓕᕆᑦᑎᐊᖅᓯᒪᖕᒪᑕ 

ᑲᑎᒪᔩᑦ ᐃᒡᓗᓕᕆᓂᕐᒧᑦ ᐊᒻᒪ ᐱᓕᕆᔨᖁᑎᖏᑦ 

ᐊᔪᓐᖏᓐᓂᕐᒥᖕᓂᒃ ᐊᑐᖅᓱᑎᒃ ᐃᒡᓗᓕᒑᕐᔪᖕᒥᒡᓗ  

ᐊᒻᒪ ᑲᖏᖅᖠᕐᒥ.  

ᐅᖃᖅᑎᑦᑎᔩ, ᐊᒥᓱᓄᑦ ᑕᐃᑲᓂ 

ᓂᕈᐊᖅᑕᐅᕝᕕᒋᓯᒪᔭᖓᓄᑦ ᐊᐱᕆᖁᔨᓯᒪᖕᒪᑕ 

ᑖᓐᓇ ᐱᔾᔪᑎᒋᓪᓗᒍ ᐃᒡᓗᕐᔪᐊᕐᓄᑦ ᐊᑭᓕᖅᑐᐃᓂᖅ.  

 

ᔭᓐᓄᐊᕆ 2013−ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᐊᓯᔾᔩᓚᐅᖅᓯᒪᖕᒪᑕ ᑕᒪᓐᓇ ᐃᒡᓗᕐᔪᐊᕐᒧᑦ 

ᐊᑭᓕᖅᑐᐃᓂᖅ ᖃᓄᐃᑦᑑᓂᕆᔭᖓᓂᒃ. ᑕᐃᑲᓂ 

ᐅᖃᓚᐅᖅᓯᒪᔪᑦ ᑕᒪᓐᓇᒎᖅ ᓄᑖᖅ ᐊᓯᔾᔩᓯᒪᓂᐅᔪᖅ 

ᐃᑲᔪᖅᑐᐃᓂᐊᕐᒪᑦ ᐃᒪᓐᓇᓗ ᐅᖃᖅᓯᒪᓪᓗᑎᒃ, 

“ᐱᓕᕆᑦᑎᐊᒃᑲᓐᓂᕐᓂᕐᒧᑦ ᐊᒻᒪ ᐊᔪᖅᓴᕐᓂᕐᒥᒃ 

ᐊᔪᖅᓴᕈᓐᓃᖅᑎᑦᑎᒃᑲᓐᓂᕐᓂᕐᒧᑦ.” ᑕᐃᒪᓕ 

ᑕᓪᓕᒪᓄᑦ ᐅᑭᐅᓄᑦ ᑖᒃᑯᐊ ᐊᓯᔾᔩᔭᐅᓯᒪᔪᑦ 

ᓴᖅᑭᓯᒪᓕᕐᒪᑕ.  

 

ᒥᓂᔅᑐ ᒫᓐᓇ ᐅᖃᕈᓐᓇᖅᐸ ᖃᓄᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᐊᕐᓂᐊᖅᐹᑦ ᑕᒪᓐᓇ 

ᐃᒡᓗᒥᒃ ᐊᑭᓕᖅᑐᐃᓂᖅ ᑕᕝᕙᓂ 

ᒪᓕᒐᓕᐅᖅᑎᐅᑎᓪᓗᑕ ᒐᕙᒪᐅᑎᓪᓗᑕ 

ᖃᓄᐃᓐᓂᐊᕐᒪᖔᖅ ᑖᒃᓱᒥᖓ 

ᕿᒥᕐᕈᐊᕈᓐᓇᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒧᖓ ᓂᑉᓕᕐᒪᑦ. ᐃᓛᒃ ᑕᒪᓐᓇᐃᓛᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᑐᐃᓂᖅ 

ᐃᒡᓗᕐᔪᐊᓂᑦ ᖃᓄᖅ ᐋᖅᑭᒋᐊᕐᕕᒃᓴᖃᕈᓐᓇᕐᒪᖔᑦ 

ᕿᒥᕐᕈᐃᓐᓇᓲᖑᖕᒪᑕ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ 

ᐊᑭᓕᒐᒃᓴᐃᑦ ᐃᒡᓗᕐᔪᐊᑉ ᐊᐅᓚᓂᖓᓄᑦ 

ᐊᒥᓲᑎᓪᓗᒋᑦ ᐊᒻᒪ ᐊᔾᔨᒌᓐᖏᑦᑐᓂᒃ 

ᐃᓱᒪᒃᓴᖅᓯᐅᕆᐊᖃᖃᑦᑕᖅᑎᓪᓗᒋᑦ ᖃᓄᖅ 

ᐊᑭᒋᓂᐊᖅᑕᖏᑦ ᐃᒡᓗᔪᐊᑦ ᐊᐅᓚᑕᐅᓂᖓᓄᑦ. 

ᑕᒪᓐᓇ ᕿᒥᕐᕈᓂᕆᔭᕗᑦ ᑕᒪᒃᑯᓂᖓ 

ᐃᓱᖃᔾᔮᖅᑰᖏᑦᑐᖅ ᖃᐅᔨᓴᐃᓐᓇᕐᓂᐊᕋᑉᑕ ᖃᓄᖅ  

ᐋᖅᑭᒋᐊᒃᑲᓐᓂᕈᓐᓇᖅᐱᑎᒍᑦ ᑕᒪᒃᑯᐊ ᐃᒡᓗᕐᔪᐊᓄᑦ 

ᐊᑭᓕᖅᑐᐃᓂᐅᖃᑦᑕᖅᑐᑦ ᑕᒪᒃᑯᐊ 

ᐊᑭᓕᖅᑐᐃᖃᑦᑕᖅᑐᓪᓗ ᐊᑮᑦᑐᐃᓪᓗ ᑕᒪᑉᑯᐊ 

ᕿᒥᕐᕈᑉᓗᒋᑦ ᑕᒪᓐᓇ ᑲᔪᓰᓐᓇᕐᒪᑦ 

ᐋᖅᑭᒋᐊᕋᓱᐃᓐᓇᕐᓂᐊᖅᐸᕗᓪᓗ 

ᐱᕚᓪᓕᕈᑕᐅᔪᓐᓇᖁᑉᓗᒋᑦ ᐃᒡᓗᕐᔪᐊᓄᑦ 

ᐊᑭᓕᖅᑐᐃᓂᖅ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ  

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᐊᑦᑎᐊᖅ ᐅᖃᖅᑲᐅᒐᒪ ᐃᓚᖓᓐᓂᒃ 

ᑐᕌᒐᖃᖅᑐᒍᑦ ᕿᒥᕐᕈᓇᒃᖢᑕ ᐃᒡᓗᐃᑦ 

ᐊᑭᒃᓴᖏᓐᓂᒃ ᐃᒪᐃᓕᖓᔪᖅ, “ᐱᔪᒪᔪᓐᓃᕈᑏᑦ, 

ᐃᖅᑲᓇᐃᔮᖅᑖᕈᒪᔪᓐᓃᕐᓂᕐᒧᑦ ᐊᒻᒪᓗ 

ᐊᒃᖢᓗᐊᖅᑕᐃᓕᒪᓂᖅ.”  

 

ᑕᒪᓐᓇ ᐃᓱᒪᒋᓪᓗᒍ ᐋᖅᑭᒃᑕᐅᓯᒪᖕᒪᑦ, ᐊᒻᒪᓗ 

ᑕᒫᓂ $1,700−ᖏᓐᓂ ᑕᖅᑭᑕᒫᑦ 

ᐊᑭᓕᖅᓱᐃᖃᑦᑕᕐᒪᑕ.  

 

ᒥᓂᔅᑕᖃᐃ ᐅᓪᓗᒥ ᐅᖃᕈᓐᓇᖅᐸ 

ᖃᓄᐃᓕᐅᖅᓯᒪᓕᕐᒪᖔᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᑕᐅᑎᓪᓗᒋᑦ? ᐊᒻᒪᓗ 

ᑕᒪᓐᓇ ᑐᕌᒐᓕᐊᕆᓯᒪᔭᖓᑦ 

ᐊᓐᖑᑎᑕᐅᔪᓐᓇᕐᓂᐊᕐᒪᖔᑦ?  ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᖃᖅᑲᐅᒐᒪᐃᓛᒃ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᖓᓕᒫᖅ 

ᕿᒥᕐᕈᓇᐃᓐᓇᐅᔭᖅᑐᑦ ᐃᓗᐊᖅᓯᒋᐊᕈᑎᓂᑦ 

ᐃᓅᓯᕆᔭᐅᔪᓄᑦ ᑮᓇᐅᔾᔭᓵᖑᔪᓄᓪᓗ ᑖᒃᑯᓇᓂ 

ᐃᒡᓗᓃᑦᑐᓄᑦ. 

 

ᑕᐃᒃᑯᐊ 30 ᐳᓴᒥᒃ ᐊᑐᖅᑐᑦ ᑖᓐᓇ ᒥᔅ 

ᑕᐅᑐᓐᖏᐅᑉ ᐅᖃᐅᓯᕆᖅᑲᐅᔭᖓᑦ ᐋᖅᑭᒃᓯᒪᔪᑦ 

$80,000 ᐅᖓᑖᓄᓪᓗ ᑮᓇᐅᔭᓕᐅᖅᑐᓄᑦ. 

ᑕᐃᒪᓐᓇ ᓇᖕᒥᓂᖅᑖᖅᐸᓪᓕᐊᓇᓱᖕᓂᕐᒧᑦ 

ᐊᔭᐅᖅᑐᓇᓱᒍᒪᒻᒪᑕ ᐃᒡᓗᓕᕆᔨᕐᔪᐊᒃᑯᑦ.  

 

ᐊᒻᒪᓗ ᖃᓄᖅᑑᕈᑎᒋᖃᑦᑕᖅᖢᑎᒃᑯᑦ ᑕᒪᓐᓇ 

ᑲᔪᓯᑦᑎᐊᕐᒪᑦ ᖃᓄᖅᑑᕈᑎᒋᕙᒃᖢᑎᒃᑯᓪᓗ ᑕᐃᒃᑯᐊ 

ᑮᓇᐅᔾᔭᒃᓴᕐᓂᖅᓴᐅᔪᑦ 

ᓇᖕᒥᓂᖅᑖᖅᐸᓪᓕᐊᑎᓐᓇᓱᒃᖢᑎᒃᑯᑦ  

ᐊᑐᓐᖏᖔᕐᓗᑎᒃ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖁᑎᖏᓐᓂᒃ. ᑕᒪᓐᓇ ᑕᐃᒪᓐᓇ 

ᖃᐅᔨᓴᖅᑕᐅᖏᓐᓇᐅᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐊᒻᒪᓗ ᖁᕕᐊᓱᖅᑲᐅᓪᓗᖓ 

ᐃᒡᓗᓕᕆᔨᕐᔪᐊᒃᑯᑦ 2016-17 ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᑦ ᐅᖃᖅᓯᒪᒻᒪᑕ ᑲᖏᖅᖠᓂᕐᒥᓗ 

ᐃᒡᓗᓕᒑᕐᔪᖕᒥᓗ ᐊᑭᓕᖅᓱᐃᓂᖃᕐᒪᑕ 

ᖄᖏᐅᑎᔪᓂᑦ ᐊᑭᓕᐅᑕᐅᕋᔪᒃᑐᓂᑦ ᓄᓇᕗᒻᒥ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐃᒡᓗᓕᕆᔨᕐᔪᐊᒃᑯᑦ ᖃᓄᖅ 

ᐃᑲᔪᖅᓱᐃᖃᑦᑕᕐᒪᖔᖏᑕ ᐃᒡᓗᓕᕆᔨᐊᓛᓂᒃ 

ᐊᑭᓕᒃᓴᓂᒃ ᐱᔾᔪᑎᒋᓪᓗᒋᑦ?  

 

ᐊᒻᒪᓗ ᑕᐃᒪᐃᓕᓪᓗᖓ ᓇᖕᒥᓂᖃᖅᑐᐃᑦ 

ᐊᓐᖑᑎᔪᓐᓇᐃᓕᒻᒪᑕ ᐊᑭᓕᖅᓱᕆᐊᓕᓐᓂᒃ 

ᓇᒻᒥᓂᖅ ᐃᒡᓗᖁᑎᒥᓂᒃ ᒪᑐᔭᕆᐊᖃᓕᖅᑐᒋᓪᓗ.. 

ᖃᓄᖅ ᑭᓱᓂᒃ  

ᐃᑲᔪᖅᓲᑎᒃᓴᓂᒃ ᐋᖅᑭᒃᓱᐃᓯᒪᕙᑦ 

ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓐᓂ 

ᐃᒡᓗᓕᕆᔨᐊᓛᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᕈᓐᓃᖅᐳᖅ) 

ᑲᑎᒪᔨᖏᑦ ᓄᓇᓕᖕᓂ ᐃᑲᔪᕋᓱᖃᑦᑕᖅᐸᕗᑦ 

ᐃᑲᔪᖅᑕᐅᔪᒪᓂᖏᑦ ᒪᓕᒃᖢᒋᑦ 

ᐊᔾᔨᒌᖃᑦᑕᓐᖏᑦᑐᐊᓘᖕᒪᑕ. ᐃᓚᖏᑦ 

ᕿᒥᕐᕈᖃᑎᖃᕈᒪᖃᑦᑕᕐᒥᖕᒪᑕ ᖃᓄᖅ 

ᐊᑭᓖᔪᓐᓇᓐᖏᑦᑐᓂᒃ ᐊᑭᓖᑎᑦᓯᓕᕈᓐᓇᕈᑎᓂᒃ 

ᐱᑕᖃᕐᒪᖔᑦ. ᐃᓄᒋᐊᓐᖏᓗᐊᕌᖓᑕᓗ 

ᐱᓕᕆᔨᖏᑦ ᐊᒥᒐᖅᓯᔭᕌᖓᑦᑕᓘᓐᓃᑦ 

ᐊᔾᔨᒌᖃᑦᑕᓐᖏᒻᒪᑕ ᑕᒪᒃᑯᐊ ᓄᓇᓖᑦ ᓲᖃᐃ 

ᐊᔾᔨᒌᓐᖏᑦᑐᓂᒃ ᐃᓱᒫᓘᑎᖃᓲᖑᖕᒪᑕ ᑮᓇᐅᔭᓂᒃ 

ᐊᑮᑦᑐᓂᒃᓴᑐᐃᓇᓱᒃᑎᓪᓗᒋᑦ ᐊᑮᑦᑐᖃᓗᐊᖅᑐᓄᑦ. 

ᐊᔾᔨᒌᓐᖏᑦᑐᐃᑦ ᐃᒡᓗᓕᕆᔩᑦ ᒪᓕᒃᖢᒋᑦ 

ᐃᑲᔪᖅᑕᐅᔪᒪᓂᖏᑦ ᐊᔪᓐᖏᓐᓂᖅᐳᑦ ᐊᑐᖅᖢᒋᑦ 

ᐃᑲᔪᕋᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ. 

ᐅᖅᓱᖅᑑᒧᑦ ᒪᓕᒐᓕᐅᖅᑎ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 003 - 5(1): ᖁᕐᓗᖅᑐᐊᕐᔪᒥ 

ᐊᖅᑯᑎᓕᐅᖅᑕᐅᓂᖓᓄᑦ 

ᑐᓚᑦᑕᕐᕕᓕᐅᖅᑕᐅᓂᖓᓄᓪᓗ ᐱᓕᕆᐊᖅ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐅᖅᓱᖅᑑᕐᒥᐅᓪᓗ.  

 

ᐅᑯᐊ ᐊᐱᖅᑯᑎᒃᓴᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᑎᓕᕆᓂᕐᒧᓪᓗ ᒥᓂᔅᑕᖓᓐᓄᑦ 

ᑐᕌᖅᑎᓐᓂᐊᖅᑕᒃᑲ. 

 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᑕᐃᓐᓇ ᖁᕐᓗᖅᑐᐊᕐᔪᒥ 

ᐊᖅᑯᑎᓕᐅᖅᑕᐅᓂᖓᓄᑦ 

ᑐᓚᒃᑕᕐᕕᓕᐅᖅᑕᐅᓂᖓᓄᓪᓗ ᐱᓕᕆᐊᖅ 

ᐊᒃᓱᐊᓗᒃ ᑮᓇᐅᔭᓕᐅᕐᓂᒃᑯᑦ 

ᐱᐅᓯᕚᓪᓕᐅᑎᒋᔭᐅᔪᓐᓇᖅᑐᖅ ᕿᑎᕐᒥᐅᓂ. ᑕᐃᒫᒃ 

ᑕᒪᓐᓇ ᐊᒃᑐᐃᓂᖃᓪᓚᕆᒍᓐᓇᕐᒪᑦ ᐊᒻᒪᓗ ᑕᒫᓂ 

$200 ᒥᓕᐊᓐ ᖃᓂᒋᔮᓂᖃᐃ 

ᑮᓇᐅᔭᓕᐅᕈᑎᒋᔭᐅᒃᑲᓐᓂᕈᑎᒋᔭᐅᔪᓐᓇᖅᑐᖅ ᑕᒫᓂ 

ᓄᓇᕗᒻᒥ.  

 

ᐅᖃᖅᑏ, ᔫᓂ 2017-ᖑᑎᓪᓗᒍ ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᓯᒪᔪᑦ $2 ᒥᓕᐊᓐ ᑮᓇᐅᔭᐃᑦ 

ᐃᓚᒋᐊᕈᑎᖏᓐᓂᒃ ᑖᔅᓱᒪ ᐱᓕᕆᕝᕕᖓᓐᓄᑦ 

ᑐᓐᓂᖅᑯᑕᐅᓂᐊᖅᑐᖅ “ᐱᔭᕇᖅᑕᐅᔪᓐᓇᓂᐊᕐᒪᑕ  

ᐊᕙᑎᓕᕆᓂᕐᒧᑦ ᐱᑐᐃᓐᓇᐅᓐᖏᑦᑐᓄᓪᓗ 

ᑐᕌᖓᔪᑦ” ᑕᒪᑐᒧᖓ ᐊᑐᕋᔭᖅᑐᑦ. ᑕᒪᓐᓇ 

ᐱᒋᐊᖅᑕᐅᒻᒪᑦ ᐃᑲᔪᖅᓱᑦᑎᐊᓚᐅᖅᓯᒪᔭᕋ.  

 

ᐅᖃᖅᑏ, ᑖᓐᓇ ᒥᓂᔅᑕᒧ ᑐᓴᖅᑎᑕᐅᔪᓐᓇᖅᐱᑖ 

ᖃᓄᖅ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓯᒪᓕᕐᒪᖔᖏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ, ᒥᓂᔅᑐ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᑦᓱᒧᖓ ᐊᐱᕆᒐᕕᑦ.  

ᐅᓪᓗᒥ ᐅᖃᕈᓐᓇᖏᑦᑐᖓ ᖃᑦᑎᓂᒃ ᖃᓄᖅ 

ᑮᓇᐅᔭᑦ ᐊᑐᖅᑕᐅᓂᕐᒪᖔᑦ ᑭᓯᐊᓂ 

ᐅᖃᕈᓐᓇᖅᑐᖓ 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    53 

 

 

ᒐᕙᒪᕗᑦ ᒫᓐᓇ [ᖁᕐᓗᖅᑐᐊᕐᔪᒥ] 

ᐃᑲᔪᖅᓱᐃᓐᓇᕋᓗᐊᕐᖓᑦ ᑭᓯᐊᓂ ᑕᕝᕙᓃᑦᑎᓪᓗᖓ 

ᒥᓂᔅᑐᓪᓗᖓ ᑮᓇᐅᔭᓂᒃ ᐊᑐᓚᐅᓐᖏᑦᑐᖓ 

ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋᓗᐊᕋ ᑭᐅᒻᒪᒍ 

ᑐᓪᓕᐊᓅᓯᑲᓪᓚᑉᐳᖓ. 

 

>>ᐃᓪᓚᖅᑐᑦ  

 

ᓯᑎᐱᕆ 14, 2017-ᖑᑎᓪᓗᒍ ᒪᓕᒐᓕᐅᖅᑏᑦ 

ᑐᓴᖅᑎᑕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ 

ᑕᒪᑐᒥᖓ ᖁᕐᓗᖅᑐᐊᕐᔪᒥ ᐊᖅᑯᑦ ᐊᒻᒪᓗ 

ᑐᓚᑦᑕᕐᕕᒻᒧᑦ ᑐᕌᖓᔪᖅ ᑲᓇᑕᐅᑉ 

ᒐᕙᒪᒃᑯᖏᓐᓄᒡᒎᖅ ᑐᓐᓂᖅᑯᑕᐅᓚᐅᖅᓯᒪᔪᖅ 

ᑮᓇᐅᔭᖅᑖᖅᑎᑕᐅᔪᒪᓪᓗᓂ ᓄᑖᓂᒃ ᑲᓇᑕᒥ 

ᑮᓇᐅᔭᐃᑦ ᑕᐅᖅᓰᖃᑎᒌᓐᓂᕐᒧᑦ ᐊᖅᑯᑎᒃᓴᓄᑦ 

ᐊᑐᕐᓗᒋᑦ. ᒥᓂᔅᑕᕆᔭᐅᔪᖅ ᐅᓪᓗᒥ ᐅᖃᕈᓐᓇᖅᐸ 

ᖃᓄᖅ ᑭᐅᔭᐅᓚᕐᒪᖔᑦ ᑮᓇᐅᔭᓂᒃ 

ᑐᒃᓯᕋᓚᐅᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑮᓇᐅᔭᑦ ᓄᑖᑦ 

ᓯᕗᓪᓕᐹᑦᑎᐊᒥ ᑖᓐᓇ ᑲᑎᒪᔾᔪᑎᒋᓚᐅᕋᑦᑎᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐱᓕᕆᓪᓗᒋᑦ. 

ᐅᑭᐊᑭᓵᖏᒃᑯᐊ ᓇᓗᓇᐃᖅᓯᔪᒪᓂᐊᖅᑐᑦ ᖃᓪᓗᓈᑦ 

ᓄᓇᖏᓐᓂᒃ ᑭᓱᑦ ᐊᖏᖅᑕᐅᓯᒪᒻᒪᖔᑦ ᐊᒻᒪᓗ 

ᑭᖑᓂᑦᑎᐊᖓᒍᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᑦ 

ᑮᓇᐅᔭᑦ ᐅᖃᐅᓯᕆᔭᐅᓛᖅᖢᑎᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 004 - 5(1): ᓄᓇᑦ ᒐᕙᒪᒃᑯᑦ 

ᑎᑎᕋᕐᕕᖏᓪᓕᒃ ᒪᑐᓯᓂᕐᒧᑦ ᐊᑐᐊᒐᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓐᓂᐊᖅᑕᒃᑲ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐃᓚᖓᑕ 

ᑎᑎᕋᖅᓯᒪᓂᖓ 1011-ᖓᓂ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖏᓐᓂ 

ᐅᖃᐅᓯᖃᕐᒪᑕ ᓯᓚᑦᑎᐊᕙᐅᓐᖏᑦᑐᒥ ᑎᑎᕋᕐᕖᑦ 

ᒪᑐᖃᑦᑕᕐᓂᖏᓐᓄᑦ.  

 

ᑕᖅᑭᐅᓚᐅᖅᑐᒥ ᖃᒪᓂᑦᑐᐊᕐᒥᐅᑦ ᐊᒃᓱᐊᓗᒃ 

ᓂᒡᓚᓱᖃᑦᑕᓚᐅᕐᒪᑦ, ᑖᓐᓇ ᑕᐃᒪᓐᓇ 

ᓂᒡᓚᓱᒐᔪᑦᑐᐊᓘᒐᑦᑕ ᐊᕐᕌᒍ ᒫᓐᓇ ᐊᑐᖅᑕᑦᑎᓐᓂ. 

ᑭᓯᐊᓂᓗ ᐅᓄᖅᑐᑦ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᐊᑲᖅᓴᕈᓐᓃᓚᐅᕐᒪᑕ ᐊᔾᔨᒌᓐᖏᑦᑐᓂᑦ 

ᐱᐅᓯᖃᖃᕐᒪᑕ ᐃᓕᓐᓂᐊᕐᐲᑦ ᑎᑎᕋᕐᕖᓪᓗ 

ᒪᑐᔭᐅᕙᓂᖏᓐᓄᑦ. ᐃᓚᖏᑦ 

ᒪᑐᐃᖔᖅᑎᑕᐅᖏᓐᓇᖅᐸᒃᖢᑎᑦ ᐊᓯᖏᑦ 

ᒪᑐᔭᐅᕙᒃᖢᑎᑦ.  

 

ᐅᖃᖅᑏ, ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᑦ ᒫᓐᓇ 

ᑎᓕᐅᕈᑎᖃᕐᒪᑦ ᑐᖏᓕᖓ ᒥᓂᔅᑕᖓᑦᑕ 

ᑮᓇᐅᔭᓕᕆᔨᒃᑯᑦ ᑭᖑᓪᓕᖅᐹᖓᓂᒃ 

ᐃᓱᒪᓕᐅᕆᐊᖃᕐᒪᑦ ᒪᑐᓯᓂᐊᕐᒪᖔᑕ 

ᒪᑐᓯᔾᔮᖏᒻᒪᖔᑕᓪᓘᓐᓃᑦ ᓄᓇᕗᑦ ᒐᕙᒪᒃᑯᖏᑕ 

ᑎᑎᕋᕐᕕᖏᓐᓂᒃ ᓇᓪᓕᐊᓐᓂᑐᐃᓐᓇᖅ  

ᓄᓇᓕᖕᓂ. ᑭᓯᐊᓂ ᓱᖅᑯᐃᓇᕆᓐᖏᑦᑎᐊᖅᑕᕋ 

ᑐᖏᓕᖓ ᒥᓂᔅᑕ ᑎᑎᕋᕐᕕᖃᕐᖢᓂ ᐃᖃᓗᓐᓂ 

ᑖᓐᓇ  

ᐊᖏᕆᐊᖃᖅᑎᑕᐅᕙ ᓯᓚᒋᔭᐅᔪᓂᑦ 

ᐅᖓᓯᒃᑐᓃᑦᑐᓂᑦ ᖃᒪᓂᑦᑐᐊᕐᒥ, ᑕᓗᕐᔪᐊᕐᒥᓘᓐᓃᑦ 

ᐊᐅᓱᐃᑦᑐᒥᓘᓐᓃᑦ ᓴᓂᑭᓗᐊᕐᒥᓘᓐᓃᑦ 

ᒥᑦᑎᒪᑕᓕᒻᒥᓘᓐᓃᑦ. 

 

ᐅᒃᐱᕈᓱᑦᑐᖓ ᒐᕙᒪᒃᑯᑦ ᕿᒥᕐᕈᔭᕆᐊᓖᑦ ᑖᔅᓱᒥᖓ 

ᑎᑎᕋᕐᕕᖕᒥ ᒪᑐᓯᖃᑦᑕᓂᕐᒧᑦ ᐊᑐᐊᒐᖏᓐᓂᒃ 

ᐊᖓᔪᖅᑳᖏᑦ ᓄᓇᓕᖕᓂ ᓄᓇᕗᑦ ᒐᕙᒪᒃᑯᖏᑦᑕ 

ᐃᖅᑲᓇᐃᔭᖅᑐᑦ ᓄᓇᓕᓐᓃᑦᑐᑦ ᑕᐃᒃᑯᐊ 

ᐃᓱᒪᓕᐅᖃᑦᑕᖔᕆᐊᓖᑦ ᑎᑎᕋᕐᕕᒃ 

ᒪᑐᔭᐅᔭᕆᐊᖃᕐᒪᖔᖅ, ᓄᓇᕗᑦ ᒐᕙᒪᒃᑯᖏᑕ 

ᑎᑎᕋᕐᕕᖏᓐᓂᑦ. ᒥᓂᔅᑕ ᐊᖏᕈᓐᓇᖅᐹ ᑖᓐᓇ  

ᐊᑐᐊᒐᖅ ᐊᓯᔾᔨᖅᑕᐅᔪᓐᓇᖁᓪᓗᒍ? ᐄᓘᓐᓃᑦ 

ᐋᒡᒐᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᑖᓐᓇ ᐊᐱᖅᑯᑎᑦᑎᐊᕚᓘᒻᒪᑦ 

ᑖᒃᑯᐊᓪᓗ ᑖᓐᓇ ᐊᑐᖅᑕᐅᖃᑦᑕᐃᒻᒪᐃᓛᒃ ᓯᓚᕈᔫᑉ 

ᖃᓄᐃᖃᑦᑕᕐᓂᖓᓂᒃ. ᑖᓐᓇ ᒥᓂᔅᑕᒧᑦ 

ᑐᖓᓕᖁᑎᒐ ᑖᔅᓱᒥᖓ ᐱᓕᕆᑦᑎᐊᖃᑦᑕᕐᒪᑦ. 

ᑖᒃᑯᐊ ᓄᓇᓖᑦ ᓇᒻᒥᓂᑯᓗᒃ ᑎᓕᔭᐅᓯᒪᖃᑦᑕᕐᒪᑕ 

ᒐᕙᒪᒃᑯᓐᓄᑦ ᓇᓪᓕᐊᑦ ᐃᑲᔪᖅᑎᐊᕐᓂᐊᕐᒪᒃᑭᐊᖅ 

ᑕᐃᓐᓇ ᐅᖃᓪᓚᖃᑎᒋᔭᐅᑦᑎᐊᖅᖢᓂ 

ᖃᐅᔨᔭᐅᑦᑎᐊᖅᓱᑎᓪᓗ ᖃᓄᐃᑉᐸᓪᓕᐊᓂᖓᓂᒃ 

ᑖᓐᓇ ᓄᓇᓕᒃ. ᑕᐃᓐᓇ ᐱᓕᕆᒋᔭᐅᖃᑦᑕᖅᑐᖅ 

ᓄᓇᓕᓐᓂ ᑕᐃᓐᓇ ᐃᒪᓐᓇ ᒪᑐᑉᐸᑦ 

ᐱᐅᓂᖅᓴᐅᓕᖅᐴᕋᐃᒻᒪᑦ, ᑖᓐᓇ 

ᐃᑲᔪᖅᑎᐅᖃᑦᑕᕐᒪᑦ. ᑕᐃᓐᓇᐅᑎᓪᓗᒍᓕ ᑖᓐᓇ 

ᐊᑐᖅᑕᐅᖃᑦᑕᖅᑐᖅ ᑕᐃᒪᓐᓇ 

ᓱᖁᑎᒋᖅᑰᔨᓐᖏᓐᓇᒃᑯᑦ ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓄᖅᑐᓂᑦ ᓄᓇᓕᓐᓂ ᐱᖓᓲᓕᖅᑲᖓᒻᒪᑕ 

ᒐᕙᒪᒃᑯᑦ ᑎᑎᕋᕐᕕᖏᑦ 

ᐃᖅᑲᓇᐃᔭᖅᑎᖃᐅᖅᖢᑎᓪᓗ ᑲᓇᑕᐅᑉ 

ᒐᕙᒪᒃᑯᖏᑎ, ᓄᓇᕗᑦ ᒐᕙᒪᒃᑯᑎ, ᕼᐋᒻᓚᒃᑯᑦ 

ᑎᑎᕋᕐᕕᖏᑦ. ᑖᒃᑯᐊ ᒪᑐᓯᔭᕆᐊᖃᕐᒪᖔᑕ 

ᐋᒡᒐᓘᓐᓃᑦ ᐃᓘᓐᓇᖏᓐᓂ ᐃᓕᓐᓂᐊᕐᕕᓕᒫᓂᒃ, 

ᑎᑎᕋᕐᕕᓂᓪᓗ ᓇᓪᓕᐊᓐᓂᑐᐃᓐᓇᖅ ᓄᓇᓕᖕᓂ 

ᐱᔭᕐᓂᖏᑎᑕᐅᒃᑲᓐᓂᖃᑦᑕᖅᑐᖅ ᑕᒪᒃᑯᑎᒎᓇᖅ.  

ᐅᑉᐱᕈᓱᑉᐳᖓ ᐊᑑᑎᖃᕋᔭᖅᑐᖅ ᓄᓇᕗᑦ 

ᒐᕙᒪᒃᑯᖏᓐᓂᑦ ᑲᑎᒪᖃᑎᖃᕐᓗᑎᑦ ᑕᐃᒃᑯᓂᖓ 

ᒐᕙᒪᐅᔪᓂᑦ ᓴᓇᓂᐊᕐᒪᑕ ᐊᔾᔨᒌᓕᖅᑎᑕᐅᓯᒪᔪᓂᒃ  

ᐱᖅᑯᓯᐅᔪᓂᒃ ᑎᑎᕋᕐᕕᖕᓂ 

ᒪᑐᓯᔾᔪᑎᐅᖃᑦᑕᕐᓂᐊᖅᑐᓂᒃ. ᒥᓂᔅᑕ ᐊᖏᕈᓐᓇᖅᐹ 

ᑕᐃᒪᓐᓇᐃᓕᐅᕈᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᐃᓘᓐᓇᖏᑦ 

ᐃᖅᑲᓇᐃᔭᖅᑏᑦ ᑎᓕᐅᖅᐸᒃᑲ ᒪᑐᓯᔭᕆᐊᖃᕌᖓᑦᑕ 

ᓄᓇᓕᖕᓂ ᕼᐋᒻᓚᒃᑯᓐᓂᒃ ᐳᓛᕆᐊᖃᑦᑕᕐᓕᑦ,  

ᒐᕙᒪᒃᑯᓪᓗ, ᒐᕙᒪᑐᖃᒃᑯᑦ ᑎᑎᕋᕐᕕᖏᓐᓂᒃ 

ᐳᓛᕆᐊᖃᑦᑕᕐᓕ. 

ᐊᑐᓂ ᑖᒃᑯᐊ ᒪᓕᒐᖃᐅᕐᒪᑕ. ᓇᒻᒥᓂᖅᑕᐅᖅ 

ᒪᓕᒐᖁᑎᖃᕐᒥᔪᒍᑦ. ᑖᒃᑯᐊ ᑎᓕᐅᖅᐸᒃᑲ 

ᐃᖅᑲᓇᐃᔭᖅᑎᕗᑦ ᐅᖃᖃᑎᖃᖃᑦᑕᕐᓗᑎᑦ 

ᑕᒪᒃᑯᓂᖓ. ᑐᖏᓕᖏᓪᓗ ᒥᓂᔅᑕ ᑕᐃᒪᓐᓇ 

ᐲᓐᓇᐅᔭᖃᑦᑕᕐᒪᑦ.  

 

ᐃᓕᓐᓂᐊᕐᕖᑦ ᒪᑐᔭᐅᑎᓪᓗᒋᑦ ᑖᓐᓇ ᐸᖅᑭᔭᐅᖕᒪᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᒪᓕᒐᖃᖅᖢᑎᒡᓗ ᓇᒻᒥᓂᖅ ᑐᕌᖓᔪᓂᒃ ᓱᕈᓰᑦ 

ᐊᑦᑕᓇᕐᔭᐃᖅᓯᒪᑎᑕᐅᓂᖏᓐᓄᑦ. ᑖᒃᑯᐊ ᓱᕈᓯᕐᓄᑦ 

ᐊᑦᑕᓇᕐᔭᐃᖅᓯᒪᓂᕐᒧᑦ ᐱᒻᒪᕆᐅᓛᖑᒻᒪᑦ. ᓱᕈᓯᕗᑦ 

ᐊᑦᑕᓇᕐᔭᐃᖅᑕᐅᓯᒪᓂᖏᑦ ᓯᕗᓪᓕᐅᑎᕙᖅᐳᑦ. 

 

ᐊᔾᔨᒌᓐᖏᒻᒪᑕ, ᒪᑐᓯᔾᔪᓯᐅᖃᑦᑕᖅᑐᑦ ᐃᓕᓴᖅᓯᔪᖓ 

ᓄᓇᓖᑦ ᐊᑐᓂ ᐊᔾᔨᒌᓐᖏᒻᒪᑕ ᐊᐅᓚᑦᑎᔾᔪᑎᖏᑦ 

ᑐᑭᓕᐊᑦᑎᐊᕆᐊᖃᖅᑐᑕᓗ. 

ᐅᖃᖃᑎᖃᑦᑎᐊᖅᑎᓪᓗᒋᑦ ᐃᖅᑲᓇᐃᔭᖅᑎᓂᑦ 

ᑕᐃᒃᑯᐊ ᒪᑐᓯᖃᑦᑕᖁᔭᐅᓪᓗᑎᑦ ᑎᓕᔭᐅᖃᑦᑕᕐᒪᑕ 

ᑐᖏᓕᖓᓗ ᒥᓂᔅᑕ ᐅᖃᖃᑎᖃᕈᓐᓇᖁᓪᓗᑎᑦ 

ᑕᐃᒃᑯᓂᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᑦ ᐅᓪᓗᐃᑦ 

ᐃᖅᑲᓇᐃᔭᒐᒃᓴᐅᒐᓗᐊᑦ 2018-ᒥ 

ᐊᓯᐅᔨᔭᐅᓐᓂᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᑎᑎᕋᕐᕕᖏᑦ ᒪᑐᔭᐅᑎᓪᓗᒋᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪᓐᓇᐃᑦᑐᓂᒃ  

ᑐᓴᒐᒃᓴᓂᑦ ᐊᑐᓂ ᓄᓇᓕᓐᓄᑦ ᐱᖃᓐᖏᓐᓇᒪ, 

ᑭᓯᐊᓂ ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᑦ ᐱᑕᖃᖅᑐᒍᑦ, 

ᐊᒻᒪ ᖃᖓᒃᑯᑦ ᒐᕙᒪᒃᑯᑦ ᑎᑎᕋᕐᕕᖏᑦ 

ᒪᑐᓂᐊᕙᒻᒪᖔᑕ. ᐊᖏᕈᓐᓇᖅᑐᖓ ᑐᓴᒐᒃᓴᖅ 

ᑕᐃᒃᑯᐊ ᓄᓇᓕᓐᓄᑦ ᐊᑐᓃᓕᖓᔪᓂᑦ ᑕᒪᑐᒧᖓ. 

ᒫᓐᓇ ᑭᓯᐊᓂ ᐱᓯᒪᓐᖏᓐᓇᒃᑭᑦ ᑐᓴᒐᒃᓴᐃᑦ 

ᑭᐅᔪᓐᓇᓐᖏᑲᐃᓐᓇᖅᑕᕋ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᒧᑦ 

ᒪᓕᒐᓕᐅᖅᑎ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 005 - 5(1): ᐸᕐᓇᐃᓂᖅ ᐊᑯᓂᒧᑦ 

ᐸᖅᑭᑦᑎᓂᕐᒧᑦ ᖁᕐᓗᖅᑑᒥ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒥᓂᔅᑕᐅᓪᓗᓂ ᐊᒻᒪ ᑲᑎᒪᔨᐅᖃᑎᒃᑲ 

ᖃᐅᔨᒪᖕᒪᑕ ᐊᒃᓱᐊᓗᒃ ᑭᓐᖒᒪᒃᖠᕋᑦᑕ ᓯᕕᑐᔪᒧᑦ 

ᐸᖅᑭᒃᖠᕕᐅᒐᔭᖅᑐᓂᒃ ᓄᓇᕗᒻᒥ.  

 

ᒥᓂᔅᑕ ᑐᓂᓯᔪᓐᓇᖅᐹ ᐅᓪᓗᒥ 

ᖃᓄᐃᓕᐅᖅᓯᒪᓕᕐᒪᖔᑦ ᐱᓕᕆᕕᖓ ᑕᒪᑐᒧᖓ 

ᑭᐅᓯᓇᓱᒃᑎᓪᓗᒋᑦ ᑭᓐᖒᒪᒋᔭᐅᔪᒥᒃ ᓄᓇᕗᓕᒫᒥ? 

ᖁᐊᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖑᔪᖅ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒐᕕᑦ. 

ᑖᒃᑯᐊ ᐊᒃᓱᐊᓗᒃ ᐃᖅᑲᓇᐃᔭᕈᓘᔭᖃᑦᑕᕋᑦᑕ 

ᓯᕕᑐᔪᒧᑦ ᐸᖅᑭᓂᕐᒧᑦ. ᖃᐅᔨᒪᔪᐃᓐᓇᐅᖅᑰᕋᑦᑕ 

ᑖᓐᓇ ᓯᕗᓪᓕᐅᑎᑦᓯᐊᒻᒪᕆᒃᑲᑦᑎᒍᑦ ᓄᓇᕗᓕᒫᒥ 

ᖃᐅᔨᒪᔪᒍᓪᓗ ᑖᒃᑯᐊ 

ᖃᓄᐃᓕᔭᕆᐊᖃᓪᓚᕆᓕᕋᑦᑎᒍᑦ 

ᐊᐅᓪᓚᖅᑎᑦᑎᖃᑦᑕᕋᑦᑕ ᐃᓐᓇᑐᖃᕐᓂᒃ ᖃᓪᓗᓈᑦ  

ᓄᓇᖓᓐᓄᑦ ᐃᓱᒪᖏᑦ ᓱᒃᑯᓯᒪᓂᖏᑦ 

ᑲᒪᒋᔭᐅᖁᓪᓗᒋᑦ. ᓂᕆᐅᑉᐳᖓ 

ᐱᓕᕆᐊᕆᓵᓕᔪᓐᓇᖅᓯᓂᐊᖅᑕᕗᑦ.  

 

ᐃᓐᓇᑐᖃᑦ ᐸᖅᑭᒃᖠᕕᖃᖅᖢᑎᒃ ᐅᖅᓱᖅᑐᕐᒥ,  

ᐃᒡᓗᓕᖕᒥ, ᐊᕐᕕᐊᓂ, ᖃᒪᓂ’ᑐᐊᕐᒥᓗ 

ᐊᒻᒪᓗᑦᑕᐅᖅ ᑕᐃᒃᑯᐊ ᑎᒥᐅᔪᑦ 

ᐃᖅᑲᓇᐃᔭᖃᑎᒌᖕᓇᖅᑕᕗᑦ 

ᐸᖅᑭᔭᐅᑦᑎᐊᖁᓪᓗᒋᑦ ᐃᓐᓇᑐᖃᕗᑦ. ᑖᓐᓇ 

ᑲᔪᓯᑦᑎᐊᕈᒪᔭᕗᑦ ᓯᕗᓂᒃᓴᑦᑎᓐᓂ, ᑭᓯᐊᓂᓕ 

ᖃᐅᔨᔪᒪᔪᒍᑦ ᖃᓄᖅ ᑕᒪᒃᑯᐊ 

ᓯᕗᒧᐊᒍᓐᓇᕐᓂᐊᕐᒪᖔᑦᑎᒍᑦ ᓯᕕᑐᔪᒧᑦ 

ᐸᖅᑭᔭᐅᔭᕆᐊᓖᑦ ᐃᓐᓇᑐᖃᐃᑦ ᖃᓪᓗᓈᑦ 

ᓄᓇᖓᓄᑦ ᐊᐅᓪᓚᖅᑎᑕᐅᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕼᐋᒻᓚᒃᑯᑦ ᖁᕐᓗᖅᑑᕐᒥ ᐊᒃᓱᕈᑦᑎᐊᖅᓯᒪᒻᒪᑕ 

ᓴᓇᔪᒪᓪᓗᑎᒃ ᓯᕕᑐᔪᒧᑦ ᐸᖅᑭᒃᖠᕕᐅᓂᐊᖅᑐᒥᒃ 

ᓄᓇᓕᖕᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐊᔾᔨᖏᓐᓂᑦ ᑐᓂᔭᐅᓚᐅᕐᒪᖔᑦ ᖁᕐᓗᖅᑐᒥ 

ᓯᕕᑐᔪᒧᑦ ᐸᖅᑭᒃᖠᕕᐅᓂᐊᖅᑐᒥᒃ ᑐᒃᓯᕋᐅᑎᒥᒃ 

ᓄᓇᓕᕆᓂᕐᒧᐊᖓᔪᒥᒃ ᖃᐅᔨᓴᖅᑕᐅᓕᖅᐸ 

ᑕᐃᔅᓱᒧᖓ ᑐᒃᓯᕋᐅᑕᐅᔪᒧᑦ? ᖁᐊᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᓇᓗᓇᐃᕈᓐᓇᖅᑐᖓ 

ᑕᑯᓚᐅᕋᒃᑯ ᑐᒃᓯᕋᐅᑎᖓᑦ ᐊᒻᒪᓗ ᖃᐅᔨᒪᔪᖓ 

ᐱᓕᕆᕕᕗᑦ ᐅᖃᖃᑎᖃᖅᓯᒪᓕᕐᒪᑕ ᕼᐋᒻᓚᒃᑯᓐᓂᑦ 

ᐊᒻᒪ ᑲᑐᔾᔨᖃᑎᒌᖑᔪᓂᑦ ᑖᔅᓱᒧᖓ 

ᐱᓕᕆᐊᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᐃᓕᓴᖅᓯᔪᖓ 

ᓴᖅᑭᑕᐅᓂᐊᖅᐸᑦ ᓯᕕᑐᔪᒥᒃ ᐸᖅᑭᒃᖠᕕᐅᓂᐊᖅᑐᒥᒃ 

ᑮᓇᐅᔭᖅᑐᕆᐊᖃᕐᒪᑦ 

ᐊᖏᖅᓯᒪᑦᑎᐊᕆᐊᖃᖅᑐᑎᒡᓗ ᐊᒻᒪ ᐸᕐᓇᒃᑕᐅᓗᑎᒃ 

ᐊᐅᓚᔾᔪᑎᒋᓂᐊᖅᑕᖓᓄᑦ 

ᐋᖅᑭᐅᒪᐃᓐᓇᕈᑎᒋᓂᐊᖅᑕᖓᓄᓪᓗ 

ᓯᕗᓂᒃᓴᑦᑎᓐᓂ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᓕᐅᖅᓯᒪᓂᐊᕐᒪᖔᑕ  

ᑭᐅᓂᐊᖅᑎᓪᓗᒍ ᑐᒃᓯᕋᐅᑎᓕᐊᒥᒃ ᓯᕕᑐᔪᒧᑦ 

ᐸᖅᑭᒃᖠᕕᖕᒥ ᖁᕐᓗᖅᑑᕐᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓚᖓᑦᑕᐅᖅ ᒫᓐᓇ 

ᐱᓕᕆᓯᒪᔭᕗᑦ ᒫᓐᓇᒧᑦ ᐃᖅᑲᓇᐃᔭᖅᑎᖃᓕᕋᑦᑕ 

ᓯᕕᑐᔪᒧᑦ ᐸᖅᑭᑦᑎᓂᕐᒥᒃ ᕿᒥᕐᕈᓇᖃᑦᑕᕐᓂᐊᖅᑐᒥᒃ 

ᐱᓕᕆᕕᑦᑎᓐᓂ. ᑖᓐᓇ 

ᐱᓕᕆᐊᒃᓴᖃᒻᒪᕆᖕᓂᐊᖅᑐᖅ 

ᐃᖅᑲᓇᐃᔭᖃᑎᖃᕐᓗᓂ ᐊᔾᔨᒌᓐᖏᑦᑐᓂᑦ 

ᐃᓐᓇᑐᖃᒃᑯᕕᖕᓂ ᓄᓇᕘᒥ, ᐃᓚᒋᓗᒋᑦ ᓄᑖᑦ 

ᐱᒋᐊᕈᒪᔪᑦ. ᐃᖃᓗᓐᓂᑦᑕᐅᖅ ᐱᑕᖃᕐᒪᑦ 

ᖁᕐᓗᖅᑐᕐᒥᓗ ᓄᓇᖁᑎᖕᓂ ᐱᑕᖃᕐᒥᖕᒪᑕ. 

ᑕᐃᒃᑯᐊ ᑲᑎᒪᖃᑎᒋᖃᑦᑕᕐᓂᐊᖅᑕᕗᑦ ᑭᓱᒥᒃ 

ᓯᕗᓂᒃᓴᑦᑎᓐᓄᑦ ᑭᓐᖒᒪᒃᖠᕐᒪᖔᑕ ᑕᕝᕙᓐᖔᕐᓗᑕ 

ᓯᕗᒧᐊᒋᐊᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ? 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᐸᑎᖅ ᓇᑦᓯᖅ. 

 

ᐊᐱᖅᑯᑦ 006 - 5(1): ᐋᖅᑭᒋᐊᕈᑕᐅᔪᒪᔪᑦ 

ᓄᓇᕗᑦ ᒪᓕᒐᖓᓄᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓐᓄᒃᓴᒃᑰᖅᐸᒃᑲ  

ᓂᕈᐊᖅᑎᒋᓯᒪᔭᒃᑲ ᓴᓪᓕᕐᒥᐅᑕᐃᓪᓗ 

ᓇᐅᔮᕐᒥᐅᑕᐃᓪᓗ.  

 

ᐅᓇ ᓯᕗᓕᖅᑎᑦᑎᓐᓄᑦ ᐊᐱᖅᑯᑎᒋᔪᒪᔭᕋ ᐅᖃᖅᑏ. 

ᐊᒻᒪ ᐅᐱᒋᓪᓗᒍ ᓂᐱᒋᓂᐊᓕᕋᑦᑎᒋᑦ ᑕᑲᓇᓂ 

ᐋᑐᕚᒥ ᐸᕐᓇᒍᑎᒋᖃᑦᑕᖅᑕᖏᓐᓂᑦ ᑕᒪᐅᖓ 

ᓄᓇᕗᒻᒧᑦ.  

 

ᒫᓐᓇᐅᓚᐅᖅᑐᑦ ᒐᕙᒪᑐᖃᒃᑯᑦ ᓴᖅᑭᑎᑦᑎᓚᐅᕐᒪᑕ 

ᑮᓇᐅᔭᕐᒥᓂᒃ ᐊᑐᕈᒪᓂᐊᖅᑕᒥᓂᒃ ᓄᓇᕗᑦ ᒥᒃᓵᓄᑦ 

ᐆᒪᔪᓕᕆᓂᕐᒧᑦ. ᐅᓇ ᐊᐱᖅᑯᑎᒋᔪᒪᔭᕋ ᑕᐃᓐᓇ 

ᓄᓇᕗᑦ ᐱᖁᔭᖓᓂᒃ ᐅᖃᐅᓯᖃᖅᑐᖅ 

ᒐᕙᒪᑐᖃᒃᑯᑦ “ᐊᓯᔾᔨᕈᒪᖕᒪᔾᔪᒡᒎᖅ ᐆᒪᔪᓕᕆᓂᐅᑉ 

ᒥᒃᓵᓄᑦ ᐊᒻᒪᓗ ᑕᒪᒃᑯᐊ ᓂᕐᔪᑏᑦ ᓂᕆᖃᑦᑕᖅᑕᑦᑕ 

ᒥᒃᓵᓄᑦ ᐊᓯᔾᔩᔪᒪᕙᓗᖕᒪᑕ.” 

 

ᓯᕗᓕᖅᑎᖃᐃ ᑕᒪᔅᓱᒥᖓ ᑐᓴᐅᒪᕙ ᐊᒻᒪ  

ᖃᓄᐃᓕᖓᖕᒪᖔᑕ ᑖᒃᑯᐊ ᒐᕙᒪᑐᖃᒃᑯᑦ ᓱᓇᒥᒃ 

ᓲᖅ  

ᐊᓯᔾᔩᔪᖕᒪᖕᒪᖔᑕ ᑕᒪᔅᓱᒥᖓ ᒪᓕᒐᕐᒥ ᓄᓇᕗᑦ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, 

ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒥᖕᒪᑦ 

ᑕᒪᑐᒥᖓ ᒥᔅᓵᓄᑦ. ᐄ, ᑖᓐᓇ ᓱᓕᔪᖅ ᑕᕝᕙᓂ 

2018-ᒥ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᒥᒃ 

ᐊᑐᕐᓂᐊᖅᑕᒥᓂᒃ ᓴᖅᑭᑎᑦᑎᓪᓗᒋᑦ ᑖᔅᓱᒥᖓ 

ᓇᓗᓇᐃᔭᓚᐅᕐᒥᒻᒪᑕ ᑖᓐᓇ ᐅᕙᓂ 

ᐊᓯᔾᔨᕆᐊᖃᓛᖅᑐᖅ ᓄᓇᕗᑦᑎᓐᓂ ᒪᓕᒐᑦᑎᓐᓂ 

ᑕᕝᕙᓂ ᐊᓯᔾᔨᕆᐊᖃᓛᕐᓂᖓ ᐱᔾᔪᑎᒋᓪᓗᒍ. ᑖᓐᓇ 

ᓇᓗᓇᐃᔭᕋᓱᓗᐊᖅᑐᖅ ᓲᕐᓗ Legal Gap 

ᒪᓕᒐᕐᓄᑦ ᐅᖓᓯᒌᓗᐊᕐᒪᑎᒃ ᒫᓐᓇᒧᑦ ᑎᑭᖦᖢᒍ 

ᑖᒃᑯᐊ ᓂᕐᔪᑏᑦ ᓲᕐᓗ ᐃᒻᒪᖃ ᐊᒃᖤᐃᑦ 

ᐱᔾᔪᑎᒋᓗᐊᖅᖢᒋᑦ, ᐊᒃᖤᐃᑦ 

ᑎᑭᑉᐸᓪᓕᐊᑐᐃᓐᓇᖃᑦᑕᓕᕐᒥᖕᒪᑕ ᑕᒪᐅᖓ 

ᒪᐅᖓᒃᑲᓐᓂᖅ ᐅᑭᐅᖅᑕᖅᑑᓂᖅᓴᒧᑦ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐆᒪᔪᓕᕆᔨᖁᑎᖏᑦ 

ᑖᒃᑯᐊ ᐊᓯᔾᔨᕈᑕᐅᓂᐊᕐᒪᑕ ᒪᑯᐊ ᐃᓄᐃᑦ 

ᐊᖑᓇᓱᒃᐸᒃᑕᖏᑦ ᐱᓗᐊᖅᑐᒋᑦ ᓲᕐᓗ Game 

Food-ᖑᓂᕋᖅᑕᐅᔪᑦ ᓲᕐᓗ ᓂᕿᒃᓴᒧᑦ ᑕᒪᒃᑯᐊ 

ᐊᑐᕆᐊᖃᖃᑦᑕᖅᑕᕗᑦ. ᑖᒃᑯᓄᐊᖓ 

ᑐᕌᖓᓗᐊᖅᑐᖅ ᑖᓐᓇ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᖅᑕᕋ 

ᓯᕗᓕᖅᑎᐅᔪᖅ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᓂᖅᐹ ᒐᕙᒪᒃᑯᑦ ᒐᕙᒪᑐᖃᒃᑯᓐᓂᒃ 

ᐃᓚᐅᑎᑕᐅᒻᒪᖔᑕ ᐸᕐᓇᐅᑎᓂᒃ 

ᐋᖅᑭᒋᐊᖅᑕᐅᓂᐊᖅᑎᓪᓗᒍ ᓄᓇᕗᒻᒥ ᒪᓕᒐᖅ, 

ᐊᒻᒪᓗ ᐅᓂᒃᑳᕈᓐᓇᖅᐹ ᓄᓇᕗᒻᒥ 

ᐱᕕᖃᖅᑎᑕᐅᓂᐊᕐᒪᖔᑕ  

ᓂᒡᓕᕐᕕᒃᓴᖃᖅᑎᑕᐅᓗᑎᒃ ᑖᔅᓱᒧᖓ 

ᐋᖅᑭᒋᐊᕈᑕᐅᓂᐊᖅᑐᒧᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ.  

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ.  

(ᑐᓵᔨᑎᒍᑦ) ᐄ, ᐊᒃᓱᓪᓗᑭᐊᖅ ᖃᐅᔨᒪᒐᔅᓰᓛᒃ 

ᕿᒥᕐᕈᒐᑦᑕ ᒐᕙᒪᑐᖃᒃᑯᑦ ᑮᓇᐅᔭᕆᓂᐊᖅᑕᖏᓐᓂᒃ 

ᐅᖃᐅᓯᐅᓚᐅᖅᑐᓂᒃ. ᕿᒥᕐᕈᓂᐊᕋᑦᑎᒍ ᐃᓗᓕᖏᑦ 

ᕿᒥᕐᕈᑎᐊᕐᓂᐊᕋᑦᑎᒍ ᐊᒻᒪ ᒐᕙᒪᒃᑯᑦ ᐱᓕᕆᕕᖏᑦ 

ᐃᓛᒃᑯᑦ ᒐᕙᒪᑐᖃᒃᑯᓐᓂ ᐱᓕᕆᔨᐅᖃᑎᒥᓂᒃ  

ᖃᐅᔨᓇᓱᖕᓂᐊᖅᑐᖅ ᖃᓄᖅ ᑐᑭᖃᓪᓚᕆᓂᐊᕐᒪᖔᑦ 

ᓄᓇᕗᒻᒧᑦ. ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖏᓂᓛᒃ 

ᓴᖅᑭᓚᐅᖅᑕᖏᑦ ᖃᓄᖅ ᓄᓇᕗᒻᒧᑦ 

ᑐᑭᖃᕐᓂᐊᕐᒪᖔᑦ. ᒫᓐᓇᓕ ᑖᓐᓇ ᐊᐱᖅᑯᑎᖓ 

ᑭᐅᓪᓚᕆᒍᓐᓇᓐᖏᑕᕋ ᒫᓐᓇ. ᑕᐃᒪᐃᓕᕋᑖᕋᒪ 

ᕿᒥᕐᕈᑲᐃᓐᓇᕋᑦᑎᒍ ᒐᕙᒪᑐᖃᒃᑯᑦ ᑮᓇᐅᔭᖏᑦ 

ᓴᖅᑭᑕᐅᓯᒪᓂᖏᑦ ᒫᓐᓇ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ 

ᒐᕙᒪᑐᖃᒃᑯᑦ ᐊᔪᓕᖅᑎᑦᑎᕙᓪᓕᐊᑐᐃᓐᓇᖃᑦᑕᕐᒪᑕ 

ᐅᕙᒍᑦ ᐊᖑᓇᓱᒃᑎᐅᔪᓂᒃ ᐃᓄᖕᓂᒃ ᑕᒪᓐᓇᓗ 

ᓂᕐᔪᑎᓕᕆᓂᖅ ᐱᓪᓚᕆᐊᓗᒋᓪᓗᑎᒍ. 

ᓯᕗᓕᖅᑎᕗᖅᑲᐃ ᐅᖃᕈᓐᓇᖅᐸ ᐃᓄᖕᓂᒃ, 

ᐆᒥᖓᖃᐃ ᐃᒪᓐᓇ ᖃᑉᓗᓈᑎᑐᖅᑲᐃ ᐊᐱᕆᓗᒍ. 

(ᑐᓵᔨᑎᒍᑦ) ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ 

ᒐᕙᒪᒃᑯᑦ ᖃᓄᖅ ᐃᓱᒪᖃᕐᒪᖔᑕ ᒫᓐᓇ ᐃᓄᐃᑦ 

ᐱᔪᓐᓇᐅᑎᖏᓐᓂᑦ ᐊᖑᓇᓱᒍᓐᓇᕐᓂᕐᒧᑦ ᓂᕿᒃᓴᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒪᔪᒃᓴᐅᖕᒥᖕᒪᑦ ᑕᒪᑐᒥᖓ ᓄᓇᑖᕈᑎᒥᒃ 

ᖃᐅᔨᒪᑯᓘᔭᖅᑰᓕᕋᒪ ᑖᓐᓇ 

ᐊᑎᓕᐅᓚᐅᖅᓯᒪᓪᓗᒍᓗ ᐊᒻᒪᓗ ᑕᐃᒪ 

ᒐᕙᒪᐅᓪᓗᑕᐃᓛᒃ ᑖᔅᓱᒥᖓ ᓄᓇᕗᑦ ᐊᖏᕈᑖᓂᒃ 

ᒪᓕᒋᐊᖃᕋᑦᑕ ᐅᐱᒋᓗᒍᓗ (ᑐᓵᔨᑎᒍᑦ)  

ᑕᐃᒫᒡᓗ ᐅᖃᕈᓐᓇᖅᐳᖓ 

ᐱᓕᕆᐊᖃᕆᐊᖃᕐᓂᖃᕋᑦᑕ ᓄᓇᕗᒻᒥ 

ᓄᓇᑖᕐᓂᐅᓯᒪᔪᓂᒃ. ᑖᒃᑯᐊ ᐱᔪᓐᓇᐅᑏᑦ 

ᐃᒃᐱᒋᑦᑎᐊᕋᓱᐃᓐᓇᕐᓂᐊᖅᑕᕗᑦ 

ᓇᓗᓇᐃᖅᑐᖅᑕᐅᓯᒪᖕᒪᑕ ᓄᓇᕗᒻᒥ 

ᐊᖏᖃᑎᒌᒍᑎᒥᒃ. ᑕᐃᒪᐃᓕᕋᑖᕋᒪ ᑕᒪᒃᑯᐊ 

ᒐᕙᒪᒃᑯᑦ ᑐᓐᖓᕕᖃᖅᑎᓐᓇᓱᐃᓐᓇᖅᓯᒪᒐᑦᑎᒍᑦ 

ᓄᓇᕗᒻᒥ ᓄᓇᑖᕐᓂᐅᓯᒪᔪᓂᒃ 

ᐱᓕᕆᐊᖃᖅᓯᒪᓂᖃᕋᑦᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑐ ᖃᐃᕐᓂᖅ.  

ᐃᓄᓕᒫᖅᓯᐅᑎᑦ ᐃᒡᓗᐃᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

 

ᐃᓚᖓᑦ ᑕᕝᕙ ᓄᓇᕗᒻᒥ 

ᐃᓱᒫᓗᒋᔭᐅᖃᑦᑕᖅᑐᕐᖏᓛᒃ ᐱᒻᒪᕆᐊᓘᔪᖅ 

ᐅᖁᓐᓂᐅᖃᑦᑕᖅᑐᐃᑦ ᐃᓄᓕᒫᖅᓯᐅᑎᓂ ᐃᓪᓗᓂ.  

 

ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒫᓐᓇᓕᓴᐅᓂᖅᐹᓂᒃ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᐅᖃᖅᓯᒪᒻᒪᑕ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᒡᒎᖅ, ᐅᖃᓕᒫᕐᓗᖓ, 

“ᐊᖏᖅᓯᒪᒻᒪᑕᒎᖅ $5 ᒥᓕᐊᓂᒃ 

ᐅᖁᐃᔭᐃᓂᐊᖅᑐᑦ ᑕᓪᓕᒪᓂᑦ ᓄᓇᓂ.” 

 

ᑕᐃᒪ ᑲᑎᒪᔾᔪᑎᓅᖅᑕᐅᔪᓐᓇᕐᓂᐊᕐᖓᑦ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓇᓕᐊᑦ ᑖᒃᑯᐊ ᓄᓇᓖᑦ 

ᑕᓪᓕᒪᐅᒻᒪᖔᑕ ᐅᖁᐃᔭᕐᕕᐅᓂᐊᖅᑐᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖑᔪᖅ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᓖᑦ ᐊᕐᕕᓂᓕᓐᓂ 

ᓄᓇᓕᓐᓂᑦ ᐃᓪᓗᓕᕆᔨᕐᔪᐊᒃᑯᑦ ᑕᒪᑐᒥᖓ 

ᐅᖁᓕᕆᓂᐊᖅᑐᐃᑦ, ᑖᒃᑯᐊ ᓄᓇᓖᑦ ᐅᑯᐊᖑᖕᕗᑦ: 

ᖃᒪᓂᑦᑐᐊᖅ, ᐃᖃᓗᑦᑑᑦᓯᐊᖅ, ᐅᖅᓱᖅᑑᖅ, 

ᐃᓪᓗᓕᒃ, ᓴᓂᑭᓗᐊᖅ ᐊᒻᒪᓗ ᑰᒑᕐᔪᒃ. ᑖᒃᑯᐊ 

ᑕᒪᑐᒥᖓ ᐅᖁᓕᕆᔭᔪᒃᓴᒫᖑᖅᑎᑕᐅᓯᒪᕗᑦ . 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ 

ᒥᓂᔅᑕ (ᑐᓵᔨᑎᒍᑦ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑕᐃᒃᑯᐊ ᒫᓐᓇᓕᓴᐅᓂᖅᐹᖁᑎᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᐅᖃᓕᒫᖅᑐᒋᑦ 

ᐃᒪᐃᓕᖓᒻᒪᑕ, 

“ᕿᒥᕐᕈᕙᓪᓕᐊᒻᒪᑕᐅᖁᐃᔭᖅᑕᐅᓂᐅᑉ ᐊᑭᖏᓐᓂᒃ  

ᐃᒡᓗᓂ ᐅᖁᖃᓚᐅᖅᑐᓂ ᓄᓇᓕᓐᓂᑦ ᐊᓯᖏᓐᓂᑦ.” 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᓐᓇ 

ᐱᓕᕆᐊᖑᓂᖓ ᖃᓄᐃᓕᖓᓕᕐᒪᖔᖅ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐅᖃᐅᑎᔪᓐᓇᖅᐸᕋ ᐃᓛᒃ 

ᖁᔭᓐᓇᒦᖅᐸᕋᓗ ᑕᒪᑐᒥᖓ ᐊᐱᖅᑯᑎᒥᑦ 

ᐊᐱᖅᓱᕐᒪᖓ. ᑕᒪᓐᓇᐃᓛᒃ ᐱᕐᔪᐊᕌᓘᒻᒪᑦ 

ᐃᒡᓗᕐᔪᐊᓂᑦ, ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ 

ᐊᒻᒪᓗ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᓐᖏᑕᕋᓗᐊᖏᓐᓂᑦ ᐱᕈᖅᑐᖃᓕᕐᓂᖅ 

ᑕᒪᑐᒥᖓ.  

 

ᑖᒃᑯᐊ ᒫᓐᓇ ᐱᓕᕆᔨᒋᔭᕗᑦ ᐱᓕᕆᖃᑎᖃᖅᑐᑦ 

ᐃᒡᓗᓕᕆᔨᒃᑯᓐᓂᑦ ᓄᓇᓕᓐᓂ ᑖᒃᑯᐊ ᐱᓕᕆᔨᖏᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᖃᓄᖅ ᑕᒪᓐᓇ 

ᓴᓗᒻᒪᕐᓗᒍ, ᓴᓗᒻᒪᖅᓴᕐᓗᒍᓗ ᐃᓗᐊᓛᖑᓇᔭᕐᒪᖔᑦ. 

ᐊᔾᔨᒌᑦᑑᖃᑦᑕᓐᖏᒻᒪᑕ ᑕᒪᒃᑯᐊ ᐱᕈᖅᑐᑦ ᐃᓚᖏᑦ 

ᐅᓗᕆᐊᓇᕐᓂᖅᓴᐃᑦ ᐃᓚᖏᑦ 

ᐅᓗᕆᐊᓇᓐᖏᓐᓂᖅᓴᐃᑦ, ᑖᒃᑯᐊ 

ᐃᒡᓗᓕᕆᔨᒃᑯᓐᓄᑦ ᐱᓕᕆᔨᐅᔪᑦ 

ᐃᓕᓐᓂᐊᖅᑎᑕᐅᕙᓪᓕᐊᔪᑦ ᖃᓄᖅ ᑕᒪᓐᓇ 

ᓴᓗᒻᒪᖅᑕᐅᔪᓐᓇᕐᒪᖔᑦ, ᓇᓕᐊ 

ᐅᓗᕆᐊᓇᓐᖏᓐᓂᖅᓴᐅᖕᒪᖔᑦ.  

 

ᑕᒪᓐᓇ ᒫᓐᓇ ᐱᓕᕆᐊᕆᓕᖅᑕᕗᑦ, ᐊᓪᓛᑦ 

ᐃᑉᐸᒃᓵᓂ ᑕᕝᕙᓂ ᐃᖃᓗᓐᓂ ᑲᑎᒪᓚᐅᖅᑐᑦ 

ᐃᓪᓗᓕᕆᔨᒃᑯᓐᓄᑦ ᓯᕗᓕᖅᑎᐅᔪᓄᑦ ᖃᓄᖅ 

ᑕᒪᓐᓇ ᐱᓕᕆᐊᖑᒃᑲᓐᓂᕈᓐᓇᕐᒪᖔᑦ ᑕᐃᒪᓐᓇ 

ᐃᓪᓗᓕᕆᔨᒃᑯᑦ ᐃᓕᓐᓂᐊᖅᑎᑦᑎᔪᓐᓇᖅᑐᓂᑦ 

ᐱᑕᖃᓕᕐᓂᐊᕆᓪᓗᓂ ᑕᒪᒃᑯᐊ 

ᓴᓗᒻᒪᖅᑕᐅᕙᓪᓕᐊᔪᓐᓇᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ. ᐄ, 

ᐅᖃᕆᐊᒃᑲᓐᓂᓚᐅᕐᓚᖓ. ᐄᓛᒃ, ᑕᒪᓐᓇ 

ᐊᑲᐅᓐᖏᓪᓚᑦᑖᕐᒪᓂᓛᒃ ᖃᓂᒻᒪᒍᑕᐅᕙᑦᑐᓂᓗ 

ᐊᒻᒪᓗ ᐃᓪᓗᐃᑦ, ᐱᓗᐊᖅᑐᒥᑦ ᑖᒃᑯᐊ 

ᑭᒡᒐᖅᑐᖅᑕᒃᑲ ᓴᓂᕋᔭᖕᒥᒡᓗ ᐊᒻᒪᓗ ᐃᒡᓗᓕᒃ 

ᑕᒪᓐᓇ ᐃᒡᓗᓕᕆᔨᒃᑯᓪᓕ ᑖᒃᑯᐊᑦᑕᐅᖅ 

ᐱᓕᕆᕙᓪᓕᐊᖃᑦᑕᕐᒥᒻᒪᑕ. ᖁᔭᓐᓇᔪᒦᓪᓗ 

ᑭᐅᓵᕋᕕᓐᖓ ᑖᓐᓇ ᑲᒪᒋᔭᐅᓂᐊᓕᖅᑐᖅ 

ᓇᓗᓇᕈᓐᓃᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕗᖓ  

ᐃᓱᓕᑲᓚᐅᖅᐳᖓ.  

 

ᐅᖃᖅᑎ: ᐊᐱᖅᑯᑎᑕᖃᖅᑰᓐᖏᒻᒪᑦ, ᐊᐱᖅᑯᒻᒥᑦ 

ᑐᓴᓐᖏᓐᓇᒪ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ? 

ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᕿᓐᖑᖅ.  
 

ᐊᐱᖅᑯᑦ 008 - 5(1): ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᒋᐊᖅᑎᑕᐃᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᐱᖅᑯᓯᓕᕆᓂᕐᒧᑦ 

ᐃᑦᑕᕐᓂᓴᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᑖᒃᑯᐊ ᐱᓕᕆᕕᖓᑕ ᐃᓄᐃᑦ 

ᖃᐅᔨᒪᔭᑐᖃᓕᕆᔨᖏᑦ ᑐᑭᒧᐊᑦᑎᑦᑎᓲᖑᒻᒪᑕ 

ᐱᕙᓪᓕᐊᑎᑕᐅᓂᖏᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓅᑎᑑᖓᔪᑦ ᐱᒋᐊᖅᑎᑕᐅᔪᐃᑦ 

ᒐᕙᒪᒃᑯᓐᓂ. ᑕᕝᕙᓂ 2017-20−ᒧᑦ ᐱᓕᕆᐊᔅᓴᓄᑦ 

ᐸᓐᓇᐅᑎᖓᓂ, ᑖᒃᑯᐊ ᐱᖅᑯᓯᓕᕆᔨᒃᑯᑦ 

ᐅᖃᖅᓯᒪᒻᒪᑕ, ᐅᖃᓕᒫᕐᓗᒋᑦ, “ᐃᓄᐃᑦ 

ᖃᐅᔨᒪᔭᑐᖃᖏᓐᓂᒡᒎᖅ ᓴᐅᓂᔅᓴᓕᐅᖅᓯᒪᓕᕐᖓᑕ”. 

ᒥᓂᔅᑕ ᑖᓐᓇ ᐊᖏᕈᓐᓇᖅᑳ, ᑖᒃᑯᓂᖓ 

ᐋᖅᑭᒃᑕᐅᓯᒪᔪᓂᒃ ᒪᓕᒐᓕᐅᕝᕕᒻᒧᑦ 

ᓴᖅᑮᒍᓐᓇᓐᓂᐊᕐᓗᓂ ᐃᓱᓕᓚᐅᖏᓐᓂᖓᓂ ᐅᓇ 

ᐃᔅᓯᕙᓂᐅᔪᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᓂᒻᒧᑦ 

ᒥᓂᔅᑕᖑᔪᖅ, ᒥᓂᔅᑐ ᔪᐊᓇᓯ. 

 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    59 

 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᖁᔭᓐᓇᒦᒃ ᑕᐃᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑐᓐᖓᕕᒋᔭᐅᖁᔭᐅᔪᓂᑦ ᐅᖃᐅᓯᖃᖅᑐᒥᒃ, ᑕᐃᓐᓇ 

ᓴᖅᑭᑎᑕᐅᒍᓐᓇᓐᓂᖅᐸᑦ ᐊᑐᐃᓐᓇᕈᖅᓯᒪᓐᓂᕈᒃᑯ 

ᐃᓛᒃ, ᐃᓕᖅᑯᓯᓕᕆᔨᒃᑯᓐᓂ ᐊᑐᐃᓐᓇᕈᖅᓯᒪᓐᓂᖅᐸᑦ 

ᓈᒻᒪᓈᖅᐸᑦ, ᑕᕝᕙᓂ ᑲᑎᒪᓂᑦᑎᓐᓂ 

ᐃᓱᓕᓚᐅᓐᖏᑎᓪᓗᒍ ᓴᖅᑭᑦᑎᒐᓱᐊᓐᓂᖅᑲᕋ. 

ᐊᔪᓐᓇᖏᑉᐸᑦ, ᑭᖑᓂᐊᒎᑐᐃᓐᓇᕆᐊᓕᒃ 

ᐅᐱᕐᖔᖅᓯᐅᑎᑦᑎᓐᓂ, ᓇᒻᒪᓈᑐᐊᖅᐸᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᑲᓂ 2017-20−ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖓᓂ, ᑖᓐᓇ ᐱᓕᕆᕕᒃ ᓇᓗᓇᐃᖅᓯᓯᒪᒻᒪᑦ 

“ᐅᖃᓕᒫᒐᓕᐅᖅᐸᓪᓕᐊᒻᒪᑕᒎᖅ ᐃᓄᐃᑦ 

ᒪᓕᒐᑐᖃᖏᑕ ᑲᑎᖅᓱᑕᐅᕙᓪᓕᐊᓪᓗᑎᒃ 

ᖃᓪᓗᓈᑎᑑᓕᖅᑕᐅᓛᕐᖓᑕ.” ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ, ᑖᓐᓇ ᐅᖃᓕᒫᒐᖅ  

ᐱᔭᕇᖅᑕᐅᓯᒪᓕᒻᒪᖔᑦ, ᐊᒻᒪᓗ ᐊᖏᕈᓐᓇᖅᑲ 

ᒪᓕᒐᓕᐅᕝᕕᒻᒧᑦ ᓴᖅᑮᓐᓂᐊᓐᓂᕋᓪᓗᓂᐅᒃ ᐅᓇ 

ᐃᒃᓯᕙᓂᖅ ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᑖᓐᓇ ᐅᖃᓕᒫᒐᖅ 

ᓇᒦᓪᓚᕆᓕᕋᓗᐊᒻᒪᖔᖅ ᖃᐅᔨᒪᑦᓯᐊᓐᓇᒍ 

ᑭᓯᐊᓂᑦᑕᐅᖅ ᑕᐃᒫᑦᓴᐃᓐᓇᖅ ᑕᐃᓐᓇ 

ᐊᑐᐃᓐᓇᕈᕐᓂᖅᐸᑦ ᓴᖅᑭᑕᐅᒍᒫᓐᓂᐊᖅᑑᒐᓗᐊᖅ 

ᐱᓕᕆᕝᕕᒃᑯ ᐅᕙᖓ, ᐅᖃᓕᒫᒐᐃᑦ 

ᑕᑯᒥᓇᖃᑦᑕᒻᒪᑕ ᐊᒻᒪᓗ 

ᓯᐊᒻᒪᖅᑕᐅᖁᔭᐃᓐᓇᕆᓲᕆᒐᑦᑎᒍᑦ ᓄᓇᓕᓕᒫᓄᑦ. 

ᐊᑐᐃᓐᓇᕈᓐᓂᖅᐸᑦ ᐊᓚᒃᑲᕈᒫᓐᓂᐊᖅᑕᕋ ᑕᕝᕗᖓ 

ᒪᓕᒐᓕᐅᕝᕕᒻᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑕᐃᒪᖅᐲᑦ, ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᐱᕐᖔᖓᓂ 2015−ᒥ ᑲᑎᒪᔨᕋᓛᖑᔪᐃᑦ 

ᓇᐅᑦᑎᖅᑐᖅᑎᐅᔪᐃᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ 

ᕿᒥᕐᕈᓚᐅᖅᓯᒪᒻᒪᑕ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑕ. 

ᑲᑎᒪᔨᕋᓛᓪᓗ ᐅᓂᒃᑳᓕᐅᔪᓪᓗᑎᒃ 

ᓈᓚᓐᓂᖃᓚᐅᖅᑐᑎᒃ ᓄᕕᐱᕆ 3, 2015−ᒥ.  

 

ᒫᔾᔨ 1−ᖑᓕᒻᒥᑎᓪᓗᒍ 2016−ᒥ, ᒥᓂᔅᑕ ᑕᐃᔅᓱᒪᓂ 

ᒪᓕᒐᓕᐅᕝᕕᒻᒧᑦ ᓴᖅᑮᓚᐅᖅᓯᒪᒻᒪᑦ ᐱᓕᕆᕕᖓᑕ 

ᑭᐅᔾᔪᑎᖏᓐᓂᑦ. ᑕᐃᑲᓂ ᑭᐅᔾᔪᑎᖏᓐᓂᑦ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᖅ ᒪᓕᒐᓕᐅᕝᕕᒻᒧᔅᒎᖅ 

ᓴᖅᑮᓛᕋᒥ ᐊᑐᐊᒐᕆᔭᐅᓂᐊᖅᑐᓂᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᑕ ᑐᑦᑕᕝᕕᒃ 

ᑲᑎᒪᔨᕋᓛᖁᑎᖏᓐᓄᑦ. ᑭᓯᐊᓂᓕ ᑖᒃᑯᐊ 

ᐊᑐᐊᒐᔅᓴᖏᑦ ᒪᓕᒐᓕᐅᕝᕕᒻᒧᑦ 

ᓴᖅᑭᖅᑕᐅᓚᐅᖅᓯᒪᓐᖏᒻᒪᑕ ᐅᓪᓗᒥᒧᑦ. ᒥᓂᔅᑕ 

ᐊᖏᕈᓐᓇᖅᑳ ᓴᖅᑮᓂᐊᓐᓂᕋᓪᓗᓂ 

ᒫᓐᓇᓕᓴᐅᓂᖅᐹᖑᔪᓂᑦ ᐊᑐᐊᒐᕆᔭᐅᓂᐊᖅᑐᓂᒃ 

ᑖᒃᑯᓄᖓ ᑐᑦᑕᕝᕖᑦ ᑲᑎᒪᔨᕋᓛᖏᓐᓄᑦ ᐅᓇ 

ᐃᒃᓯᕙᓂᖅ ᐃᓱᓕᓚᐅᖏᓐᓂᖓᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᑐᑭᓯᑦᓯᐊᓐᖏᓚᕋᓗᑭᐊᖅ ᑐᕌᕝᕖᑦ  

ᐅᕝᕙᓘᓐᓃᑦ ᑐᑦᑕᕝᕖᓐᓂ ᐅᖃᐅᓯᖃᖅᐸᑦ? 

 

ᐊᔾᔨᒌᖅᑰᔨᑦᓯᐊᖏᒻᒪᑕ ᑭᓯᐊᓂ ᑕᐃᓐᓇ ᑐᑦᑕᕝᕖᑦ 

ᑐᑭᓯᐅᒪᔭᒃᑯᑦ ᐱᓕᕆᕝᕕᑦᑎᓐᓂ 

ᑐᖅᑲᖅᑕᕝᕕᒋᔭᐅᒐᓗᐊᖅᓱᑎᑦ ᐊᓯᖏᑦᑕᐅᖅ 

ᐱᓕᕆᕝᕕᐅᔪᑦ ᒐᕙᒪᐅᑉ ᐃᓗᐊᓂ 

ᐃᖅᑲᓇᐃᔭᖅᑎᖁᑎᖃᐅᒻᒪᑕ ᑕᐃᔅᓱᒧᖓ 

ᐅᖃᐅᓯᖃᖅᐸᑦ, ᑕᐃᓐᓇ ᖃᓄᐃᓕᐅᕈᑕᐅᓂᐊᖅᑐᑦ 

ᓇᓗᓇᐃᔭᖅᓯᒪᓂᖏᓐᓂ, ᐱᓕᕆᖃᑎᒌᓐᓂᒻᒧᑦ 

ᖃᓄᖅ ᖃᓄᐃᓕᖓᓲᖑᒻᒪᖔᑦᑕ 

ᐊᑐᐃᓐᓇᐅᓐᓂᖅᐸᑦᑕᐅᖅ 

ᐊᓚᒃᑲᖅᑎᒐᓱᐊᕈᒪᓂᐊᕆᕙᕋᑦᑕᐅᖅ ᐱᕕᖃᓕᕈᒪ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ. 

ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᐊᐱᖅᑯᑦ 009 - 5(1): ᐸᓐᓂᖅᑑᒥ 

ᖃᖓᑕᓲᖃᕐᕕᒃ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ. ᖁᕕᐊᓱᑉᐳᖓ ᑕᕝᕙᓃᒋᐊᖅ 

ᐊᒻᒪᓗ ᐸᓐᓂᖅᑑᕐᒥᐅᑕᐃᑦ ᓂᕈᐊᖅᑎᒋᓯᒪᔭᒃᑲ 

ᑐᓐᖓᓱᓪᓕ.  

 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    60 

 

 

ᐅᓇ ᐊᐱᖅᑯᑎᒋᓂᐊᖅᑕᕋ ᓯᕗᓪᓕᖅᐹᖅ ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᒧᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᔪᑎᑦ ᐊᒻᒪᓗ 

ᖃᐅᔨᒪᓯᒪᔪᒍᑦ ᐸᓐᓂᖅᑑᕐᒥᐅᑕᐅᔪᑎᒍᑦ 

ᐅᖃᐅᓯᐅᖃᑦᑕᖅᓯᒪᔪᖅ ᐊᑯᓂ ᐊᑭᑐᔫᑎᓄᑦ 

ᐊᑐᖅᑕᐅᓂᐊᖅᓯᒪᔪᖅ ᐅᖃᐅᓯᖃᑦᑕᖅᐸᓚᐅᕐᖓᑦ 

ᐸᓐᓂᖅᑑᖅ ᒥᕝᕕᔅᓴᖓ, ᑕᒪᓐᓇ 

ᖃᓄᐃᓕᖓᓕᕐᒪᖔᖅ ᖃᐅᔨᒪᑦᑕᕐᒪᖔᖅᐱᑦ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖑᔪᖅ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ (ᑐᓵᔨᑎᒍᑦ) ᐱᓕᕆᕝᕕᑉᐳᑦ 

ᖃᐅᔨᒪᑦᑎᐊᕐᒪᑕ ᐸᓐᓂᖅᑑᕐᒥ ᒥᕝᕕᖓᓂᒃ 

ᒥᑭᓗᐊᕐᓂᖓᓂᒃ ᖃᖓᑕᓲᓄᑦ ᐊᖏᓂᖅᓴᓄᑦ. 

ᑐᒃᓯᕋᐅᑎᓕᐅᖅᓯᒪᕗᒍᑦ ᑖᓐᓇᓗ ᑕᐃᒪ 

ᓄᑦᑎᖅᑕᐅᓂᐊᕐᓂᖓ ᐸᓐᓂᖅᑑᕐᒥ ᒥᕝᕕᒃ 

ᒐᕙᒪᑐᖃᒃᑯᓐᓄᑦ. ᑐᒃᓯᕋᕐᕕᒋᓯᒪᔭᕋᓗᐊᕗᑦ, ᑭᓯᐊᓂ 

ᖃᐅᔨᓛᖅᑐᒍᑦ ᐅᑭᐊᒃᓵᖑᓚᐅᖅᑎᓪᓗᒍ 

ᓇᓃᓕᕐᒪᖔᖅ ᑖᓐᓇ ᐲᓕᕆᐊᒃᓴᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᓂᐊᕋᑖᖅᑕᕋ 

ᑭᐅᕙᒌᕐᖓᒍ ᐃᓚᖓ. ᐅᓇ 

ᐊᐱᖅᑯᑎᒋᑦᑎᐊᒻᒪᕆᓪᓗᒍ.  

 

(ᑐᓵᔨᑎᒍᑦ) ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕕᒃ ᐅᑭᐅᓄᑦ 

ᐊᕙᑎᓄᑦ 

ᐱᖁᑎᕐᔪᐊᓄᑦ ᐱᔭᕆᐊᖃᖅᑐᑦ ᕿᒥᕐᕈᓂᖓᑦ 

ᓄᓇᕗᒻᒥ ᖃᖓᑕᓲᖃᕐᕕᓐᓂ ᐅᖃᖅᓯᒪᒻᒪᑦ, “ᑕᒪᓐᓇ 

ᓄᑦᑎᖅᑕᐅᓂᖓ ᑮᓇᐅᔭᖃᖅᑎᑕᐅᔪᓐᓇᓐᖏᑉᐸᑦ, 

ᐊᑐᓕᖁᔨᕗᒍᑦ ᖃᐅᔨᓴᕐᓂᐅᒋᐊᓐᖓᓚᐅᖅᑐᖅ 

ᐃᓚᔭᐃᒋᐊᖁᓪᓗᒍ ᖃᓄᖅ 

ᐊᖏᓪᓕᒋᐊᖅᑕᐅᒍᓐᓇᕐᓂᖓ ᐱᔭᕆᐊᑭᓛᖑᔪᒥᒃ 

ᒫᓐᓇ ᒥᕝᕕᐅᔪᖅ.”  

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᖓ ᖃᓄᖅ ᒥᔅᓴᐅᓴᒃᓯᒪᒻᒪᖔᑕ 

ᑮᓇᐅᔭᖅᑐᕐᓂᕆᒐᔭᖅᑕᖏᑦ ᐸᓐᓂᖅᑑᑉ ᒥᕝᕕᖓᑕ 

ᓄᑦᑎᖅᑕᐅᓂᖓᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓱᒐᕕᑦ. ᒫᓐᓇ ᐊᑭᒋᒐᔭᖅᑕᖓ ᕿᒥᕐᕈᐊᕐᓗᒍ 

ᑎᑎᖅᓯᒪᔪᖅ ᑕᐃᒃᑯᐊ ᑐᖅᐱᖅᓱᕐᕕᒋᔭᕗᑦ $8.6 

ᒥᓕᐊᓐᖑᒐᔭᖅᑐᑦ ᐊᖏᖅᑕᐅᑉᐸᑦ ᑕᐃᑰᓇ ᒐᕙᒪᒃᑯᑦ 

ᐊᑭᒋᒐᔭᖅᑕᖓ $3.4 ᒥᓕᐊᓐ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑕᐃᒫᖅᑐᑏᑦ? ᐅᖃᐅᓯᒃᑯᑦ 

ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ, 

ᒥᔅᑐ ᕼᐃᒃᔅ. 

 

ᐊᐱᖅᑯᑦ 010 - 5(1): ᐆᒻᒪᖁᑎᑦ ᐊᑭᒃᓴᖏᓐᓂᒃ 

ᑐᒃᓯᕋᐅᑎᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᒥᓂᔅᑕ 

ᑲᒪᒋᔭᖃᖅᑐᒧᑦ ᐆᒻᒪᖅᑯᑏᑦ ᐊᑭᒋᖃᑦᑕᖅᑕᖏᑦ 

ᕿᒥᕐᕈᔩᑦ.  

 

ᐅᑐᐱᕆ 27 ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓄᑦ 

ᑲᑎᒪᔩᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᖏᓐᓂᒃ ᐱᓚᐅᕐᒪᑕ. ᑖᓐᓇ ᐊᓯᔾᔩᔪᒪᒻᒪᑕ 

ᐃᑯᒻᒪᖅᑯᑏᑦ ᐊᑭᒋᖃᑦᑕᖅᑕᖏᓐᓄᑦ 

ᐊᖏᕐᕋᖃᖅᑐᓄᑦ ᐊᒻᒪ ᓇᒻᒥᓂᖃᖅᑐᓄᓪᓗ 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    61 

 

 

ᓄᓇᕗᒻᒥ, ᐱᖃᓯᐅᑎᓪᓗᒍ ᐊᓯᔾᔨᖅᑕᐅᔪᒪᔪᖅ 

ᓄᓇᓖᑦ ᐊᑐᓂ ᐊᑭᓕᖅᓱᐃᓂᖏᓐᓂᒃ ᓄᓇᕗᓕᒫᕐᒧ 

ᐋᖅᑭᒃᓯᒪᖔᓕᕐᓗᓂ.   

 

ᐅᖃᖅᑎᑦᑎᔩ, ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 

ᐅᖃᖅᓯᒪᕗᑦ ᐊᑐᓕᖁᔨᓯᒪᒻᒪᑕ ᐄᐳᕈ 1-ᒥ ᑕᒫᓂ 

ᐊᕐᕌᒍᒥ ᐅᓪᓗᑦ 30−ᐅᔪᓐᓃᖅᑐᑦ ᐅᓪᓗᒥᒥᒃ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᓇᓃᓕᕐᒪᖔᑦ 

ᒪᓕᒐᖅᑎᒍᑦ ᐊᐅᓚᓂᖓᒍᑦ ᒥᓂᔅᑕᐅᖃᑎᒌᑦ 

ᐃᒪᓐᓇ ᕿᒥᕐᕈᓂᕐᒧᑦ ᑖᒃᑯᐊ ᐆᒻᒪᖅᑯᑏᑦ ᐊᑭᖏᑦᑕ 

ᑲᑎᒪᔨᖏᑕ ᐅᓂᒃᑳᖏᓐᓂᑦ ᐊᑐᓕᖁᔭᖏᓪᓗ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᒥᓂᔅᑕᖑᔪᖅ, ᒥᓂᔅᑐ 

ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᐊᐱᕆᖕᒪᑦ. ᑖᓐᓇ ᒫᓐᓇ ᑭᐅᔪᓐᓇᓐᖏᑕᕋᓗᐊᕋ 

ᑭᓯᐊᓂ ᐅᖃᕈᓐᓇᖅᑐᖓ ᑖᓐᓇ ᐃᒃᓯᕙᐅᑕᕆᔭᐅᔪᖅ 

ᖃᐅᑉᐸᑦ ᑲᑎᖃᑎᒋᓂᐊᕋᒃᑯ ᑕᐃᒪ ᒫᓐᓇᒧᑦ 

ᑕᕝᕗᖓ ᑭᐅᔪᓐᓇᒻᒪᕆᐊᓐᓄᓐᖏᑕᕋᓗᐊᕋ. 

ᐅᖃᕈᓐᓇᕋᓗᐊᖅᑐᖓ ᖃᐅᒃᐸᑦ ᑖᓐᓇ 

ᑲᑎᖃᑎᒋᓂᐊᕋᒃᑯ ᐃᒃᓯᕙᐅᑕᕆᔭᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᔪᓐᓇᔾᔮᓐᖏᒻᒥᔭᕋᓗᐊᖓᑦᑕᐅᖃᐃ ᖃᐅᑉᐸᑦ 

ᐃᒃᓯᕙᐅᑕᕐᒥ ᑲᑎᖃᑎᖃᕐᓂᐅᓴᒻᒪᑦ, ᑭᓯᐊᓂ 

ᐊᐱᕆᑐᐃᓐᓇᓂᐊᖅᑐᖓ. ᒥᓂᔅᑕ ᐅᖃᖅᓯᒪᔪᓐᓇᖅᐹ 

ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ  

ᑲᑎᒪᔨᐅᔪᑦ ᑭᖑᓪᓕᐹᖅᓯᐅᑎᓂᒃ ᐅᓂᒃᑳᖅ 

ᓂᕆᐅᒋᔭᐅᒻᒪᖔᑕ ᑕᖅᑲᐅᖓᑐᐃᓐᓇᖅ 

ᓴᖅᑭᑐᓐᓇᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑲᐅᑎᓪᓗᖓ ᖃᐅᑉᐸᑦ ᑕᐃᒪ 

ᑲᑎᖃᑎᒋᓂᐊᕋᒃᑯ ᑖᓐᓇ ᐃᒃᓯᕙᐅᑕᕆᔭᐅᔪᖅ. 

ᐃᒻᒪᖃ ᑲᑎᖃᑎᒋᓚᐅᕐᓗᒍ ᑖᓐᓇ 

ᖃᐅᔨᑦᑎᐊᕋᔭᖅᑕᕋ ᐊᐱᖅᑯᑎᒋᔭᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓂᕆᐅᒋᑦᑎᐊᓂᐊᖅᐸᕋ ᑖᒃᑯᐊ ᐊᐱᖅᑯᑎᓄᑦ 

ᑭᐅᔾᔪᑎᖏᑦ.  

 

ᑕᐃᒪ ᐅᓂᒃᑳᕆᑲᐃᓐᓇᖅᑲᐅᔭᓐᓄᑦ 

ᐊᐱᖅᑯᑎᒋᖅᑲᐅᔭᓐᓄᑦ, ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔨᒃᑯᑦ ᐱᓚᐅᖅᓯᒪᒻᒪᑕ ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓᓂᒃ ᐅᑐᐱᕆ 27, 

2017−ᒥ, ᑕᐃᓐᓇᓗ ᓂᕈᐊᕐᔪᐊᕐᓂᐅᑎᓪᓗᒍ. 

ᑎᑎᕋᖅᓯᒪᓂᐊᕐᖓᑦ ᒥᓂᔅᑕ ᐅᖃᕈᓐᓇᖅᐸ 

ᖃᓄᐃᒻᒪᑦ ᑖᓐᓇ ᐊᑭᑦᑐᕆᐊᕈᑕᐅᔪᒪᔪᖅ 

ᑐᓂᔭᐅᓂᕐᒪᖔᖅ ᐃᒪᓐᓇ ᒪᓕᒐᓕᐅᖅᑎᑦ ᓄᑖᑦ 

ᓂᕈᐊᖅᑕᐅᓚᐅᓐᖏᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᑖᒃᑯᐊ ᐊᐅᓚᔪᓐᓇᓐᖏᓐᓇᑦᑎᒍ 

ᐱᐊᓂᒃᓯᒪᔪᕕᓃᑦ ᒐᕙᒪᐅᓚᐅᖅᑐᐃᑦ ᑖᒃᑯᐊ 

ᐃᓚᖏᑦ ᒐᕙᒪᐅᓚᐅᖅᑐᓂᒃ ᐋᖅᑭᒃᑕᐅᔪᐃᑦ 

ᐃᓛᓐᓂᑦ ᑲᔪᓯᑎᒋᐊᖃᖅᐸᒃᑲᑦᑎᒍᑦ. ᑕᕝᕘᓇ 

ᑭᓯᐊᓂ ᑭᐅᔪᓐᓇᖅᑕᕋ ᑕᐃᒃᑯᐊ 

ᐊᐅᓚᑕᐅᓚᐅᖅᑐᐃᑦ ᒐᕙᒪᐅᓚᐅᖅᑐᓂᒃ ᐃᓛᓐᓂᑦ  

ᑎᒍᓯᖃᑦᑕᕋᑦᑕ. ᑖᓐᓇᓕ ᑕᕝᕘᓇ 

ᑭᐅᔪᓐᓇᑐᐃᓐᓇᖅᑕᕋ ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ− 

ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    62 

 

 

 

ᐊᐱᖅᑯᑦ 011 - 5(1): ᐃᖅᑲᓇᐃᔭᖅᑎᓄᑦ 

ᐃᒡᓗᓕᕆᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᖃᖅᑐᒧᑦ ᒥᓂᔅᑕ.  

 

ᑕᐃᒪᓐᓇ ᓂᕈᐊᕐᓂᖃᖅᑎᓪᓗᒍ ᑐᓴᖃᑦᑕᓚᐅᕋᒪ 

ᐅᓄᖅᑐᓂᒃ ᓂᕈᐊᖅᑎᓐᓂᒃ ᐃᒡᓗᓕᕆᓂᐅᑉ ᒥᔅᓵᓄᑦ. 

ᐊᐱᖅᑯᑎᒃᑲ ᐅᓪᓗᒥ ᑕᐅᑐᒐᖃᕐᓂᐊᕐᒪᑕ 

ᐃᖅᑲᓇᐃᔭᖅᑏᑦ ᐃᒡᓗᓕᖏᓐᓂᒃ ᑖᓐᓇ ᐅᓄᖅᑐᓂᒃ 

ᓄᓇᕗᒻᒥ ᐊᒃᑐᖅᓯᓯᒪᒻᒪᑦ.  

 

ᐅᖃᖅᑏ, ᑕᐃᒪ ᒥᓂᔅᑕ ᖃᐅᔨᒪᒻᒪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᓂᕐᒧᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᒻᒪᑦ ᖃᔅᓯᑲᓪᓚᓐᓂᒃ 

ᐊᑐᓕᖅᑎᑦᑎᓂᕐᒧᑦ ᒐᕙᒪᒃᑯᑦ ᓯᕕᑐᔪᒥᒃ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᓂᕐᒧᓪᓗ 

ᐅᐸᓗᖓᐃᔭᐅᑎᖓᓂᒃ.  

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᔭᒃᓴᖏᑦ 

ᐸᕐᓇᐅᑎᖏᑦ 1,500-ᓂᒃ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᔭᕆᐊᖃᕐᒪᑕᒎᖅ ᓄᓇᕗᓕᒫᒥ. ᑖᓐᓇ 

ᓈᓴᐅᑎᖓ 21 ᐸᕐᓇᐅᑎᖏᓐᓂᒃ, ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓂ ᑮᓇᐅᔭᓕᕆᔨᒃᑯᓐᓂ 

ᐱᓕᕆᖃᑎᖃᖁᔨᓯᒪᒻᒪᑕ ᕿᒥᕐᕈᓂᕐᒧᑦ 

ᐊᓯᔾᔩᓗᑎᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖏᓐᓂᒃ ᐊᑐᐊᒐᖓᓂᒃ.  

 

ᑕᐃᒪ ᐅᐸᒐᓱᒃᑕᖓ ᐃᑲᔪᖅᑐᑦᑎᐊᖅᐸᕋ, 

ᐅᒃᐱᕆᒐᒃᑯ ᓈᒻᒪᖏᓐᓂᖃᐅᕐᒪᑦ 

ᐃᓗᐊᓐᖏᓐᓂᖃᐅᖅᖢᓂᓗ. ᒥᓂᔅᑕ 

ᐅᖃᕆᐊᕈᓐᓇᖅᐸ ᒪᓕᒐᓕᐅᕐᕕᖕᒧᑦ 

ᖃᓄᐃᓕᖓᓕᕐᒪᖔᑕ ᑖᓐᓇ ᐱᓕᕆᐊᖑᔪᖅ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑖᔅᓱᒥᖓ 

ᐊᐱᕆᖕᒪᑦ. ᐄ, ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᓪᓗ ᐊᒻᒪ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᑕᒪᑐᒥᖓ ᐱᓕᕆᐊᖃᐃᓐᓇᖅᑐᒍᑦ 

ᑲᔪᓰᓐᓇᕐᓂᐊᖅᖢᓂᓗ ᕿᓂᕐᓂᖅ ᖃᓄᖅ 

ᐃᒡᓗᑭᒃᓴᕐᓂᖅ ᐊᒻᒪ ᐱᓕᕆᔨᓄᑦ 

ᐃᒡᓗᖃᕆᐊᖃᕐᓂᖅ ᖃᓄᖅ 

ᐋᖅᑭᒋᐊᕐᕕᒃᓴᖅᑕᖃᕐᒪᖔᑦ. ᑕᒪᓐᓇ ᑲᔪᓰᓐᓇᖅᑐᖅ 

ᐅᑉᓗᒥ ᐊᒻᒪ ᓇᓗᓇᓐᖏᑦᑐᖅ ᐊᖃᒍᓗ ᑕᐅᕗᖓᓗ 

ᐅᑉᓗᓄᑦ ᑲᔪᓯᓂᐊᖅᑐᖅ ᕿᓂᕐᓂᖅ ᐱᐅᓂᖅᓴᓂᒃ 

ᐃᒡᓗᖃᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐸᕐᓇᐅᑎᐅᑉ ᓈᓴᐅᑎᓕᒃ 22−ᖓᓂ 

ᐱᕕᖃᖅᑎᑦᑎᒻᒪᑕ ᒐᕙᒪᒃᑯᑦ “ᕿᒥᕐᕈᖁᓪᓗᒋᑦ 

ᒫᓐᓴᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᓂᑦ 

ᐊᑭᓕᖅᓱᐃᒍᑕᐅᔪᓂᑦ ᐃᑲᔫᑕᐅᔪᓂᓪᓗ 

ᓇᓗᓇᐃᖅᑕᐅᖁᓪᓗᒍ ᐃᑲᔫᑎᐅᔭᕆᐊᖃᖅᑐᓂᑦ 

ᐃᖅᑲᓇᐃᔭᖅᑎᓄᑦ ᐃᒡᓗᓂ ᐊᑐᖅᑐᐃᑦ 

ᐊᔭᐅᕆᐊᖅᑕᐅᖁᓪᓗᒋᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ 

ᒪᑯᓄᖓ ᓇᒻᒥᓂᖅ ᐊᑐᖅᑐᐊᒐᓄᑦ ᐅᕝᕙᓘᓐᓃᑦ 

ᓇᒻᒥᓂᖅ ᐊᖏᕐᕋᖃᕐᓂᕐᒧᑦ.” 

 

ᑕᐃᒪ ᓇᓗᓇᓐᖏᑦᑎᐊᓚᐅᕐᒪᑦ ᓂᕈᐊᕐᓇᐅᑎᓪᓗᒍ 

ᐅᑉᐱᕆᒐᒃᑯ ᐊᒃᓱᕈᒃᑲᓐᓂᕆᐊᖃᕐᓂᑎᓐᓂᒃ 

ᐃᑲᔪᕆᐊᒃᑲᓐᓂᖁᓪᓗᑕ ᐃᖅᑲᓇᐃᔭᖅᑎᑦᑎᓐᓂᒃ 

ᑕᒪᒃᑯᑎᒎᓇ, ᐱᓗᐊᖅᑐᒥ ᑲᐃᒃᑯᐊ 

ᑮᓇᐅᔾᔭᓵᓗᐊᓐᖏᓂᖅᓴᐃᑦ. ᐅᖃᖅᑏ 

ᐱᒋᐊᕈᑎᑦᑎᐊᕙᐅᒐᔭᖅᑐᖅ ᐃᒡᓗᖁᑎᒥᒧᑦ 

ᐃᑲᔫᑎᑕᖃᓕᖁᓪᓗᒍ ᑕᐃᒃᑯᓄᖓ 

ᐃᖅᑲᓇᐃᔭᖅᑎᓄᑦ ᓇᒻᒥᖅ ᐊᖏᕋᖃᖅᑎᐅᔪᓄᑦ 

ᐅᕝᕙᓘᓐᓃᑦ ᓇᒻᒥᓂᖅ ᐊᑐᖅᑐᐊᒐᖃᖅᑐᓄᑦ 

ᐃᑲᔫᑎᑖᕆᕙᒃᑕᖏᑦ ᐊᓯᔾᔨᓚᐅᖅᓯᒪᓐᖏᒻᒪᑕ 

ᐅᑭᐅᒐᔭᐅᓕᖅᑐᓂ. 

 

ᑕᐃᒪᓕ ᒫᓐᓇ ᐅᓪᓗᒥ $400 ᑕᖅᑭᑕᒫᑦ 

ᐃᑲᔫᑕᐅᖃᑦᑕᕐᒪᑦ, ᑭᓯᐊᓂ ᒥᑭᑦᑐᑯᓗᖕᒥᒃ ᓴᓂᐊᓂ  

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑐᓄᑦ 

$1,000−ᓗᐊᖅᑐᓂᑦ ᐃᑲᔫᓯᐊᖃᑦᑕᕐᖓᑕ 

ᑕᖅᑭᑕᒫᑦ. ᑖᓐᓇ ᐊᔾᔨᒌᓐᖏᑦᑐᖏᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᒡᓗᖓᓃᒍᓐᓃᖅᑐᑦ 

ᓇᖕᒥᓂᖃᕈᓐᓇᖅᑑᒐᓗᐊᑦ ᐱᔪᒪᔪᓐᓃᕈᑕᐅᖃᑦᑕᕐᒪᑦ.  

 

ᑕᐃᒪᓕ ᑕᒪᓐᓇ 

ᐅᓄᕐᓂᖓ ᐅᓄᖅᓯᒋᐊᕆᐊᖃᕐᓂᖓ ᐃᓱᒫᓗᒃᑲᒪ 

ᑖᓐᓇᓗ ᐊᑭᓕᕆᐊᖃᖅᑰᕋᑦᑎᒍᑦ ᑕᒪᒃᑯᐊ 

ᑐᐊᕕᕐᓂᓐᖏᓐᓂᖅᓴᐃᑦ 

ᓯᕗᓪᓕᐅᑎᓯᒪᓐᖏᓐᓂᖅᓴᐃᑦ 

ᐱᓕᕆᐊᕆᓐᖏᖔᕐᓗᒋᑦ. ᒐᕙᒪᒃᑯᓪᓕ ᖃᓄᖅ 

ᐃᓱᒪᒋᔭᖃᖅᐸᑦ ᑕᒪᑐᒥᖓ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊᖏᓛᒃ ᐃᒡᓗᓕᕆᔨᕐᔪᐊᒃᑯᑦ 

ᑕᒪᒃᑯᓂᖓ ᐱᓕᕆᐊᖃᕋᑉᑕ ᖃᓄᖅ 

ᓇᖕᒥᓂᖃᓕᖅᐹᓪᓕᕈᓐᓇᕐᒪᖔᑦ ᐃᓛᒃ 

ᐃᒡᓗᓕᕆᔨᒃᑯᓐᓂᑦ ᐊᓂᓗᑎᒃ ᓇᖕᒥᓂᖅ 

ᐃᒡᓗᖃᓕᕈᓐᓇᓐᖏᒻᒪᖔᑕ ᒐᕙᒪᒃᑯᓐᓄᑦ ᐱᓕᕆᔪᑦ. 

ᑕᒪᓐᓇ ᑲᔪᓯᔪᖅ ᓱᓕ 

ᐱᓕᕆᐊᕇᓐᓇᕐᓂᐊᖅᖢᑎᒍᓪᓗᔭ 

 

ᑕᒪᒃᑯᐊ ᓇᖕᒥᓂᖅ ᐃᒡᓗᖃᓕᕈᓐᓇᖅᓯᓇᔭᕐᒪᖔᑕ 

ᖃᓄᖅ ᐱᕚᓪᓕᕐᓂᖅᓴᐅᔪᓐᓇᕐᒪᖔᑦᑕᓗ ᖃᓄᖅ 

ᑕᒪᓐᓇ ᓯᕗᓪᓕᐅᑏᓐᓇᕐᓂᐊᕋᑉᑎᒍᑦ. ᑕᒪᒃᑯᐊ 

ᓇᖕᒥᓂᖅ ᐃᒡᓗᖃᕈᒪᔫᒐᓗᐊᑦ ᐊᔪᓕᐅᖅᑲᔪᑦ ᖃᓄᖅ 

ᐊᔪᓕᐅᖅᑲᕈᓐᓃᕋᔭᕐᒪᖔᑕ. ᑕᒪᓐᓇ 

ᐱᓕᕆᐊᕇᓐᓇᖅᑕᕗᑦ. ᐃᑲᔫᑏᓪᓗ ᖃᓄᖅ 

ᐋᖅᑭᒃᑲᓐᓂᕆᐊᖃᕐᓂᖏᓐᓂᒃ. 

 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ 

ᑕᒪᑐᒥᖓ ᐅᖃᐅᓯᖃᐃᓐᓇᖅᑐᒍᑦ ᖃᓄᖅ 

ᐋᖅᑭᒋᐊᕐᕕᒃᑕᖃᕈᓐᓇᕐᒪᖔᑦ ᐃᑲᔫᑕᐅᕙᒃᑐᑦ 

ᓇᐅᒃᑯᑦ ᐊᖏᒡᓕᒋᐊᕆᐊᖃᖅᐸᑦ ᓇᐅᒃᑯᑦ 

ᑎᑯᖅᓯᒋᐊᕆᐊᖃᕐᓂᖏᑦ ᑕᒪᒃᑯᐊ ᑲᔪᓰᓐᓇᖅᑐᑦ  

ᐱᓕᕆᐊᕆᓂᕆᔭᕗᑦ. ᑐᓴᕈᒥᓇᖅᑐᖅᑕᖃᓕᖅᐸᓪᓗ 

ᑕᒪᑐᒥᖓ ᒥᒃᓵᓄᑦ ᓇᓗᓇᓐᖏᑦᑐᖅ 

ᓴᖅᑭᑦᓯᔪᒫᕆᕗᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓇᓱᐊᕈᓯᐅᓚᐅᖅᑐᒥᒃ ᑖᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᑖᒃᑯᓄᖓ ᓇᖕᒥᓂᖃᕐᓂᕐᒧᑦ 

ᑲᑎᓐᖓᔪᓂᑦ ᐃᓱᒪᔪᓄᑦ. 

ᖁᕕᐊᓱᑦᑐᒻᒪᕆᐅᓚᐅᖅᑐᖓ  

ᐊᒥᓱᒻᒪᕆᐅᔪᓂᑦ ᐅᐸᑦᑐᓂᑦ 

ᐱᔪᒪᓂᕆᔭᖃᖅᑐᓂᓪᓗ. ᑖᓐᓇ ᐱᕕᖃᑦᑎᐊᖅᑰᕐᒪᑦ 

ᐃᖅᑲᓇᐃᔭᖅᑏᑦ ᓇᖕᒥᓂᖃᓕᕈᓐᓇᖁᓪᓗᒋᑦ, 

ᐱᓗᐊᖅᑐᒥᒃ ᒪᒃᑯᓐᓂᖅᓴᐃᑦ ᐃᒪᓐᓇ 

$500,000−ᓂᒃ ᐊᑭᓕᒃᓴᓂᒍᓐᓇᓐᖏᑲᓚᐅᖅᑐᑦ.  

 

ᑕᐃᒪ ᒥᓂᔅᑕ ᖃᐅᔨᒪᓂᐊᕐᒪᑦ ᐃᒡᓗᓕᕆᔨᕐᔪᐊᒃᑯᑦ 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᓇᓗᓇᐃᖅᓯᓚᐅᕐᒪᑦ, 

ᐃᒡᓗᓕᕆᔨᕐᔪᐊᒃᑯᒡᒎᖅ $14.394 ᒥᓕᐊᓂᑦ 

ᐃᒡᓗᓂᑦ ᓂᐅᕕᓚᐅᕐᒪᑕ ᓂᐅᕕᐅᑎᒋᓂᐊᖅᑕᒥᓂᒃ 

ᐃᒡᓗᖁᑎᒥᒃ2016-2017 ᐊᕐᕌᒍᖓᓂ. ᓈᓴᐅᑎᒃᑲ 

ᓱᓕᑉᐸᑕ ᓄᓇᕗᑦ ᒐᕙᒪᒃᑯᓐᓂ ᐊᑕᖏᕐᓗᒋᑦ 

ᐊᑭᓕᖅᑕᐅᓂᐊᕐᒪᑦ ᑖᒃᑯᐊ 

ᓂᐅᕕᐊᖑᔪᐃᓐᓇᓕᒫᖑᑉᐸᑕ ᐃᒡᓗᐃᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ 

ᐅᓂᒃᑳᒃᑲᓐᓂᕈᓐᓇᕆᐊᒃᓴᖅ ᐅᐱᕐᖔᖅ 

ᑲᑎᒪᓛᕐᓂᑎᓐᓂ ᑖᒃᑯᐊ ᒪᓕᒐᓕᐅᖅᑎᓕᒫᑦ 

ᐃᓱᒪᒃᓴᖅᓯᐅᕈᓐᓇᓂᐊᕐᒪᑕ ᑖᓐᓇ 

ᑲᔪᓯᔭᕆᐊᖃᕐᒪᖔᑦ ᐅᕝᕙᓘᓐᓃᑦ 

ᐊᖏᓪᓕᒋᐊᕆᐊᖃᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓚᐅᕐᒥᔪᖓᑦᑕᐅᖅ  

ᐅᐸᑦᑐᒐᓚᐅᕐᓂᕐᒪᑕ ᑕᐃᑲᓂ ᑲᑎᒪᓂᐅᔪᒥᒃ 

ᑐᓴᒃᑲᓐᓂᕆᐊᖅᑐᖅᑐᑎᑦ ᑖᒃᑯᐊ 

ᓇᒻᒥᓂᖅᑖᕆᔭᐅᔪᓐᓇᖅᑐᑦ ᑲᑎᒪᔪᑦ. ᐄ, 

ᑕᐃᒪᐃᑦᑐᓂᑦ ᑕᑯᖃᑦᑕᒃᑲᓐᓂᕈᒪᒐᒪ ᓄᓇᓕᖕᓂ 

ᐊᓯᖏᓐᓂ ᐃᖃᓗᐃᑦ ᓯᓚᑖᓂ. ᑖᓐᓇ 

ᐱᕕᖃᕐᕕᐅᒻᒪᑦ, ᐊᑐᐃᓐᓇᐅᑎᓪᓗᒍ ᐃᓄᖕᓂᑦ 

ᐃᓅᓐᖏᑦᑑᒐᓗᐊᓂᓪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᓂᐅᕕᕈᓐᓇᕐᓗᑦ 

ᐊᑭᓪᓚᑦᑖᖓᓂᑦ ᐊᑭᓖᓗᑎᑦ. ᓂᕆᐅᑦᑎᐊᖅᐳᖓᓗ 

ᑭᓯᐊᓂ ᐅᖃᕈᓐᓇᓐᖏᑦᑐᖓ ᐅᐱᕐᖔᖑᓂᐊᕐᒪᑦ 

ᑭᓯᐊᓂ ᐅᓂᒃᑳᕋᒃᓴᖅᑕᖃᓕᖅᐸᑦ ᓂᕆᐅᑦᑎᐊᖅᐳᖓ 

ᐅᓂᒃᑳᕆᐊᕐᓂᐊᕆᐊᒃᓴᖅ ᓈᒻᒪᑦᑐᓂᑦ ᑖᒃᑯᓄᖓ 

60-ᓂᑦ ᐊᖏᕐᕋᐅᔪᓂᑦ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᕋᑖᖅᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ. 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ 

ᒪᓕᒐᓕᐅᖅᑎ,  

ᒥᔅᑐ ᒪᐃᓐ. 

 

ᐊᐱᖅᑯᑦ 012 - 5(1): ᐅᖅᓱᐊᓗᐃᑦ ᐊᑭᖏᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ, ᐊᐱᖅᑯᑏᒃᑲ ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. ᑖᒃᑯᐊ ᐱᓕᕆᕝᕕᖓ 

ᑲᒪᒋᔭᖃᕐᒪᑦ ᒐᕙᒪᒃᑯᑦ ᐅᖅᓱᐊᓗᓕᕆᔨᒃᑯᖏᓐᓂᑦ.  

 

ᑖᓐᓇ ᐅᖅᓱᐊᓘᑉ ᐊᑭᖓ ᐊᒃᑐᖅᓯᓱᖑᒻᒪᑦ 

ᓄᓇᕗᒻᒥᐅᓕᒫᓂᑦ ᐊᖑᓇᓱᑦᑎᐅᒐᓗᐊᕈᕕᑦ, 

ᓇᒻᒥᓂᖃᖅᑎᐅᒐᓗᐊᕈᕕᓪᓗ ᐅᕝᕙᓘᓐᓃᑦ 

ᖃᖓᑕᓲᑉ ᑖᒃᑯᓄᖓ ᖃᖓᑕᓲᖅᑎᓄᑦ ᑖᓐᓇ 

ᐊᒃᑐᐃᓯᓯᒪᒻᒪᑦ ᓄᓇᕗᒻᒥᐅᓕᒫᑦᑎᐊᓂᒃ. ᐊᕐᕌᒍᑕᒫᑦ 

ᓄᓇᕗᑦ ᒐᕙᒪᒃᑯᖏᑦ ᐊᓯᔾᔩᖃᑦᑕᕐᒪᑕ ᐅᖅᓱᐊᓗᐃᑦ 

ᐊᑭᖏᓐᓂᒃ ᑭᖑᓪᓕᖅᐹᒥ ᔮᓐᓄᐊᕆ 27, 2017-

ᒥᐅᓚᐅᖅᑐᖅ ᐊᑭᑦᑐᕆᐊᕐᓂᖅ ᐊᑭᖓᓂᒃ.  

 

ᐅᖃᖅᑏ, ᐊᒻᒪᓗ ᑳᓐᑐᕌᖅᑖᕈᒪᔾᔪᑎᓄᑦ 

ᓴᖅᑭᑕᐅᕋᑖᓚᐅᖅᑐᖅ ᑖᓐᓇ ᐊᖅᓱᐊᓗᒻᒥ ᑕᐃᓐᓇ 

ᐅᖃᕐᓂ ᓄᓇᕗᒻᒥ ᓄᓇᓕᓕᒫᑦ ᒪᑐᓚᐅᕐᒪᑦ 

ᑳᓐᑐᕌᑖᒥᒋᐊᔅᓴᖅ ᕕᕗᐊᕆ 12, 2018-ᖑᑎᓪᓗᒍ.  

ᑐᑭᓯᐅᒪᓪᓗᖓᓗ ᑳᓐᑐᕌᑖᖅᑐᖃᖅᓯᒪᓕᖅᑐᖅ 

ᑲᖏᖅᖠᓂᕐᒥᒃ ᑐᖅᑲᖅᑕᕐᕕᖃᖅᑐᓂ AV Nunavut 

Fuels ᐊᑎᖓ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐸ ᖃᖓ ᒐᕙᒪᒃᑯᑦ 

ᐅᖃᐅᓯᖃᕐᓂᐊᓕᕐᒪᖔᑕ ᑕᒫᓂ ᐊᕐᕌᒍᒥ ᐅᖅᓱᐊᓘᑉ 

ᐊᑭᒋᓂᐊᖅᑕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒪᒥᐊᓇᖅ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ 

ᑭᐅᖁᑐᐃᓐᓇᖅᑲᐅᔭᕋᓗᐊᕋ.  

 

>>ᐃᓪᓚᖅᑐᑦ 

 

ᑖᒃᑯᐊ ᐅᖅᓲᑉ ᒥᒃᓵᓄᑦ ᒫᓐᓇ 

ᐊᑭᑦᑐᕆᐊᕐᓂᐊᕐᒪᖔᖅ ᐊᑭᑭᓪᓕᒋᐊᕐᓂᐊᕐᒪᖔᓪᓗ 

ᐅᖃᕐᓂᖅ ᐊᔪᖅᐳᖓ ᑕᒪᒃᑯᐊ ᐅᖅᓱᐃᑦ 

ᓂᐅᕕᐊᖑᐊᓂᒃᓯᒪᓐᖏᒻᒪᑕ ᓱᓕ ᑕᕝᕙᓂ ᐅᑭᐅᒥ 

ᐊᑐᕐᓂᐊᖅᑕᕗᑦ. ᑕᐃᒃᑯᐊ ᓇᓗᓇᐃᖅᓯᒪᓕᖅᐸᑕ 

ᓄᓇᓕᓐᓄᓪᓗ ᑎᑭᓯᒪᓕᖅᐸᑕ ᑕᒪᒃᑯᐊᓗᑦᑖᑦ 

ᐊᑭᖏᑦ ᐊᔾᔨᒌᓐᖏᑦᑑᑕᐅᓲᖑᒻᒪᑕ ᐊᑭᑦᑐᕆᐊᕈᑏᑦ 

ᐊᑭᓗᒃᓯᒋᐊᕈᑏᓪᓗ. ᑕᒪᒃᑯᐊ ᓇᓗᓇᐃᖅᐸᑕ 

ᓇᓗᓇᕈᓐᓃᕈᒫᖅᐳᖅ ᐅᖅᓱ ᐊᑭᒡᓕᒋᐊᕈᒫᕐᒪᖔᖅ 

ᐊᑭᑦᑐᕆᐊᕈᒫᕐᒪᖔᑦ. ᑭᓯᐊᓂ ᒫᓐᓇ ᑕᒪᒃᑯᐊ 

ᖃᐅᔨᔭᕆᐊᖃᖅᑕᕗᑦ ᖃᐅᔨᔾᔪᑎᒋᔭᕆᐊᖃᖅᑕᕗᑦ 

ᓇᓗᓇᕐᓂᖏᓐᓄᑦ.  

 

ᐊᓯᔾᔨᔾᔮᖏᑦᑐᖅ ᒫᓐᓇ ᐅᖃᖁᓐᓇᖅᐳᖓ ᐅᖅᓲᑉ 

ᐊᑭᐊ. ᐊᑭᑦᑐᕆᐊᕈᒫᓕᖅᐸᑦ ᐊᑭᑭᒡᓕᒋᐊᕈᒫᖅᐸᓪᓗ 

ᓇᓗᓇᐃᕌᓗᖃᕆᕗᖅ. ᒫᓐᓇ ᑕᒪᒃᑯᐊ ᖃᐅᔨᒪᔾᔪᑏᑦ 

ᖃᐅᔨᒪᓐᖏᓐᓇᑉᑎᒍᑦ ᓱᓕ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᖢᒍ ᑖᔅᓱᒥᖓ ᑭᐅᖕᒪᑦ. 

ᐊᑭᕿᒡᓕᒋᐊᕈᒥᓇᖅ ᐊᖑᓇᓱᒋᐊᖅᑐᐊᓘᖃᑦᑕᕋᑦᑕ 

ᐃᒡᓗᖃᖅᖢᓂᓗ ᑖᓐᓇ. ᐊᓕᐊᓇᐃᑦᑎᐊᒐᔭᖅᐳᖅ 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᒪᐃᓐ (ᑐᓵᔨᑎᒍᑦ): ᑲᔪᓯᓗᖓ, ᑕᖅᑭᓄᑦ ᐊᒥᓱᓄᑦ 

ᑐᓴᐅᒪᓕᕋᑦᑕ ᒐᕙᒪᑐᖃᒃᑯᑦ ᐸᕐᓇᐅᓯᐅᖅᓯᒪᒻᒪᑕ 

ᒪᑯᐊ ᐃᓯᐊᖅᑭᕐᓘᑏᑦ 

ᑖᒃᓰᔭᐅᑕᐅᖃᑦᑕᓂᐊᓕᕐᓂᕋᖅᑕᐅᓪᓗᓂ. 

ᐅᖃᖅᑲᐅᒐᒪ 

ᒐᕙᒪᒃᑯᑦ ᑳᓐᑐᕌᑖᕋᓱᓐᓂᕐᒧᑦ ᑐᕌᖓᔪᑦ ᒪᑯᓄᖓ 

ᐅᖅᓱᐊᓗᓐᓄᑦ ᓄᓇᕗᑦ ᓄᓇᓕᓕᒫᖏᓐᓄᑦ 

ᒪᑐᓚᐅᖅᓯᒪᖕᒪᑦ ᒫᓐᓇᓵᒃᑯᑦ 

 

ᓈᓴᐅᑎᓕᒃ 5.13 ᐅᖃᖅᓯᒪᔪᑦ ᑲᒻᐸᓃᑦ 

ᑐᒃᓯᕋᐅᑎᓂᒃ ᑐᓂᓯᓂᐊᖅᑐᑦ ᑮᓇᐅᔭᖅᑐᕈᑎᓂᒃ 

ᐃᓕᓯᖃᓯᐅᔾᔨᖁᓪᓗᒋᑦ ᑕᒪᒃᑯᓄᖓ 

ᐃᓯᐊᖅᑭᓪᓗᓐᓄᑦ ᑖᒃᓰᔭᐅᑎᔅᓴᓂᒃ. ᐅᖃᖅᑏ, ᑕᐃᒪ 

ᓄᓇᕗᑦ ᒐᕙᒪᒃᑯᑦ ᐅᓄᒃᑲᓂᖅᑐᓂᒃ 

ᑮᓇᐅᔭᐃᓂᐊᕐᒥᔪᑦ ᐊᑭᓕᖅᑕᐅᔭᕆᐊᖃᕐᒪᑦ 

ᑭᓇᒃᑯᓐᓄᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᐃᓄᖕᓄᑦ 

ᑲᒻᐸᓂᐅᔪᓄᓪᓘᓐᓃᑦ ᐊᒻᒪᓗ ᓂᐅᕕᖅᐸᑦᑕᕗᑦ  

ᑕᒪᒃᑯᐊ ᐊᑭᑦᑐᕆᐊᕈᑎᒋᔭᐅᓚᕿᓗᑎᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᒐᕙᒪᒃᑯᑦ 

ᖃᓄᐃᓕᖓᒻᒪᖔᖅ ᑕᒪᓐᓇ ᐃᓯᐊᕿᕐᓗᒻᒧᑦ 

ᑖᒃᓰᔭᐅᑎ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᕆᔪᓐᓇᑐᐃᓐᓇᑕᒃᑲᐃᒃᑯᐊ ᐅᖅᓱᐊᓗᓐᓄᑦ 

ᑐᕌᖓᔪᑦ ᐃᓘᓐᓇᖓ ᑖᓐᓇ ᐃᓯᐊᕿᕐᓗᒃ 

ᐱᔾᔪᑎᒋᓪᓗᒍ. 

 

ᒫᓐᓇᐅᔪᖅ ᑐᑭᓯᓇᓐᖏᑦᑐᖅ ᑕᐃᓐᓇ ᐃᓯᐊᕿᕐᓘᑦ 

ᑖᒃᓰᔭᐅᑎ ᖃᔅᓯᐅᓂᐊᕐᒪᖔᖅ ᖃᔅᓯᑐᕐᓂᐊᕐᒪᖔ 

ᑕᒪᒃᑯᐊᕈᓘᔭᐃᑦ ᖃᐅᔨᒪᓐᖏᓇᑦᑎᒃᑯᑦ. ᑖᓐᓇ 

ᑭᐅᔪᓐᓇᓐᖏᑕᕋ ᑭᓯᐊᓂ ᓈᓴᐅᑎᓂᒃ ᐱᑎᑕᐅᒍᑦᑕ 

ᑲᓇᑕᐅᑉ ᒐᕙᒪᒃᑯᖏᓐᓂ ᖃᖓ ᖃᔅᓯᓪᓗ ᑕᒪᒃᑯᐊ 

ᐃᓯᐊᕿᕐᓗᓐᓄᑦ ᑖᒃᓯᐅᑏᑦ ᐱᒋᐊᕐᓂᐊᕐᒪᖔᖅ  

ᖃᔅᓯᑐᕐᓂᐊᕐᒪᖔᓪᓗ ᓄᓇᕗᒻᒥ. ᑕᒪᒃᑯᐊ 

ᐱᓚᐅᖅᑎᓐᓇᑎᒍ ᒫᓐᓇ ᑭᐅᔪᓐᓇᓐᖏᑦᑐᒍᑦ 

ᑕᒪᒃᑯᓂᖓ ᐊᐱᖅᑯᑎᒋᔭᐅᔪᓂᒃ ᒫᓐᓇ ᐊᒻᒪᓗ 

ᐱᑕᖃᓕᖅᐸᑦ ᖁᕕᐊᓱᓛᕐᓂᐊᖅᑐᖓ ᑕᒪᒃᑯᐊ 

ᐅᓂᒃᑲᐅᓯᕆᓂᐊᓕᕈᒃᑭᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᖑᓪᓕᖅᐹᕆᓂᐊᕐᓗᒍ ᑭᕼᐃᐊᓂᐅᒐᒥ (ᑐᓵᔨᑎᒍᑦ) 

ᒥᓂᔅᑕ ᖃᐅᔨᒪᒻᒥᔪᖅ ᑲᓇᑕᐅᑉ ᒐᕙᒪᒃᑯᖏᑦ ᓄᑖᑦ 

ᐱᖁᔭᐅᑉ ᐊᔾᔨᖓᓂᒃ ᖃᐃᑦᑎᓚᐅᕐᒪᑦ, 

ᐅᕝᕙᐅᓪᓗᓂ, ᐱᔾᔪᑎᒋᓪᓗᒍ ᑖᒃᓰᔭᐅᑏᑦ 

ᐃᓯᐊᕿᕐᓗᖕᓄᑦ ᐋᑐᕚᒧᓪᓗ ᑖᓐᓇ ᑕᐃᔭᐅᓪᓗᓂ 

ᒑᓰᑦ ᐳᔪᕐᓗᐃᑦ ᐊᑭᖏᑦᑕ ᐱᖁᔭᖓ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᑦ ᑮᓇᐅᔭᓕᕆᓂᕐᒧᑦ 

ᒥᓂᔅᑕᕆᔭᐅᔪᒧᑦ ᑐᑭᓕᐊᕆᓂᐊᕐᓗᑎᒃ ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᒋᓂᐊᖅᑕᖓᓂᒃ ᒐᕙᒪᑐᖃᒃᑯᑦ 

ᐃᓯᐊᕿᓪᓗᕐᓄᑦ ᑖᒃᓰᔭᐅᑎᒥᒃ ᐱᖁᔭᒃᓴᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓯᐊᕿᕐᓗᖕᒧᑦ ᑖᒃᓰᔭᐅᑏᑦ 

ᐊᒻᒪᓗ ᖃᓄᖅ ᐅᕙᑦᑎᓐᓂᑦ ᐊᑦᑐᐃᓂᐊᕐᒪᖔᑦ 

ᐱᓕᕆᐊᕆᔭᕗᑦ ᑮᓇᐅᔭᓕᕆᔨᒃᑯᓐᓄᑦ, 

ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᓯᕗᓕᖅᑎᐅᑉ ᑎᑎᕋᕐᕕᐊᓄᑦ. 

ᖃᐅᔨᓴᖅᑕᐅᑦᑎᐊᕐᓂᐊᖅᑐᒃᓴᐅᕗᑦ ᑖᒃᑯᓄᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᑖᓐᓇ ᐊᐱᖅᓱᕐᓂᕐᒧᑦ 

ᐃᑲᕐᕋᕆᔭᕗᑦ ᒫᓐᓇ ᐃᓱᓕᒻᒪᑦ. ᑕᐃᒪᐃᒻᒪᓪᓗ 

ᑲᔪᓯᕙᓪᓕᐊᓂᐊᖅᑐᒍᑦ ᑲᑎᒪᔾᔪᑎᒃᓴᑦᑎᓐᓄᑦ. 

ᑲᑎᒪᔾᔪᑎᒃᓴᕗᑦ ᓈᓴᐅᑎᖓ 7. ᑎᑎᖅᑲᑎᒍᑦ 

ᐊᐱᖅᑯᑎᑦ. ᑕᑯᓐᖏᓐᓇᒪ. ᑲᑎᒪᔾᔪᑎᒃᓴᖅ. 8. 

ᑎᑎᖅᑲᓄᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ, 

ᐱᑕᖃᓐᖏᑦᑐᖅ. 9. ᑭᐅᔾᔪᑎᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ ᐱᑕᖃᓐᖏᑦᑐᖅ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    66 

 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑲᑎᒪᔨᕋᓛᑦ ᐅᓂᒃᑳᖓᑦ 1 - 5(1). 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᒡᓗ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ* 

 

ᑲᑎᒪᔨᕋᓛᑦ ᐅᓂᒃᑳᖓᑦ 001 - 5(1): ᐅᓂᒃᑳᖅ 

ᑲᑎᒪᔨᕋᓛᓕᐅᖅᑎᑦ ᐋᖅᑭᒃᓯᒪᖁᔭᐅᔪᓂᑦ 

ᑐᑭᑖᕈᑕᐅᔪᓂᓪᓗ 

ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᑕᓪᓕᒪᖓᓐᓂ 

ᒪᓕᒐᓕᐅᖅᑎᓄᑦ ᓄᓇᕗᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᖁᕕᐊᓱᑦᑐᖓ ᑎᒃᑯᐊᖅᓯᔩᑦ 

ᑲᑎᒪᔨᕋᓛᖏᑦᑕ ᐅᓂᒃᑳᖏᓐᓂᒃ ᓴᖅᑭᑦᑎᔪᓐᓇᕋᒪ 

ᐱᔾᔪᑎᒋᓪᓗᒋᑦ ᑲᑎᒪᔨᕋᓛᖑᐃᓐᓇᖅᑐᑦ ᑕᓪᓕᒪᑦ 

ᓄᓇᕗᒻᒥ ᒪᓕᒐᓕᐅᕐᕕᖕᒧᑦ. 

 

ᐅᖃᖅᑏ, ᖃᐅᔨᒪᔪᒃᓴᐅᕗᓯ ᒪᓕᒐᓕᐅᖅᑏᑦ 

ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖓᓃᑦᑐᖅ 

17 ᐅᖃᖅᓯᒪᖕᒪᑦ, ᓴᖅᑭᑦᑎᓗᑎᑦ ᑲᑎᒪᔨᕋᓛᓂᒃ 

ᐃᑲᔪᖅᑎᒋᔭᐅᓂᐊᖅᑐᓂᑦ ᖃᐅᔨᒪᔨᑕᐅᓂᐊᖅᑐᓂᒡᓗ 

ᑕᐃᒪᐃᓕᖓᓇᓱᓐᓂᐊᕋᓱᒋᓐᓈᕈᑎᑦ. ᓈᓴᐅᑎᓕᒃ 

83, ᓄᓇᕗᑦ ᒪᓕᒐᓕᐅᖅᑏᑦ ᒪᓕᒐᖏᓐᓂᑦ 

ᐅᖃᖅᓯᒪᔪᖅ, ᑲᑎᒪᔨᕋᓛᑦ ᓴᖅᑭᑕᐅᖁᓪᓗᒋᑦ 

ᐅᓂᒃᑳᖃᑦᑕᕐᓗᑎᒡᓗ ᐊᑐᓕᖁᔭᓕᐅᖃᑦᑕᕐᓗᑎᒡᓗ 

ᒪᓕᒐᓕᐅᕐᕕᖕᒧᑦ ᐊᒻᒪᓗ ᑖᒃᑯᐊ ᐃᓚᒋᔭᐅᖃᑕᐅᔪᑦ. 

 

ᐃᖅᑲᐅᒪᔪᒃᓴᐅᕗᓯ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ 

ᐱᖁᔨᕗᖔᖅᑎᒍᑦ ᓴᖅᑭᑕᐅᓚᐅᖅᓯᒪᔪᑦ 

ᓯᕗᓪᓕᖅᐹᒥ ᐅᓪᓗᒥ ᑲᑎᒪᕐᔪᐊᖅᑎᓪᓗᒋᑦ 

ᑕᓪᓕᒪᖓᓐᓂ ᒪᓕᒐᓕᐅᖅᑏᑦ.  

 

ᑲᑎᒪᔨᕋᓛᑦ ᐊᑕᐅᓯᐅᓐᖏᑦᑐᓂᑦ 

ᐱᓕᕆᐊᖃᖃᑦᑕᖅᐳᑦ ᒐᕙᒪᒃᑯᑦ ᐱᔾᔪᑎᒋᓪᓗᒋᑦ 

ᐅᑯᐊ ᐊᖅᑯᑎᒋᓪᓗᒋᑦ.  

 

 ᕿᒥᕐᕈᓇᑦᑎᐅᓪᓗᑎᑦ ᒪᓕᒐᒃᓴᓂᑦ; 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᖢᑎᑦ ᐱᓕᕆᕝᕖᑦ 

ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᑦ 

ᐊᑭᑐᔪᖅᑐᕈᑎᓂᒃ ᐱᓕᕆᐊᖑᓂᐊᖅᑐᓂᓪᓗ 

ᐸᕐᓇᐅᑎᖏᓐᓂᑦ; 

 

 ᑕᓚᕖᓴᒃᑯᑦ ᑕᑯᒃᓴᐅᑎᑕᐅᖃᑦᑕᖅᖢᑎᒃ 

ᐅᓂᒃᑳᓕᐊᓂᑦ ᐃᓛᒃᑰᖅᑐᓄᑎᑦ 

ᐱᓕᕆᔨᒋᔭᐅᔪᓄᑦ ᒪᓕᒐᓕᐅᕐᕕᒻᒧᑦ; ᐊᒻᒪᓗ 

 

 ᕿᒥᕐᕈᔭᐅᓂᖏᑦ ᐃᓄᓕᒫᖅᓯᐅᑎᓂᑦ 

ᐊᑐᐊᒐᓕᕆᓅᖓᔪᓂᑦ ᐊᓯᖏᓐᓂᓪᓗ 

ᑎᒃᑯᐊᖅᑕᐅᔪᓂᑦ ᒪᓕᒐᓕᐅᕐᕕᐅᑉ 

ᑲᑎᒪᔨᕋᓛᖏᓐᓄᑦ. 

 

ᑲᑎᒪᔨᕋᓛᑦ ᐱᓕᕆᓂᖏᑎᒍᑦ ᑕᖅᑲᒃᑯᓇᓐᖔᖅᑐᓂᒃ 

ᐱᓕᕆᖃᑕᐅᔪᓂᓪᓗ ᐅᖃᐅᓯᖃᖃᑕᐅᒍᓐᓇᖁᓪᓗᒋᑦ 

ᓄᑖᓂᑦ ᒪᓕᒐᒃᓴᓕᐅᓕᕌᖓᑕ. 

 

ᐅᖃᖅᑏ, ᑕᓚᕖᓴᒃᑯᑦ ᑐᓵᑎᑦᑎᓂᕆᔭᐅᔪᑦ 

ᑲᑎᒪᔨᕋᓛᓄᑦ ᖃᐅᔨᓴᖅᑎᒻᒪᕆᐅᑉ ᐅᓂᑳᖏᓐᓂᒃ 

ᐊᓯᖏᓐᓄᓪᓗ ᐱᓕᕆᔨᐅᔪᓄᑦ ᒪᓕᒐᓕᐅᕐᕕᒻᒧᑦ 

ᐱᕚᓪᓕᑎᑦᑎᕙᑉᐳᑦ ᒐᕙᒪᒃᑯᑦ 

ᓴᖅᑭᔮᖅᑎᑦᑎᓂᖏᓐᓂᒃ ᑭᐅᔭᕆᐊᖃᕐᓂᖏᓐᓂᓪᓗ. 

ᓇᓗᓴᐃᖅᐳᖓ ᑲᑎᓪᓗᒋᑦ 15−ᕌᖅᑐᑎᒃ 

ᑕᓚᕖᓴᖅᑯᑦ ᑐᓵᑎᑦᑎᓯᒪᓕᖅᐳᑦ ᑲᑎᒪᔨᕋᓛᑦ 

ᑭᐅᓪᓕᐅᓚᐅᖅᑐᒥ ᒪᓕᒐᓕᐅᖅᑎᐅᔪᓄᑦ. 

 

ᐅᖃᖅᑏ, ᑕᖅᑲᒃᑯᓄᖓ ᖃᐅᔨᒪᔭᐅᓂᐊᕐᒪᑦ ᐊᒻᒪᓗ 

ᓄᓇᕗᒻᒥᐅᑦ ᐅᓪᓗᒥ ᑲᑎᒪᕐᔪᐊᖅᑐᓂᑦ ᑕᑯᓐᓇᖅᑐᑦ 

ᒫᓐᓇ ᕿᒥᕐᕈᔪᒪᔪᒍᑦ ᑲᑎᒪᔨᕋᓛᑦ ᐊᑐᓂ 

ᖃᓄᐃᑦᑐᓂᑦ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ 

ᐋᖅᑭᒃᓯᒪᓂᖏᓪᓗ.  

 

ᓇᐅᑦᑎᖅᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᒪᕐᕈᓪᓗᐊᑖᖕᓂᒃ ᐊᒻᒪᓗ 

ᐊᑕᐅᓯᐅᓐᖏᑦᑐᓂᑦ ᐅᑭᐅᖅᑕᖅᑐᒥ ᑯᐊᐳᕇᓴᓐᓂᑦ 

ᐊᓯᖏᓐᓂᓪᓗ ᑎᒥᓐᖑᖅᑎᑕᐅᓯᒪᔪᓂᒃ. ᑲᑎᒪᔨᕋᓛᑦ 

ᕿᒥᕐᕈᓇᓐᓂᐊᖅᑐᑦ ᒐᕙᒪᒃᑯᑦ ᓵᑕᒃᓴᐅᓂᖏᓐᓄᑦ 

ᐊᒻᒪᓗ ᑕᓚᕖᓴᒃᑯᑦ ᐅᓂᒃᑳᓂᒃ 

ᕿᒥᕐᕈᓇᒋᖃᑦᑕᖅᑕᖏᑦ ᑕᒻᒪᖅᓯᒪᔪᖅᓯᐅᑎᑦ ᐊᒻᒪᓗ 

ᐊᓯᖏᑦ ᐃᒻᒥᑰᖅᑐᑦ ᒪᓕᒐᓕᐅᖅᑎᓕᒫᑦ ᑕᕝᕙᓂ 

ᐃᒃᓯᕚᖃᑕᐅᔪᑦ.  

 

ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᐃᓘᓐᓇᖏᑦ 

ᐃᒃᓯᕚᕐᕕᐅᔪᑦ ᒪᓕᒐᓕᐅᖅᑎᑐᐃᓐᓇᕐᓂᑦ. 

ᑲᑎᒪᔨᕋᓛᑦ ᐱᔭᒃᓴᖅᑖᖅᑎᑕᐅᓯᒪᕗᑦ 

ᕿᒥᕐᕈᓇᖃᑦᑕᕐᓗᒋᑦ ᐃᓘᓐᓇᖏᑦ ᐱᖁᔭᒃᓴᐃᑦ 

ᑐᒡᓕᐊᓂᓪᓗ ᐅᖃᓕᒫᖅᑕᐅᕌᓂᑦᑎᓪᓗᒋᑦ 

ᐱᓐᖏᑕᑐᐊᕆᓪᓗᒋᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ 

ᐱᖁᔭᕐᔪᐊᑦ ᐊᒻᒪᓗ ᒪᓕᒐᓕᐅᕐᕕᐅᑉ ᐱᖁᔭᒃᓴᖏᑦ 

ᑖᒃᑯᐊ ᑲᑎᒪᑐᐃᓐᓇᓂᕐᒨᖅᑕᐅᖃᑦᑕᕐᒪᑕ ᓈᓴᐅᑎᓕᒃ 

67(3) ᐊᒻᒪᓗ (4) ᓄᓇᕗᒻᒥ ᒪᓕᒐᓕᐅᖅᑏᑦ 

ᒪᓕᒐᖏᑦᑎᒍᑦ. 

 

ᐅᖃᖅᑏ, ᐊᒻᒪᓗ ᑕᒪᒃᑯᐊ ᒪᓕᒐᐃᑦ ᐅᑯᓇᓂ 

ᑎᑎᕋᖅᓯᒪᔪᑦ ᑲᑎᒪᔨᕋᓛᓄᑦ ᐅᖃᖅᓯᒪᔭᕆᐊᓖᑦ 

ᕿᒥᕐᕈᓇᒃᑎᐅᓗᑎᑦ ᒪᓕᒐᓂᑦ ᐊᒻᒪᓗ ᐊᓯᖏᓐᓂᒃ 

ᐱᖁᔭᖅᑎᒍᑦ ᒪᓕᒃᑕᐅᔭᕆᐊᖃᖅᑎᓯᒪᔪᓂᒃ 

ᖃᐅᔨᒪᔪᒃᓴᐅᕗᓯ ᐊᑕᐅᓯᐅᓐᖏᑦᑐᓂᒃ 

ᐅᖃᐅᓯᖃᖃᑦᑕᖅᓯᒪᔪᒍᑦ ᒪᓕᒐᖅᑎᒍᑦ. ᒥᓂᔅᑕᐃᑦ 

ᑲᑎᒪᔨᖏᑦ ᒪᓕᒐᖅᑎᒍᑦ 

ᐱᔪᓐᓇᓂᖅᑖᖅᑎᑕᐅᓯᒪᓪᓗᑎᑦ ᒪᓕᒐᓂᒃ 

ᑲᔪᓯᑎᑦᑎᓗᑎᑦ ᒪᓕᒐᓕᐅᖅᑎᓄᑦ 

ᐊᖏᖅᑕᐅᓯᒪᓐᖏᑦᑐᓂᒃ. ᑲᑎᒪᔨᕋᓛᑦ 

ᕿᒥᕐᕈᓇᒃᑎᐅᔪᑦ ᑖᒃᑯᓇᖓᑦ ᒪᓕᒐᓂᒃ 

ᐱᕐᔪᐊᖑᑉᐸᑕ ᑕᖅᑲᒃᑯᓄᖓᓗ ᑐᓴᕈᒪᒋᔭᐅᑉᐸᑕ 

ᐆᒃᑑᑎᒋᓗᒋᑦ ᑕᐃᒃᑯᐊ ᒥᓗᒃᓯᓂᕐᒧᑦ ᒪᓕᒐᓂᒃ 

ᐱᔾᔪᑎᓖᑦ.  

 

ᑲᑎᒪᔨᕋᓛᑦ ᐃᓅᓯᖃᑦᑎᐊᓂᕐᒧᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᐃᓕᖅᑯᓯᓕᕆᔨᒃᑯᓐᓂ, 

ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᒪᓕᒐᓕᕆᔨᓂᑦ, 

ᐊᒻᒪᓗ ᓄᓇᕗᒻᒥ 

ᓯᓚᑦᑐᖅᓴᕐᕕᒃ. ᐊᒻᒪᓗ, ᐅᖃᖅᑏ, ᒪᓕᒐᓕᐅᖅᑎᑦ 

ᐅᔾᔨᕆᓂᐊᖅᑐᑦ ᓵᓐᖓᓗᐊᓐᖑᐊᖅᑐᑦ ᐅᑯᓄᖓ 

ᐱᓕᕆᐊᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᒡᓗ 

ᐃᓄᓐᓂᒃ ᐊᒃᑐᐃᓂᐊᖅᑐᓂᒃ 

ᐱᔾᔪᑎᖃᓗᐊᓐᖑᐊᖅᑐᓂᒃ.  

 

ᓄᓇᓕᓐᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓂᒃ, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕝᕕᐊᓂ, 

ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ, ᐊᒻᒪᓗ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂ. ᐊᒻᒪᓗ ᐅᔾᔨᕆᓂᐊᕆᕗᓯ 

ᑖᒃᑯᐊ ᑲᑎᒪᔨᕋᓛᑦ ᓵᓐᖓᓗᐊᓐᖑᐊᖅᑐᑦ 

ᐱᓕᕆᕝᕕᖕᓄᑦ ᑎᒥᓐᖑᖅᑎᑕᐅᓯᒪᔪᓄᓪᓗ 

ᐱᖁᔭᕐᔪᐊᓕᕆᔨᐅᔪᓂᒃ ᐊᒻᒪᓗ ᐱᖁᑎᓂᒃ 

ᐊᐅᓚᑦᓯᔨᒋᔭᐅᔪᓂᒃ.  

 

ᒪᓕᒐᐃᑦ ᒪᓕᒋᐊᓖᑦ ᐱᔪᓐᓇᐅᑎᓄᓪᓗ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᓄᓇᕗᑦ 

ᒪᓕᒐᓕᐊᕐᕕᐊᑕ ᒪᓕᒐᖏᖕᓂᒃ  ᐊᒻᒪᓗ ᐊᓯᖏᓐᓂᒃ 

ᖃᐃᑕᐅᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕᒥᒃ ᑖᒃᑯᐊ 

ᐃᒃᓯᕚᖅᑎᖃᖃᑕᐅᔪᑦ.  

 

ᐅᖃᖅᑏ, ᑕᕝᕙ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ 

ᐊᒻᒪᓗ ᑕᐃᒪᓐᓂᖓᓄᑦ ᐱᖁᔨᕗᖓ ᑖᒃᑯᐊ 

ᐱᔭᐅᖁᓪᓗᒋᑦ ᐊᖏᖅᑕᐅᖁᓪᓗᒋᓪᓗ 

ᒪᓕᒐᓕᐅᖅᑎᒧᑦ ᐊᒻᒪᓗ ᑲᑎᒪᔨᕋᓛᑦ ᑕᓪᓕᒪᖓᓐᓂᒃ 

ᓄᓇᕗᒻᒥ ᒪᓕᒐᓕᐅᖅᑏᑦ ᒪᓕᒐᖏᑦ ᐅᑯᓄᖓ 

ᐅᐃᒍᔭᐅᓯᒪᔪᑦ ᐅᖃᓕᒫᖅᑕᐅᓯᒪᔪᑎᑐᑦ 

ᐱᔭᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑕᐃᒪ ᐱᖁᔨᕗᖔᖅᑐᖃᕐᒪᑦ 

ᑖᒃᑯᐊ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ ᐅᓂᒃᑳᖏᑦ 

ᒪᓕᒐᓕᐅᕐᕕᖕᒧᐊᖅᑕᐅᓂᖓ ᐊᖏᖅᑕᐅᖁᓪᓗᒍ 

ᐊᒻᒪᓗ ᐅᕙᓂ ᐃᒡᓗᒥ ᐊᑐᓕᖅᑎᑕᐅᖁᓪᓗᒍ 

ᐊᒻᒪᓗᑦᑕᐅᖅ ᑖᒃᑯᐊ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ  

ᑐᓐᖓᕕᒋᓂᐊᖅᑕᖏᑦ ᑕᕝᕙᓂ ᑕᓪᓕᒪᒋᔭᖓᓐᓂᒃ 

ᒪᓕᒐᓕᐅᖅᑏᑦ ᓄᓇᕗᒻᒥ ᒪᓕᒐᓕᐅᖅᑎᖃᖅᑎᓪᓗᒍ 

ᓴᖅᑭᑕᐅᖁᓪᓗᒋᑦ ᐅᖃᓕᒫᖅᑕᐅᓯᒪᓂᕋᖅᑕᐅᓗᑎᒃ. 

ᒪᓕᒐᓕᐅᖅᑏᑦ ᑖᔅᓱᒥᖓ ᐊᖏᖅᐱᓯ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ. 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐋᖁᐊᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 006 - 5(1): 

ᑮᓇᐅᔭᑎᒍᑦ ᖃᐅᔨᓴᖅᑕᐅᓂᖓ 

ᖁᕐᓗᖅᑐᐊᕐᔪᒥ ᐊᖅᑯᑎᓕᐅᖅᑕᐅᓂᖓᓄᑦ 

ᑐᓚᑦᑕᕐᕕᓕᐅᖅᑕᐅᓂᖓᓄᓪᓗ ᐱᓕᕆᐊᖅ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓴᖅᑭᑦᑎᔪᒪᔪᖓ 

ᑮᓇᐅᔭᓕᐅᕋᓱᐊᕐᓂᕐᒧᑦ ᖃᐅᔨᓴᐅᑕᐅᓚᐅᖅᑐᒥᒃ 

ᖁᕐᓗᖅᑐᐊᕐᔫᑉ ᐊᖅᑯᑎᐊᓄᑦ ᑐᓚᑦᑕᕐᕕᒧᓪᓗ ᐊᒻᒪᓗ 

ᖃᐅᔨᒪᓂᐊᖅᐳᓯ ᖃᐅᔨᓴᐅᑏᑦ ᐅᖃᖅᓯᒪᔪᑦ ᑕᒫᓂ 

$200 ᒥᓕᐊᓂᒃ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ 

ᓄᓇᕗᒻᒥ ᓄᓇᕗᒻᒥᐅᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᓕᒫᑦ ᐊᔭᐅᖅᑐᖅᐸᒃᑲ 

ᑕᒪᓐᓇ, ᑖᒃᑯᐊ ᐅᖃᓕᒫᑦ 

ᕿᒥᕐᕈᓇᑦᑕᐅᑦᑎᐊᖁᓪᓗᒋᑦ 8−ᖏᓐᓇᑯᓘᒻᒪᑕ 

ᒪᑉᐱᖅᑐᒐᖏᑦ, ᐅᖃᓕᒫᖅᑕᐅᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑎᑎᖅᑲᑦ ᓴᖅᑭᑕᐅᓂᖏᑦ. 

ᑎᑎᖅᑲᑦ ᓴᖅᑭᑕᐅᓂᖏᑦ. ᐅᕙᖓᑦᑕᐅᖅ ᒪᕐᕉᓐᓂᒃ 

ᓴᖅᑭᑦᑎᔪᒪᔪᖓ ᐅᓪᓗᒥ.  

 

ᓴᖅᑭᑕᐅᔪᖅ ᑎᑎᖅᑲᒃ 007 - 5(1): 

2016−2017 ᐊᕐᕌᒍᑕᒫᑦ ᐅᓂᒃᑳᖓ 

ᓂᕈᐊᖅᑐᓕᕆᔨᒻᒪᕆᐃᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 008 - 5(1): 

2016−2017 ᐊᕐᕌᒍᑕᒫᑦ ᐅᓂᒃᑳᖓ 

ᑭᒡᒐᑐᖅᑎᐅ ᓱᕈᓯᕐᓄᑦ ᒪᒃᑯᒃᑐᓄᓪᓗ 

(ᐅᖃᖅᑎ) 

ᑖᓐᓇ ᓯᕗᓪᓕᖅ ᓴᖅᑭᑦᑐᒪᔭᕋ 2016-17 

ᐊᕐᕌᒍᓕᒫᖅᓯᐅᑎᓂᒃ ᐅᓂᒃᑳᑦ ᓄᓇᕗᒻᒥ 

ᓂᕈᐊᖅᑐᓕᕆᔨᐅᑉ.  

 

ᐊᒻᒪᓗ ᐊᐃᑉᐹ ᑎᑎᖅᑲᖅ ᓴᖅᑭᑦᑐᒪᔭᕋ 2016-17 

ᐊᕐᕌᒍᓕᒫᖅᓯᐅᑎᖏᑦ ᐅᓂᒃᑳᖏᑦ ᑖᒃᓱᒪ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒧᑦ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 14. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 008 - 5(1): ᑎᒃᑯᐊᖅᓯᓂᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ - ᖃᐅᔨᒃᑲᐃᒍᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᒃᑲᐃᕗᖓ ᑎᓴᒻᒥᕐᒥ ᒫᔅᓯ 18, 

2018−ᖑᓕᖅᐸᑦ ᐅᓇ ᐱᖁᔨᕗᖔᖁᑦ 

ᓅᒋᐊᕐᓂᐊᕋᒃᑯ:  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓᓐᓄᑦ ᐅᑯᐊ 

ᑎᒃᑯᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᐅᑉ 

ᑲᑎᒪᔨᕋᓛᖏᓐᓄᑦ.  

 

ᓈᒻᒪᒃᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑦ ᑖᓐᓇ 

ᐅᓪᓗᒥ ᑲᒪᒋᔭᐅᒍᓐᓇᕐᓂᐊᕐᒪᑦ.  

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᖃᐅᒻᒪᖅᑯᑎᑯᓗᒐ 

ᐃᑯᒪᐃᓐᓇᖅᑐᐊᓘᕋᑖᕐᒪᑦ ᖃᐅᔨᒪᑦᑎᐊᕋᑖᓐᖏᓐᓇᒪ 

ᑐᓴᖅᓴᐅᒐᓗᐊᕐᒪᖔᖅᐱᓪᓘᓐᓃᑦ, ᖁᔭᓐᓇᒦᖅᐸᒋᑦ. 

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑐ, ᒥᓂᔅᑐ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᖃᐅᔨᒃᑲᐃᒍᑦ 

 

 

 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    69 

 

 

ᒪᓕᒐᒃᓴᖅ 02 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈᓪ 1, 

2018-ᒥᒃ ᔫᓂ 30, 2018-ᒧᑦ - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2017-2018 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2017-2018 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᖃᐅᔨᒋᐊᖅᑎᑦᑎᕗᖓ ᐱᖓᔪᐊᓂ 

ᒫᑦᓯ 7, ᐅᑯᐊ ᐱᖁᔭᐃᑦ, ᐱᖁᔭᒃᓴᖅ 1 

ᐊᑭᑐᔫᑎᓄᑦ ᓈᓴᐅᑎᓕᒃ 2, 2018-19. ᐊᒻᒪᓗ 

ᐱᖁᔭᒃᓴᖅ 2, ᑮᓇᐅᔭᐃᑦ 

ᐊᑐᖅᑕᐅᑲᐃᓐᓇᕐᓂᐊᖅᑐᑦ ᐃᖏᕐᕋᔾᔪᑎᓄᑦ, 

ᐊᐅᓚᔾᔪᑎᓄᓪᓗ. ᐱᖁᔭᒃᓴᐅᓂᐊᖅᑐᖅ. ᐊᐃᐳᕈ 1, 

2018, ᔫᓂ 31, 2018−ᒧᑦ, ᐱᖁᔭᒃᓴᖅ (ᑐᓵᔨᑎᒍᑦ) 

ᓇᐃᓴᐅᑎᖓᑦ ᐱᖓᔪᖓᑦ, ᐱᖁᔭᕐᔪᐊᖅ 2017-

18−ᒥ ᐊᑐᕈᒫᖅᑐᑦ ᐃᓚᒋᐊᕈᑏᑦ ᑮᓇᐅᔭᖁᑎᒃᓴᓄᑦ 

ᐊᒻᒪᓗᑦᑕᐅᖅ ᐱᖁᔭᒃᓴᖅ 4, ᐊᑭᑐᔪᖅᑐᕈᑎᒃᓴᖅ 

ᓇᐃᓴᐅᑎᖓ 4 ᐃᓚᒋᐊᕈᑎᒃᓴᖅ ᐊᑭᑐᔪᓄᑦ 2017-

18 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 16. 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑲᐅᒐᒪᐃᓛᒃ ᐅᐊᑦᑎᐊᖅ, 

ᐊᖏᖅᑕᐅᔪᒪᖦᖤᕋᓗᐊᖅᐳᖓ ᐃᓘᓐᓇᖏᓐᓄᑦ 

ᐱᖁᔨᕗᖔᕈᑎᒐ ᐅᓪᓗᒥ ᐱᓕᕆᔪᒪᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ 

ᐱᖁᔨᕗᖔᕈᑎᒋᔪᒪᔭᓂ ᒫᓐᓇ 

ᐱᓕᕆᐊᕆᔪᒪᓪᓗᓂᐅᒃ. ᐋᒃᑳᖅᑐᖃᖅᐹ?  

ᖁᔭᓐᓇᒦᒃ. ᑐᓴᓐᖏᓐᓇᒪ. ᒥᔅᑐ ᕼᐃᒃᔅ, ᑲᔪᓯᓚᐅᕆᑦ.  

 

ᐱᒋᐊᖅᑎᑕᖅ 008 - 5(1): ᑎᒃᑯᐊᖅᓯᓂᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᒃᑲᓗ ᒪᓕᒐᓕᐅᖅᑎᒃᑲ.  

 

ᐅᖃᖅᑏ, ᐃᒪᐃᒻᒪᑦ, ᐃᓚᖓᑕ ᑎᑎᕋᖅᓯᒪᓂᖓ 

ᒪᓕᒐᓕᐅᖅᑏᑦ ᑲᑎᒪᔨᖏᑕ ᐊᐅᓚᑦᑎᔩᓪᓗ 

ᑲᑎᒪᔨᖏᑦ ᐱᖁᔭᕐᔪᐊᖓ ᒪᓕᒐᖃᖅᑎᑎᒻᒪᑦ 

ᑲᑎᒪᔨᓂᑦ ᓴᖅᑭᑦᑎᔪᓐᓇᖁᓪᓗᒋᑦ ᑲᑎᒪᔨᕋᓛᓂᒃ 

ᐃᑲᔪᖅᑐᐃᓂᐊᖅᑐᓄᑦ 

ᐅᖃᐅᔾᔨᒋᐊᖃᑦᑕᓂᐊᖅᑐᓂᓪᓗ;  

 

ᐊᒻᒪᓗ ᐃᒪᐃᒻᒪᑦ, ᑲᑎᒪᔨᕋᓛᑦ ᑎᒃᑯᐊᖅᓯᔨᖏᑦ 

ᐅᓂᒃᑳᓕᐅᓚᐅᕐᒪᑕ ᒪᓕᒐᓕᐅᕐᕕᖕᒧᑦ;  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᑲᑎᒪᔨᖏᑦ 

ᑎᒃᑯᐊᖅᓯᔪᓐᓇᓯᒻᒪᑕ;  

 

ᑕᐃᒪᐃᒻᒪᑦ, ᓅᑦᑎᒋᐊᖅᐳᖓ ᐊᐃᑉᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐅᖅᑯᕐᒥᐅᑦ, ᑲᑎᒪᔩᑦ ᐅᑯᐊ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖁᑎᖏᓐᓄᑦ 

ᒪᓕᒐᓕᐅᖅᑏᑦ ᑲᑎᒪᔨᖏᑕ; 

 

ᐊᒻᒪᓗ ᓱᓕ, ᓅᑦᑎᒋᐊᖅᐳᖓ ᑲᑎᒪᔩᑦ ᐅᑯᐊ 

ᑎᒃᑯᐊᖅᑕᐅᖁᓪᓗᒋᑦ ᐱᖁᔭᒃᓴᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ: ᑑᓂ ᐋᖁᐊᖅ, ᔪᐊᔾ ᕼᐃᒃᔅ, 

ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ 

ᕿᔪᑦᑖᖅ, ᐋᑕᒥ ᐋᕆᐊᒃ-ᓚᐃᑦᓯᑑᓐ, ᔮᓐ ᒪᐃᓐ, 

ᓯᒥᐊᓐ ᒥᑭᓐᖑᐊᖅ, ᒫᒍᕋᑦ ᓇᑲᓱᖅ, ᐸᑎᖅ ᓇᑦᓯᖅ, 

ᐃᒥᓕᐊᓄ ᕿᓐᖑᖅ, ᐋᓚᓐ ᕋᒻᐴᑦ, ᐊᒻᒪᓗ ᖄᖅᑕᓂ 

ᑕᐅᑐᓐᖏ;  

 

ᐊᒻᒪᓗ ᓱᓕ, ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖏᓐᓄᑦ 

ᓇᐅᑦᑎᓱᖅᑎᖏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᖏᓐᓄᓪᓗ: ᑑᓂ ᐋᖁᐊᖅ, ᔪᐊᔾ 

ᕼᐃᒃᔅ, ᔪᐃᓕ ᖃᐃᕐᓂᖅ, ᒦᓚ ᖃᒥᕐᖑᐊᖅ, 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    70 

 

 

ᐸᐅᓗᓯ ᕿᔪᑦᑖᖅ, ᐋᑕᒥ ᐋᕆᐊᒃ-ᓚᐃᑦᓯᑑᓐ, ᔮᓐ 

ᒪᐃᓐ, ᓯᒥᐊᓐ ᒥᑭᓐᖑᐊᖅ, ᒫᒍᕋᑦ ᓇᑲᓱᒃ, ᐸᑎᖅ 

ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐋᓚᓐ ᕋᒻᐴᑦ 

ᐊᒻᒪᓗᑦᑕᐅᖅ ᖄᖅᑕᓂ ᑕᐅᑐᓐᖏ; 

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖏᓐᓄᑦ 

ᐃᓅᓯᑦᑎᐊᕙᓕᕆᓂᕐᒧᓪᓗ: ᑑᓂ ᐋᖁᐊᖅ, ᔪᐊᔾ 

ᕼᐃᒃᔅ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐋᑕᒥ 

ᐋᕆᐊᒃ-ᓚᐃᑦᓯᑑᓐ, ᒫᒍᕋᑦ ᓇᑲᓱᒃ ᐊᒻᒪᓗ ᐸᑎᖅ 

ᓇᑦᓯᖅ; 

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑭᖑᕝᕕᖅᑎᐅᓂᐊᕐᒪᑕ 

ᑲᑎᒪᔨᕋᓛᖏᓐᓂ ᐃᓅᓯᑦᑎᐊᕙᓕᕆᓂᕐᒧᑦ: ᔮᓐ 

ᒪᐃᓐ, ᐋᓚᓐ ᕋᒻᐴᑦ ᐊᒻᒪᓗ ᖄᖅᑕᓂ ᑕᐅᑐᓐᖏ;  

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓚᖏᓐᓄᑦ 

ᓄᓇᓕᖕᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒥᒃ 

ᐱᕙᓪᓕᐊᑎᑦᑎᓂᕐᒧᑦ: ᐸᐅᓗᓯ ᕿᔪᑦᑖᖅ, ᔮᓐ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᐃᒥᓕᐊᓐᓄ ᕿᓐᖑᖅ, ᐋᓚᓐ 

ᕋᒻᐴᑦ, ᐊᒻᒪᓗ ᖄᖅᑕᓂ ᑕᐅᑐᓐᖏ;  

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑭᖑᕝᕕᖅᑕᐅᓂᐊᕐᒪᑕ 

ᑲᑎᒪᔨᕋᓛᖏᓐᓄᑦ ᓄᓇᓕᓐᓄᑦ 

ᑮᓇᐅᔭᓕᐅᕋᓱᐊᕐᓂᒧᓪᓗ ᐱᕙᓪᓕᐊᑎᑦᑎᔨᒃᑯᓐᓄᑦ: 

ᑑᓂ ᐋᖁᐊᖅ, ᐋᑕᒻ ᐋᕆᐊᒃ-ᓚᐃᑦᓯᑑᓐ, ᐊᒻᒪᓗ 

ᐸᑎᖅ ᓇᑦᓯᖅ;  

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖏᓐᓂ ᒪᓕᒐᐃᑦ 

ᐱᐅᓰᑦ ᐊᐅᓚᑦᑎᔾᔪᑏᑦ ᐱᔪᓐᓇᐅᑏᓪᓗ ᑲᒪᔪᓂᒃ: 

ᑕᐃᕕᑦ ᐊᕿᐊᕈᖅ, ᔪᐊᔾ ᕼᐃᒃᔅ, ᔮᓐ ᒪᐃᓐ, ᓯᒥᐊᓐ 

ᒥᑭᓐᖑᐊᖅ, ᐊᒻᒪᓗ ᐃᒥᓕᐊᓐᓄ ᕿᓐᖑᖅ; 

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ 

ᐅᑯᐊ ᑲᑎᒪᔩᑦ ᑎᒃᑯᐊᖅᑕᐅᖁᓪᓗᒋᑦ 

ᑭᖑᕝᕕᖅᑎᐅᓂᐊᕐᒪᑕ ᑲᑎᒪᔨᕋᓛᖏᓐᓄᑦ ᒪᓕᒐᐃᑦ 

ᐱᔪᓐᓇᐅᑏᑦ ᐱᐅᓰᓪᓗ: ᔪᐃᓕ ᖃᐃᕐᓂᖅ 

ᐊᒻᒪᓗᑦᑕᐅᖅ ᑳᑎ ᑕᐅᑐᓐᖏ.  

 

ᖁᔭᓐᓇᒦᒃ, ᐅᖃᖅᑏᑦ, ᓅᑕᒃᑲ ᑖᒃᑯᐊ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᑖᔅᓱᒧᖓ ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᓂᕈᐊᖁᔨᓕᕋᒪ. 

 

ᐅᖃᖅᑎ: ᓈᒻᒪᒃᓴᖅᑐᑦ ᐃᓵᒡᓕᑦ? ᓈᒻᒪᒃᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ, ᒥᔅᑐ ᕼᐃᒃᔅ.  

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖑᔪᖅ, ᒥᓂᔅᑐ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᔅᓯᕋᓕᕆᕗᖓ ᐃᒡᓗᒧᑦ ᑖᓐᓇ 

[ᐅᓪᓗᖅ ᐊᑕᐅᓯᕐᒥᒃ] ᑐᓴᐅᒪᑎᑦᑎᔭᕆᐊᖃᕐᓂᖅ 

ᑖᓐᓇ ᐊᑐᖅᑕᐅᓐᖏᑲᐃᓐᓇᕐᓗᓂ ᑖᓐᓇ 

ᓯᕗᓪᓕᖅᐹᒥ ᐅᖃᓕᒫᕈᒪᓪᓗᒍ ᐱᖁᔭᒃᓴᖅ 

ᐊᑕᐅᓯᖅ, ᑮᓇᐅᔭᓄᑦ ᐊᑐᖅᑕᐅᓂᐊᖅᑐᑦ 

ᐊᖏᔫᑎᓄᑦ ᓈᓴᐅᑎᓕᒃ 2, 2018−19. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᓇ ᒥᓂᔅᑐ 

ᐊᖏᖅᑕᐅᓇᓱᐊᕐᒪᑦ ᒪᓕᒐᓕᐅᖅᑎᐅᖃᑎᒥᓄᑦ ᑖᓐᓇ 

ᐅᓪᓗᒥᒃ ᐊᑕᐅᓯᕐᒥᒃ ᐅᑕᖅᑭᔭᕆᐊᖃᕐᓂᖅ 

ᐊᑐᓐᖏᑲᐃᓐᓇᖁᓪᓗᒍ ᑖᓐᓇ 

ᐱᓕᕆᐊᖑᔪᓐᓇᖁᓪᓗᒍ ᐱᖁᔭᒃᓴᖅ ᓇᐃᓴᐅᑎᓕᒃ  

1, ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. 

ᑲᑎᒪᔩᑦ ᐊᖏᖅᐱᓰ?  

 

ᐃᓚᖓᑦ ᒪᓕᒐᓕᐅᖅᑎ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐊᕿᐊᕈᖅ ᑲᔪᓯᓚᐅᕆᑦ.  



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    71 

 

 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018−2019 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎᖃᑎᒃᑲ. ᑖᓐᓇ ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᐅᖃᑎᓐᓄᑦ 

ᑲᖏᖅᖠᓂᕐᒧᑦ ᓂᒋᐊᓂ, ᑖᓐᓇ ᐱᖁᔭᒃᓴᖅ 1, 

(ᑐᓵᔨᑎᒍᑦ) ᐊᑭᑐᔪᖅᑐᕈᑎᑦ ᓈᓴᐅᑎᖓ 2, 

2018−19, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ? 

ᓈᒻᒪᒃᓴᓐᖏᑦᑐᑦ? ᑲᔪᓯᔪᖅ ᐱᖁᔭᒃᓴᖅ 1, 

ᓇᐃᓴᐅᑎᓕᒃ 1, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ. 

 

ᑲᑎᒪᔾᔪᑎᒃᓴᑦᑎᓐᓄᑦ. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᔅᓯᕋᓕᕆᕗᖓ 

ᐃᒡᓗᒧᑦ ᑖᔅᓱᒧᖓ ᑖᓐᓇ ᐅᓪᓗ ᐊᑕᐅᓯᖅ 

ᑐᓴᐅᒪᑎᑦᑎᒋᐊᖃᕐᓂᖅ ᐊᑐᖅᑕᐅᓐᖏᑲᐃᓐᓇᕐᓗᓂ 

ᑖᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ 

ᐱᖁᔭᒃᓴᖅ 2, (ᑐᓵᔨᑎᒍᑦ) 

ᑮᓇᐅᔭᖅᑐᕈᑎᒋᔭᐅᑲᐃᓐᓇᕐᓂᐊᖅᑐᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᐱᖁᔭᕐᔪᐊᖅ ᐊᐃᐳᕈᓪ 1, 

2018-ᔫᓐ 30, 2018-ᒧᑦ ᐊᑐᖅᑕᐅᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᒪᓕᒐᓕᐅᖅᑎᐅᖃᑎᒥᓄᑦ ᐊᖏᖅᑕᐅᓇᓱᐊᕐᒪᑦ ᑖᓐᓇ 

ᐅᓪᓗᒥᒃ ᐊᑕᐅᓯᕐᒥᒃ ᐅᑕᖅᑭᔭᕆᐊᖃᕐᓂᖅ 

ᐊᑐᓐᖏᑲᐃᓐᓇᖁᓪᓗᓂᐅᒃ ᑖᓐᓇ ᐱᖁᔭᒃᓴᖅ 

ᓇᐃᓴᐅᑎᓕᒃ 2-ᒥ, ᐅᓪᓗᒥ ᓯᕗᓪᓕᖅᐹᒥ  

ᐅᖃᓕᒫᖅᑕᐅᔪᓐᓇᖁᓪᓗᒍ. ᒪᓕᒐᓕᐅᖅᑏᑦ 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈᓪ 1, 

2018-ᒥᒃ ᔫᓂ 30, 2018-ᒧᑦ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᒡᒍᒧᑦ ᑭᒡᒐᖅᑐᐃᔪᖅ, ᑖᓐᓇ 

ᐱᖁᔭᒃᓴᖅ 2, ᑮᓇᐅᔭᓄᑦ ᐊᑐᑲᐃᓐᓇᓂᐊᖅᑕᕗᑦ 

ᐃᖏᕐᕋᔾᔪᑎᔅᓴᑎᓐᓄᑦ ᐱᖁᔭᒃᓴᖅ ᐊᐃᐳᕈᓪ 1, 

2018 - ᔫᓂ 30, 2018-ᕈᕋᓱᓐᓂᖓᓂ ᑖᓐᓇ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. 

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 

ᓇᐃᓴᐅᑎᓕᒃ 2, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᑰᓕᖅᐳᖅ.   
 

ᑲᑎᒪᔾᔪᑎᒃᓴᑦᑎᓐᓄᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖑᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐊᑐᓐᖏᑲᐃᓐᓇᕐᓗᒍ 

ᐅᓪᓘᓐᓄᒃ ᐊᑕᐅᓯᕐᒧᑦ ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 3, ᐃᓚᒋᐊᕈᑎ 

ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᑦ) ᒪᓕᒐᖅ, ᓈᓴᐅᑖ 3, 

2017−18 ᐊᑐᖅᑕᐅᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖑᔪᖅ 

ᐊᖏᖅᑕᐅᓇᓱᐊᕐᒪᑦ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᒥᓄᑦ ᑖᓐᓇ ᐅᓪᓗᒥ ᐊᑕᐅᓯᕐᒥᒃ 

ᐅᑕᖅᑭᔭᕆᐊᖃᕐᓂᖅ 

ᐊᑐᖅᑕᐅᓐᖏᑲᐃᓐᓇᖁᓪᓗᓂᐅᒃ ᐱᓪᓗᒍ ᐱᖁᔭᒃᓴᖅ 

ᓇᐃᓴᐅᑎᓕᒃ 3, ᐅᓪᓗᒥ ᓯᕗᓪᓕᖅᐹᒥ 

ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ. ᑲᑎᒪᔩᑦ ᐊᖏᖅᐱᓯ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 

ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᒃᑲᑦᑕ, ᒥᓂᔅᑕ 

ᐊᕿᐊᕈᖅ ᑲᔪᓯᓚᐅᕆᑦ.  



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    72 

 

 

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2017-2018 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᖃᑎᓐᓄᑦ 

ᐃᖃᓗᓐᓂ−ᓂᐊᖁᓐᖒᒥᖔᖅᑐᖅ, ᑖᓐᓇ ᐱᖁᔭᒃᓴᖅ 

3, (ᑐᓵᔨᑎᒍᑦ) ᐃᓚᒋᐊᕈᑏᑦ ᐊᐅᓚᔾᔪᑎᓄᑦ 

ᑮᓇᐅᔭᖅᑐᕈᑎᓂᑦ ᓇᐃᓴᐅᑎᖓ 3, 2017-18 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ, ᑖᒃᓱᒥᖓ ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ 

ᐊᒻᒪᓗ ᐱᖁᔭᒃᓴᖅ ᓇᐃᓴᐅᑎᓕᒃ 3, ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᓯᒪᓕᖅᐳᖅ.  

 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᔅᓯᕋᓕᕆᕗᖓ ᑖᒃᓱᒧᖓ 

ᐃᓪᓗᕐᔪᐊᒧᑦ ᑖᓐᓇ ᐅᓪᓗᖅ ᐊᑕᐅᓯᖅ 

ᑐᓴᐅᒪᔭᕆᐊᖃᖃᑦᑕᕐᓂᖅ 

ᐊᑐᖅᑕᐅᓐᖏᑲᐃᓐᓇᕐᓗᓂ, ᑖᓐᓇ ᓯᕗᓪᓕᖅᐹᒥᑦ 

ᐅᖃᓕᒫᕈᒪᓪᓗᒍ ᐱᖁᔭᒃᓴᖅ 4, (ᑐᓵᔨᑎᒍᑦ) 

ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ, 

ᐊᑭᑐᔪᖅᑐᕈᑎᒃᓴᓄᑦ ᒪᓕᒐᖅ ᓇᐃᓴᐅᑎᖓ 4, 

2017-18. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᑎᒪᔨᐅᖃᑎᒥᓄᑦ 

ᐊᖏᖅᑕᐅᓇᓱᐊᕐᒪᑦ ᑖᓐᓇ ᐅᓪᓗᕐᒥᑦ ᐊᑕᐅᓯᕐᒥᒃ 

ᐅᑕᖅᑭᔭᕆᐊᖃᕐᓂᖅ ᒪᓕᒐᖓ 

ᐊᑐᓐᖏᓚᐅᑲᖁᓪᓗᓂᐅᒃ, ᐱᓪᓗᒍ ᐱᖁᔭᒃᓴᖅ 

ᓇᐃᓴᐅᑎᓕᒃ 4 ᐅᓪᓗᒥ ᓯᕗᓪᓕᖅᐹᒥ 

ᐅᖃᓕᒫᖅᑕᐅᔪᓐᓇᖁᓪᓗᒍ. ᑲᑎᒪᔩᑦ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᖕᒪᑕ ᑲᑎᒪᔩᑦ, 

ᒥᓂᔅᑐ ᐊᕿᐊᕈᖅ ᑲᔪᓯᓚᐅᕆᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2017-2018 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᑖᔅᓱᒧᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑲᖏᖅᖠᓂᕐᒧᑦ 

ᓂᒋᐊᓃᓐᖔᖅᑐᒧᑦ ᑖᓐᓇ ᐱᖁᔭᒃᓴᖅ 4,  

(ᑐᓵᔨᑎᒍᑦ) ᒪᓕᒐᒃᓴᖅ 4, ᐃᓚᒋᐊᕈᑎ 

ᑮᓇᐅᔭᖅᑐᕈᑎᒃᓴᖅ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓇᐃᓴᐅᑎᖓ 4, 2017-18. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ 

ᐊᒻᒪᓗ ᐱᖁᔨᕗᖔᕈᑦ ᓇᐃᓴᐅᑎᓕᒃ 4, 

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓯᒪᓕᖅᐳᖅ.  

 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᔾᔪᑎᒃᓴᖅ 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018−2019 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᑲᖏᖅᖠᓂᐅᑉ 

ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 1, ᑮᓇᐅᔭᐃᑦ 

ᐊᑐᖅᑐᒃᓴᐃᑦ (ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, 

ᓈᓴᐅᑎᖓ 2, 2018−2019, ᐅᖃᓕᒫᖅᑕᐅᖁᓪᓗᒍ 

ᐊᐃᑉᐹᓂ. 
 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᒍᓐᓇᖅᑎᑦᑎᔪᖅ 

ᓄᓇᕗᒻᒥ ᒐᕙᒪᒃᑯᖏᓐᓂᑦ ᐊᑭᑐᔪᖅᑐᕈᑎᒃᓴᓂᑦ 

ᐊᑭᓕᖅᓱᐃᒍᓐᓇᖅᓯᔪᖅ ᐃᓱᖃᕐᓗᒍ ᒫᑦᓯ 31, 2019.  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. 



ᐊᐃᑉᐱᖅ, ᒫᑦᓯ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ    73 

 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᓂᕈᐊᖁᔨᓕᕋᒪ. 
 

ᐅᖃᖅᑎ: ᑖᒃᓱᒧᖓ ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ 

ᐊᒻᒪᓗ ᑖᒃᑯᐊ ᐱᖁᔭᒃᓴᑦ ᓇᐃᓴᐅᑎᓖᑦ 1, 2, 3, 

4. ᒪᒥᐊᓇᖅ, ᐱᖁᔭᒃᓴᖅ ᓇᐃᓴᐅᑎᓕᒃ 1, ᑖᓐᓇ 

ᑮᓇᐅᔭᓕᕆᓂᕐᒧᑦ ᐱᖁᔭᒃᓴᐅᖕᒪᑦ 

ᑲᔪᓯᑲᐅᑎᒋᔪᓐᓇᓕᖁᓪᓗᒍ ᑲᑎᒪᔨᑐᐃᓐᓇᕐᓄᑦ.  
 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑐ ᐊᕿᐊᕈᖅ.  
 

ᒪᓕᒐᒃᓴᖅ 02 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈᓪ 1, 

2018-ᒥᒃ ᔫᓂ 30, 2018-ᒧᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᒡᒍᒧᑦ, 

ᑖᓐᓇ ᒪᓕᒐᒃᓴᖅ 2, ᑮᓇᐅᔭᓄᑦ 

ᐊᑐᖅᑕᐅᑲᐃᓐᓇᕐᓂᐊᖅᑐᓄᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ ᒪᓕᒐᖅ, ᐊᐃᐳᕈ 1, 2018 

ᑕᐃᑯᖓ ᔫᓂ 30, 2018, ᐅᖃᓕᒫᖅᑕᐅᖁᓪᓗᒍ 

ᐊᐃᑉᐹᓂᒃ. 
 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᒍᓐᓇᓕᖅᑎᑦᑎᔪᖅ 

ᓄᓇᕗᑦ ᒐᕙᒪᒃᑯᖏᓐᓂᒃ ᒫᓂ ᐊᑯᓐᓂᖓᓂ 

ᑮᓇᐅᔭᓂᑦ ᐊᑐᕈᓐᓇᓂᐊᕐᓗᑎᑦ 2018−19 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ.  
 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᓂᕈᐊᖁᔨᓕᕋᒪ. 
 

ᐅᖃᖅᑎ: ᑖᔅᓱᒧᖓ ᐱᖁᔨᕗᖔᕈᒻᒧᑦ. 

ᓂᕈᐊᕈᒪᓕᖅᐱᑦ? ᑖᔅᓱᒥᖓ ᓈᒻᒪᖅᑐᑦ ᐃᓵᒡᓕᑦ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. ᑖᓐᓇ 

ᐱᖁᔨᕗᖔᕈᑦ ᑲᔪᓯᖕᒪᑦ ᐊᒻᒪ ᐱᖁᔭᒃᓴᖅ 

ᓇᐃᓴᐅᑎᓕᒃ 2, ᑮᓇᐅᔭᓕᕆᓂᕐᒧᑦ ᐱᖁᔭᒃᓴᐅᖕᒪᑦ 

ᐃᓕᔭᐅᑲᐅᑎᒋᕗᖅ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᓐᓄᑦ. 
 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᐊᕿᐊᕈᒃ. 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑖᔅᓱᒧᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐃᖃᓗᓐᓂ−ᓂᐊᖁᓐᖒᖅ, 

ᐱᖁᔭᒃᓴᖅ 3, ᑮᓇᐅᔭᓄᑦ 

ᐊᑐᖅᑕᐅᒃᑲᓐᓂᐊᖁᓂᐊᖅᑐᐃᑦ (ᐊᐅᓚᔾᔪᑎᓄᑦ) 

ᐱᖁᔭᒃᓴᖅ, ᓈᓴᐅᑎᓕᒃ 3, 2017−18 

ᐅᖃᓕᒫᖅᑕᐅᓯᒪᓕᕐᓗᓂ ᐊᐃᑉᐸᖓᓂᒃ. 

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᒪᓕᒐᒃᓴᖅ ᑮᓇᐅᔭᓂᑦ 

ᐃᓚᒋᐊᕈᑕᐅᔪᖅ ᐊᑭᓕᖅᓱᖅᑕᐅᖁᓪᓗᒋᑦ 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᓄᓇᕗᑦ 

ᒐᕙᒪᒃᑯᖏᓐᓂᑦ  ᑮᓇᐅᔭᑐᕐᓇᐅᑉ ᐊᕐᕌᒍᖓᓄᑦ 

ᐃᓱᓕᓂᐊᖅᑐᒧᑦ ᒫᑦᓯ 31, 2018. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 
 

ᐅᖃᖅᑎ: ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? ᑖᓐᓇ 

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 

ᓇᐃᓴᐅᑎᓕᒃ 3, ᑮᓇᐅᔭᓕᕆᓂᕐᒧᑦ 

ᐱᖁᔭᒃᓴᐅᓪᓗᓂ ᐃᓕᔭᐅᑲᐅᑎᒋᕗᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ. 
 

ᑲᑎᒪᔾᔪᑎᒃᓴᑦ. 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕᖑᔪᖅ, ᒥᓂᔅᑐ 

ᐊᕿᐊᕈᒃ. 
 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ ᓂᒋᐊᓂᑦ 

ᒪᓕᒐᓕᐅᖅᑎᐅᖃᑎᓐᓂᒃ, ᐱᖁᔭᖅ 4, (ᑐᓵᔨᑎᒍᑦ) 

ᑮᓇᐅᔭᓄᑦ ᐊᑐᖅᑕᐅᒃᑲᓐᓂᐊᖁᓂᐊᖅᑐᐃᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 4, 

2017−18, ᐅᖃᓕᒫᖅᑕᐅᓯᒪᓕᕐᓗᓂ 

ᐊᐃᑉᐸᖓᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᓇ ᒪᓕᒐᖅ 

ᑮᓇᐅᔭᓂᑦ ᐃᑲᔫᑎᒋᔭᐅᓂᐊᖅᑐᖅ ᑖᒃᑯᐊ 

ᐊᑭᑐᔫᑎᓄᑦ ᐊᑐᖅᑕᐅᖃᑦᑕᖅᑐᓄᑦ ᓄᓇᕗᑦ 

ᒐᕙᒪᒃᑯᓐᓄᑦ ᑖᓐᓇ ᑮᓇᐅᔭᑦ ᐊᕐᕌᒍᖁᑖᓂᒃ 

ᐃᓱᓕᕝᕕᔅᓴᐅᑎᖃᖅᓱᓂ ᒫᑦᓯ 31, 2018. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᖕᒪᑦ ᐊᒻᒪᓗ 

ᐱᖁᔭᒃᓴᖅ ᓇᐃᓴᐅᑎᓕᒃ 4, ᑮᓇᐅᔭᓕᕆᓂᕐᒧᑦ 

ᐱᖁᔭᒃᓴᖅ ᑐᓂᔭᐅᑲᐅᑎᒋᕗᖅ ᑖᒃᑯᓄᖓ 

ᑲᑎᒪᔨᑐᐃᓐᓇᕐᓄᑦ. 

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᑦ 

ᐱᖁᔭᒃᓴᓂᑦ ᐊᓯᖏᓐᓂᓪᓗ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑐ ᕋᒻᐴᑦ. 

 

ᐱᒋᐊᖅᑎᑕᖅ 009 - 5(1): ᐅᓪᓗᒧᑦ ᓄᖅᑲᕐᓂᖅ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒋᐊᓕᒃ 46 ᒪᓕᓪᓗᒍ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒪᓕᒐᓕᐅᕐᕕᒃ ᓄᖅᑲᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ 

ᐊᒻᒪᓗ ᓂᓪᓕᐅᑎᒋᔪᓐᓇᕋᓯᐅᒃ. ᑖᔅᓱᒥᖓ 

ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ? ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ.  

 

ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ ᐊᒻᒪᓗ 

ᑲᑎᒪᔾᔪᑎᒃᓴᓂ ᑲᔪᓯᑲᐅᑎᒋᓂᐊᖅᐳᒍᑦ 

ᓇᐃᓴᐅᑎᖓᓄᑦ 22. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᓯ 7, 2018-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᓄᑦ ᑭᐅᔾᔪᑏᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑲᑎᒪᓂᕆᔭᕗᑦ 

ᓄᖅᑲᖔᑲᐃᓐᓇᕐᓂᐊᖅᑐᖅ ᐱᒋᐊᓛᕐᒥᔪᒍᑦ 

ᐱᖓᔪᐊᓐᓂᒃ, ᒫᑦᓯ 7, ᐅᓐᓄᓴᒃᑯᑦ 1:30-ᐸᑦ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᐳᖅ 15:56ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ − ᒫᑦᓯ 6, 2018

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ  
ᑲᑎᒪᔨᕋᓛᑦ 

 
ᒐᕙᒪᒃᑯᑦ ᐊᐅᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᐊᑭᑐᔪᖅᑐᕈᑎᒃᓴᓂᒃ, ᐱᓕᕆᕕᐅᑉ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᐊᖅᑐᑦ 

ᐸᕐᓇᐅᑎᖏᓐᓂᒃ; ᐊᒻᒪ 

 ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᕗᑦ ᐅᑯᓂᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᑎᒥᓐᖑᖅᑎᓯᒪᔭᖏᓐᓂᒃ 

ᐊᒻᒪ ᐊᓯᖏᓐᓂᒃ ᑎᒥᓐᖑᖅᑎᑕᐅᓯᒪᔪᓂᒃ: 

 

 ᑮᓇᐅᔭᓕᕆᔨᒃᑯᑦ; 

 ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ; 

 ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; 

 ᖁᓪᓕᒃᑯᑦ ᐆᒻᒪᖅᑯᑎᓯᓕᕆᔨᖏᑦᑕ ᑎᒥᖁᑖ; 

 ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᐊᑭᓕᖅᓱᖅᑕᐅᓂᖏᓐᓄᓪᓗ ᑎᒥᖁᑖ; 

 ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔩᑦ; 

 ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ; 

 ᒪᓕᒐᓂᒃ ᑐᑭᓯᓂᐊᕐᕕᖕᒧᑦ ᑲᑎᒪᔩᑦ; 

 ᐃᒥᐊᓗᖕᒧᑦ ᓚᐃᓴᑖᖅᑎᑦᑎᔩᑦ ᑲᑎᒪᔨᖏᑦ; 

 ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ; 

 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

 ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦᓗ ᐊᒻᒪ 

 ᐊᓯᖏᓐᓂ ᑲᑎᒪᔨᕋᓛᖑᐃᓐᓇᖅᑐᑦ ᒪᓕᒐᖏᓐᓂ ᓇᓗᓇᐃᖅᑕᐅᓯᒪᓐᖏᑉᐸᑕ , ᐊᓯᓕᒫᖏᑦ ᑲᑎᒪᔩᑦ 

ᑎᒥᓐᖑᖅᑎᑕᐅᓯᒪᔪᓪᓗ ᓄᓇᕗᑦ ᒐᕙᒪᒃᑯᑦ ᐊᑖᓃᑦᑐᑦ. 

 

ᑲᑎᒪᔨᕋᓛᑦ ᖄᒃᑲᓐᓂᐊᒍᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᐅᑯᓂᖓ: 

 

 ᐃᓱᒪᒃᓴᖅᓯᐅᕈᑎᖃᕐᓂᖅ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ; 

 ᐃᓱᒪᒃᓴᖅᓯᐅᕈᑎᖃᕐᓂᖅ ᓄᓇᕗᒻᒥ ᓂᕈᐊᖅᑐᓕᕆᔨᐅᑉ ᐅᓂᒃᑳᖏᓐᓂᒃ; 

 ᐃᓱᒪᒃᓴᖅᓯᐅᕈᑎᖃᕐᓂᖅ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᐅᓂᒃᑳᖏᓐᓂᒃ; 

 ᐃᓱᒪᒃᓴᖅᓯᐅᕈᓐᖏᖃᕐᓂᖅ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᖏᓐᓂᒃ; 

 ᐃᓱᒪᒃᓴᖅᓯᐅᕈᑎᖃᕐᓂᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐅᓂᒃᑳᖏᓐᓂᒃ; ᐊᒻᒪ 

 ᐃᓱᒪᒃᓴᖅᓯᐅᕈᑎᖃᕐᓂᖅ ᓄᓇᕗᑦ ᒐᕙᒪᒃᑯᑦ ᐊᖏᕈᑎᒋᓯᒪᔭᖏᓐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᑎᒍᑦ. 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ 

 
ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐱᖁᔭᒃᓴᓂᒃ; 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓐᓂᓐᖔᖅᑐᑦ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒋᑦ, ᒪᓕᒡᓗᒋᑦ ᒪᓕᒐᓕᐅᕐᕕᐅᑉ ᒪᓕᒐᖏᑦ; 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᒪᓕᒐᓂᒃ ᐊᒻᒪ ᐊᓯᖏᓐᓂᒃ ᐱᖁᔭᕐᔪᐊᒃᑯᑦ ᐊᐅᓚᑕᐅᔪᓂᒃ; 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐊᓯᓕᒫᖏᑦ ᒪᓕᒐᓕᐅᕐᕕᖕᒥᓐᖔᖅᑐᓂᒃ.  

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

4 

 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ 

 
ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᐊᑭᑐᔪᖅᑐᕈᑎᒃᓴᓂᒃ, ᐱᓕᕆᕕᐅᑉ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᐊᖅᑐᑦ 

ᐸᕐᓇᐅᑎᖏᓐᓂᒃ; ᐊᒻᒪ 

 ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᕗᑦ ᐅᑯᓂᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ 

ᑎᒥᓐᖑᖅᑎᓯᒪᔭᖏᓐᓂᒃ: 

 

 ᐃᓕᖅᑯᓯᓕᕆᔨᒃᑯᑦ; 

 ᐃᓕᓐᓂᐊᕐᓂᓕᕆᔨᒃᑯᑦ; 

 ᐃᓄᓕᕆᔨᒃᑯᑦ; 

 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ; 

 ᒪᓕᒐᓕᕆᔨᒃᑯᑦ, ᐊᒻᒪ 

 ᓄᓇᕗᒻᒥ ᓯᓚᑦᑐᖅᓴᕐᕕᒃ. 

ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᑦ 

 
ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᐊᑭᑐᔪᖅᑐᕈᑎᒃᓴᓂᒃ, ᐱᓕᕆᕕᐅᑉ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᐊᖅᑐᑦ 

ᐸᕐᓇᐅᑎᖏᓐᓂᒃ; ᐊᒻᒪ 

 ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᕗᑦ ᐅᑯᓂᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ 

ᑎᒥᓐᖑᖅᑎᓯᒪᔭᖏᓐᓂᒃ: 

 

 ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕝᕕᐊ; 

 ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕝᕕᐊ; 

 ᐊᕙᑎᓕᕆᔨᒃᑯᑦ; ᐊᒻᒪ 

 ᓄᓇᕗᒻᒥ ᐃᒡᓗᓕᕆᔨᕐᔪᐊᑦ. 

ᒪᓕᒐᐃᑦ, ᐊᐅᓚᓃᑦ ᐊᒻᒪ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᑦ 

 
ᒪᓕᒐᐃᑦ, ᐊᐅᓚᓃᑦ ᐊᒻᒪ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᑕ ᐊᐅᓚᑕᐅᓂᖏᓐᓂᒃ; ᐊᒻᒪ 

 ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ ᐱᔾᔪᑎᖃᖅᐸᑕ ᓄᓇᕗᑦ 

ᒪᓕᒐᓕᐅᕐᕕᐊᑕ ᒪᓕᒐᖏᓐᓂᒃ. 

 ᑲᑎᒪᔨᕋᓛᑦ ᐋᖅᑭᒃᓱᖅᓯᒪᓂᖏᑦ 

 
 

 
 
 

 

 

 

 

 
 

 

ᒪᓕᒐᓕᐅᕐᕕᒃ 

 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ  

       

 ᐊᑐᓕᖁᔭᓕᐅᖅᐳᑦ ᑎᒃᑯᐊᖅᓯᓂᕐᒥᒃ 

ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ 

 

ᒪᓕᒐᐃᑦ, ᐊᐅᓚᓃᑦ ᐊᒻᒪ 

ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᑦ 
 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ ᓄᓇᕗᑦ 
ᒪᓕᒐᓕᐅᕐᕕᐊᑕ ᒪᓕᒐᖏᑕ 
ᐊᐅᓚᓕᓂᖏᓐᓂᒃ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ 
 

 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, 

ᐊᑭᑐᔪᖅᑐᕈᑎᓂᒃ ᐊᒻᒪ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᑏᑦ ᐅᑯᓄᖓ 

ᐊᑐᖅᑐᒃᓴᓂᒃ:: 

 

 ᐃᓕᖅᑯᓯᓕᕆᔨᒃᑯᑦ 

 ᐃᓕᓐᓂᐊᕐᓂᓕᕆᔨᒃᑯᑦ 

 ᐃᓄᓕᕆᔨᒃᑯᑦ 

 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

 ᒪᓕᒐᓕᕆᔨᒃᑯᑦ 

 ᓄᓇᕗᒻᒥ ᓯᓚᑦᑐᖅᓴᕐᕕᒃ 

 

 ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ 

 

 ᐱᖁᔭᒃᓴᓕᒫᑦ 

ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᖏᑦ 

ᐱᓐᖏᑕᑐᐊᕆᓪᓗᒋᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐱᖁᔭᕐᒧᐊᑦ ᐊᒻᒪ 

ᒪᓕᒐᓕᐅᕐᕕᐅᑉ ᐱᖁᔭᒃᓴᖏᑦ, 

ᑐᓐᓂᖅᑯᑕᐅᖃᑦᑕᕐᑕᕐᒪᑕ 

ᑲᑎᒪᑐᐃᓐᓇᕐᓂᕐᒧᑦ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒋᑦ. 

 

 Cᐃᓛᓐᓂᓚᐅᓱᖓᖅ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

ᒪᓕᒐᓂᒃ ᓴᖅᑭᑕᐅᔪᒪᔪᓂᒃ, 

ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓇᐅᑦᑎᖅᓱᖅᑏᑦ 

ᑲᑎᒪᔨᕋᓛᖏᑦ 

 

 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, 

ᐊᑭᑐᔪᖅᑐᕈᑎᓂᒃ ᐊᒻᒪ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᑏᑦ: 

 

 ᒐᕙᒪᓕᕆᔨᒃᑯᑦ ᐊᒻᒪ 

 ᑮᓇᐅᔭᓕᕆᔨᒃᑯᑦ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᖅ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ, ᐊᒻᒪ 

ᐅᓂᒃᑳᓕᐊᕕᓃᑦ ᑕᒻᒪᖅᓯᒪᔪᖅᓯᐅᖅᑎᐅᑉ, 

ᓂᕈᐊᖅᑐᓕᕆᔨᐅᕐ, ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᒻᒪ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑲᒥᓴᓇᐅᑉ 
ᐅᓂᒃᑳᓕᐊᕕᓂᖏᓐᓂᒃ. 

 ᑲᒪᔪᒃᓴᓐᖑᖅᓯᒪᔪᑦ ᐅᑭᐅᖅᑕᖅᑐᒥ 

ᑯᐊᐳᕇᓴᓂᒃ, ᑎᒥᓐᖑᖅᑎᑕᐅᓯᒪᔪᓂᒃ ᐊᒻᒪ 

ᐊᓯᖏᓐᓂᒃ, ᐃᓚᓕᐅᖢᒍ ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᑦ, 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑐᐊᐳᕇᓴᑦ, 

ᖁᓪᓕᒃᑯᑦ ᐆᒻᒪᖅᑯᑎᓯᓕᕆᔩᑦ, 

ᐃᖅᑲᓇᐃᔭᖅᑏᑦ 

ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ 

ᐊᑭᓕᖅᓱᖅᑕᐅᓂᖏᓐᓄᓪᓗ ᑲᒥᓴᐃᑦ, 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔩᑦ, 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏ*ᑦ, 

ᒪᓕᒐᓂᒃ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᑦ, 

ᐃᒥᐊᓗᖕᓂᒃ ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔩᑦ, 

ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ, 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ, ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ 
 

 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ 
ᐱᔾᔪᑎᓕᖕᓂᒃ ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

 

 ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

 

 ᐊᐅᓚᑦᑎᔨᐅᔪᑦ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊᑕ 

ᑎᒥᓐᖑᖅᑎᓯᒪᔭᖏᑦᑕᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ, 

ᐊᑭᑐᔪᖅᑐᕈᑏᑦ, 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 

ᐊᒻᒪ ᒪᓕᒐᓕᐅᕐᕕᐅᑉ 

ᐱᖁᔭᒃᓴᖏᓐᓂᒃ. 

 

 ᐃᒻᒥᒃᑰᖅᑐᓂᒃ ᑲᒪᔨᓂᒃ ᕿᓂᖅᑏᑦ 

 

ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᑲᑎᒪᔨᕋᓛᑦ 
 

 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, 

ᐊᑭᑐᔪᖅᑐᕈᑎᓂᒃ ᐊᒻᒪ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᑏᑦ: 

 

 ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

 ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕕᐊ 

 ᐊᕙᑎᓕᕆᔨᒃᑯᑦ 

 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

 


